
“ኩሉንትናይ ንዓኺ”፡ መመሊሱ “ኩሉንትናይ ንዓኺ”፡ መመሊሱ 
ዝኹላዕ ሃገራዊ ክብሪ!ዝኹላዕ ሃገራዊ ክብሪ!

ናጻ ንግዲ ንመን የርብሕ፧ናጻ ንግዲ ንመን የርብሕ፧ ብልጽግና፡ ካብ ውሽጣዊ ነውጺ ብልጽግና፡ ካብ ውሽጣዊ ነውጺ 
ናብ ዞባዊ ተጻብኦናብ ዞባዊ ተጻብኦ

ወዲ ወዲ 
ኣይተ… እቲ ኣይተ… እቲ 

ሃገራውነትከ!ሃገራውነትከ!

ኤርትራን ጊኒን፡ ናይ ቅድመ-ኤርትራን ጊኒን፡ ናይ ቅድመ-
ጸወታ ርክብ ኣካይደንጸወታ ርክብ ኣካይደን

ኣብ ሆላንድን ሕ/መ/ኣመሪካን ዝነብሩ ዜጋታት፡ መኸተኦም ንምሕያል ዘትዮም

ኣብ ሕቡራት መንግስታት ኣመሪካን 
ሆላንድን ዝነብሩ ዜጋታት፡ ካብ 5 ክሳብ 
8 ሕዳር ኣብ ዘካየድዎ ሰሚናራት 
ህዝባዊ መኸተ፡ ሓድነቶም ኣትሪሮምን 
ውዳበታቶም ኣሓዪሎምን ንዝበረኸ መኸተ 
ድሉዋት ምዃኖም ኣረጋጊጾም።

ኣብ ከተማታት ላስቬጋስ፡ ፊኒክስን 

ሆላንድ 

ሕ/መ/ኣመሪካሕ/መ/ኣመሪካ

ደንቨርን ኣብ ዝተኻየደ ሰሚናራት፡ 
ፈጻሚ ጉዳያት ኤምባሲ ኤርትራ ኣብ 
ሕቡራት መንግስታት ኣመሪካ ኣቶ ብርሃነ 
ገብረሂወት፡ ኣብ ህሉው ኩነታት ሃገርናን 
ዞባናን ኣተኲሩ ሰፊሕ መግለጺ ድሕሪ 
ምቕራብ፡ መድረኽ ዝጠልቦ ሓላፍነት 
ንምስካም፡ መሳርዕ ህዝባዊ መኸተን 
ተወፋይነት ዜጋታትን ክድልድል 

ኣዘኻኺሩ።  

ሓላፊት ህዝባውን ኮማውን ጉዳያት 
ወ/ሮ ሓድነት ቀለታ ኣብ ከተማታት 
ሎስ-ኣንጀለስን ሳንድየጎን፣ ሓላፊ ቈንስላዊ 
ጉዳያት ኣቶ ኣ’ኑር ሑመድ ኣብ ከተማ 
ሚንያፖሊስ፣ ሓለፍቲ ሃገራዊ ሽማግለ 
ኤርትራውያን-ኣመሪካውያን ዶ/ር ጊደዎን 
ኣባይን ኣቶ ምሕረትኣብ ዓንደብርሃንን 
ድማ ኣብ ከተማታት ራሊን ኦርላንዶን፡ 
ኣብ ህሉው ኩነታት ሃገርናን ከባቢናን 
ኣተኲሮም ሰፊሕ መብርሂ ሂቦም። 
 

ብተመሳሳሊ፡ ኣምባሳደር ኤርትራ ኣብ 
ኤውሮጳዊ ሕብረት ኣቶ ነጋሲ ካሳን 
ሓላፊ ቈንስላዊ ጉዳያት ኣቶ ክብረኣብ 
ተወልደን ኣብ ከተማታት ኣምስተርዳም፡ 
ሮተርዳም፡ ቲልቡርኽ፡ ኣርንሀም፡ ዝዋለን 
ኣመርስፎርትን - ሆላንድ፡ “ክተት 
ንምክልኻል ሃገርን ልምዓትን’’ ብዝብል 
ቴማ ኣብ ዝተቓነዐ ሰሚናራት፡ ኣብ 

ኩነታት ጎደቦናን ዓለምን ኣተኲሮም 
መግለጺ ሂቦም።

ብኻልእ ወገን፡ ኣባላት ሃማደኤ ንኡስ 
ጨናፍር ጀኔቭን ቢል-ቤን - ስዊዘርላንድ 
ብ8 ሕዳር ኣብ ዘካየድኦ ጉባኤታት፡ ኣደ-
መንበር ጨንፈር ስዊዘርላንድ ወ/ሮ ሳራ 
ወልደኣብዝጊ ኣብ ዘስመዓቶ ቃል፡ ኣብ’ዚ 
ዘለናዮ ናይ መኸተ እዋን ኣበርክቶ 
ኤርትራውያን ደቂኣንስትዮ ንምዕዛዝ፣ 

ከምኡ’ውን ውዳበታት ብምድልዳልን 
ብምስፋሕን ኣብ ምዅስኳስ መንእሰያት 
ኣድህቦ ተገይሩ ክስራሕ ምዃኑ 
ብምጥቃስ፡ ንኡስ ጨናፍር ነዚ ዕዮ’ዚ 
ብዝለዓለ ክነጥፋሉ ተላብያ።

ተሳተፍቲ ብወገነን፡ ኣብ ዝቐረበ ጸብጻባት 
ዘተን ክትዕን ድሕሪ ምክይድ፡ ንዝቕጽል 
ክልተ ዓመታት እተገልግል ሓዳስ ኣካያዲት 
ኣካል መሪጸን።

ደቀምሓረ - ብምሕደራ ዝሰልጠኑ ኣባላት ፖሊስ ተመሪቖም

ኣብ መሰልጠኒ ማእከል ሓይልታት 
ፖሊስን ጸጥታን ደቀምሓረ ንልዕሊ ሓደ 
ወርሒ ብምሕደራ ክስልጥኑ ዝጸንሑ 55 
ኣባላት ፖሊስን ኣገልግሎት ማእሰርትን 
ተሃድሶን፡ ብ10 ሕዳር ተመሪቖም።

እቲ ካብ 6 ጥቅምቲ ክሳብ 9 ሕዳር 
ብክልሰ-ሓሳብን ግብርን ዝተዋህበ ስልጠና፡ 
ኣብ ምሕደራ፡ ሕጊ፡ ህዝባዊ ርክባትን 
ኣቀራርባ ጸብጻብን ዘተኰረ ምንባሩ፡ ህዝባዊ 
ርክባት ፖሊስ ኤርትራ ሓቢሩ።

ኣብ’ቲ ማእከል ሓላፊ ጨንፈር ሓባራዊ 

ጎልጅ - መስርሕ ምጥርናፍ ዓድታት 
እወታዊ ውጽኢት ተረኺብዎ

ኣብ ንኡስ ዞባ ጎልጅ፡ ፋሕ ኢለን ዝርከባ 
ዓድታት ንምጥርናፍ ዝተኻየደ መስርሕ፡ 
እወታዊ ውጽኢት ከምእተረኽቦ ተሓቢሩ።

ጸሓፊ ህግደፍ ኣብ’ቲ ንኡስ ዞባ ኣቶ 
እድሪስ መስመር ምስ ነበርቲ ምምሕዳር 
ከባቢ ገርሰት ኣብ ዝገበሮ ርክብ፡ ምጥርናፍ 
ዓድታት መሰረት ምውዳድ ትካላት 
ማሕበራዊ ኣገልግሎት ከምዝኾነ ብምሕባር፡ 
ዘይተጠርነፋ ስድራቤታት ናይ ምጥርናፍ 
መደብ ንኽዕወት፡ ነበርቲ ንዝወጸ መምርሒ 
ብዝግባእ ከተግብሩ ጸዊዑ።

ሓላፊ ኣሃዱ ማሕበራዊ ኣገልግሎት 
ኣቶ ገብረሚካኤል መንግስትኣብ 
ብወገኑ፡ ብሰንኪ ዘይምጥርናፍ ዓድታት፡ 
ዕድመኦም ንትምህርቲ ዝኣኸለ ቈልዑ 

ዕድል ትምህርትን ካልእ ማሕበራዊ 
ኣገልግሎታትን ብቐሊሉ ክረኽቡ ይኽእሉ 
ስለዘየለዉ፡ ንቑሕ ተራ ኣመሓደርቲ ከባቢ 
ክዓዝዝ ተላብዩ።
ተሳተፍቲ ብግደኦም፡ ኣብ ምምሕዳራት 

ከባቢ ገርሰት፡ ኣክላላት፡ ኣይተርፍን 
መንጉላን ዝተጠርነፉ ወገናት መሰረታዊ 
ትካላት ማሕበራዊ ኣገልግሎት ክረኽቡ 
በቒዖም ከምዘለዉ ብምግላጽ፡ ዝተረፋ 
ከባቢታት ተመሳሳሊ ስጒምቲ ክወስዳ 
ኣዘኻኺሮም።

ኣብ መወዳእታ፡ ፕሮጀክት ሕርሻ 
ገርሰት’ውን ናይ ስራሕ ዕድል 
ከምዝፈጠረሎም ሓቢሮም።

ስልጠናታት መምህር ዓንዶም ሞሳዝጊ፡ 
ሰልጠንቲ ካብ ዝተፈላለያ መደበራት 
ፖሊስን ኣገልግሎት ማእሰርትን ተሃድሶን 
ዝተዋጽኡ ምዃኖም ብምጥቃስ፡ ሰልጠንቲ 
ንዘርኣይዎ ተገዳስነት መጒሱ። 

ሰልጠንቲ ብወገኖም፡ ዝቐሰምዎ ትምህርቲ 
ምስ ዝጸንሖም ተሞክሮ ተወሃሂዱ ዝሓሸ 
ስራሕ ንምዕማም ከምዝሕግዞም ገሊጾም።

ኣብ’ቲ ናይ መመረቕታ ስነ-ስርዓት፡ 
ንሰልጠንቲ ወረቐት ምስክር፣ ጸብለልታ 
ንዘርኣዩ ድማ መተባብዒ ሽልማት ተዓዲሉ።

ንመሰሰኒ ማዕከን ሕድሪ ሰማእታትን ምንባይ ስድራ ስዉኣትን 
ገንዘባዊ ወፈያታት ተገይሩ

ኣብ ውሽጥን ወጻእን ዝነብሩ ዜጋታት፡ 
ንመሰሰኒ ማዕከን ሕድሪ ሰማእታትን 
ምንባይ ስድራ ስዉኣትን ገንዘባዊ ኣበርክቶ 
ገይሮም። 

ብመሰረት ካብ ሚኒስትሪ ዕዮን ማሕበራዊ 
ድሕነትን ዝበጽሓና ሓበሬታ፡ ተቐማጢት 
ኣስመራ ወ/ሮ ሓረጉ መልኣከ 5,000 
ናቕፋ፡ ተቐማጦ ከተማ መንሃይም - 
ጀርመን ኣቶ ሳሙኤል ገብረማርያም ምስ 

ብዓልቲ ቤቱ ወ/ሮ ዘውዲ ተኽለሰንበት 
300 ዩሮ፡ ከምኡ’ውን ስድራቤት ነፍስሄር 
ወ/ሮ ከበደሽ ክንፈ እልፈ ንመተስከሪአን 
ዝተሓስበ 56,000 ናቕፋ ንመሰሰኒ ማዕከን 
ሕድሪ ሰማእታት ወፍዮም።

ብተመሳሳሊ፡ ኤርትራውያን ተቐማጦ 
ከተማ ሄስሊሆልም - ሽወደን 650 

ዶላር፡ ኤርትራውያን ተቐማጦ ከተማ 

ሀልሲንቦሪን ከባቢኣን - ሽወደን 2,950 
ዩሮን 170 ዶላርን፡ ተቐማጢት 
ፍራንክፈርት ጀርመን ወ/ሮ ታደለሽ 
ተስፋይ በርሀ 720 ዶላር፡ ከምኡ’ውን 
ኤርትራውያን ኣባላት ‘ዋልታ’ ነበር ዞባ 
ሰሜናዊ ምዕራብ ስቶክሆልም ሄስልቢ/
ቨሊንግቢ - ሽወደን 46,720 ክሮነር፡ 
ንምንባይ ስድራ ስዉኣት ኣታዊ 
ገይሮም።

ሃገር ክትህነጽን ክትዕቀብን እንከላ፡ 
እቲ ዝዓበየ ድልዱል መሰረት፡ 
እቲ ብፍቕሪ ሃገርን ብጽንዓትን 
ዝተሃነጸ መንእሰይ ወለዶ እዩ። 
ኣብዚ እዋን’ዚ ኣንጻር’ቲ ብስርዓት 
ብልጽግና ዝተፈጥረ ደበና ሓደጋ 
ንምቕንጣጥ ኣብ ኤርትራ ዝርአ 
ዘሎ ናይ ክተትን መኸተን ሃገራዊ 
ምንቅስቓስ ብሓደ እውን ሰለስተ 
ዕላማታት ክውቅዕ እዩ። 

ቀዳማይ፣ ሃገራዊ ክብረት፡ ናጽነትን 
ልኡላውነት ኤርትራ ዘጽንዕ እዩ። 
ኤርትራ ከም ናጻን ልኡላዊትን 
ሃገር፡ ኤርትራውያን ከኣ ሰብኣውን 
ሃገራውን ክብሪ ዘለዎም ህዝቢ 
ብምዃን ንዝሓለፈ 35 ዓመታት 
ጸኒሕና። ስርዓት ብልጽግና ንዕምሪ 
እዚ ከነስተማቕሮ ዝጸናሕና ናጽነትን 
ክብርን ከሕጽር ንዝሓለፈ ሰለስተ 
ዓመታት መሬት ክጽሕትር ጸኒሑ። 
ዓቕሚ ደኣ ተሳኢንዎ እምበር 
ንምውራርና እውን ትንዕ-ድንዕ 
ክብል ጸኒሑ እዩ። ንዓቕሚ ምክልኻል 
ኤርትራ፡ ንዓቕምን ተወፋይነትን 
ሃገራውነትን ኤርትራዊ መንእሰይ 
ዘቆናጽብ መግለጺታት እውን ክሳብ 
ንምስምዑ ዘረብርበና ሰሚዕና። 
ኤርትራ ከም ናጻን ልኡላዊትን 
ሃገር ክሳብ ሕጂ ጸኒዓ ክትጸንሕ 
ዝኸኣለት፡ ብኤርትራዊ ሓይሊ 
ጥራይ ምዃኑ ዓለም ዝፈልጦ ሓቂ 
እዩ። ኤርትራዊ መንእሰይ ዋልታ 
ድሕነት ሃገሩ ብምዃን ኣብ ኩሉ 
ግንባራት ኣብ ቅድሚት ተሰሊፉ 
ልዕለ ሰብኣዊ ተወፋይነትን ጽንዓትን 
ሳላ ዘርኣየ፡ ኤርትራ ሰሪራ ኣላ። 
ሕጂ እውን እንተኾነ ከም ህዝብን 
ሃገርን ናይ ምህላውን ምቕጻልን 
መሰልና በቲ ኣብ ቻርተር ሕቡራት 
ሃገራት ተጻሒፉ ዘሎ ሕጊ ዘይኮነስ 

ቤቲኤል ሰሎሞንቤቲኤል ሰሎሞን

ወዲ ኣይተ… እቲ ሃገራውነትከወዲ ኣይተ… እቲ ሃገራውነትከ!ሓሳባትሓሳባት

ሸባብሸባብ
ሃማመተኤ

ብሓይልና ጥራይ ከም ዝወሓስ 
ጠፊኡና ኣይፈልጥን እዩ። እዚ ሕጂ 
እንገብሮ መኸተ ህላወ ናጻ ኤርትራ 
ካብ ግዝያዊ ምዃን ሓሊፉ ነባርን 
ናይ ሓዋሩን ዝገብር እዩ።   

ካልኣይ፣ እዚ ሕጂ እንገብሮ 
መኸተ ነቲ ተፈጢሩ ዘሎ ህሉው 
ስግኣት ንምቕንጣጥ ጥራይ ዘይኮነስ፡ 
ንሕሉፍ መስዋእትና ኣብ ግቡእ 
ክብሩ ንምቕማጥ ዝግበር ብምዃኑ 
ፍሉይ ክብሪ ኣለዎ። እቲ ምእንቲ 

ናጽነትን ልኡላውነትን ክብረትን 
ኤርትራ ዘካየድናዮ ቃልስን 
ዝኸፈልናዮ መስዋእትን ብላሽ ከም 
ዘይኮነ፡ በቲ ሕጂ እንገብሮ መኸተ እዩ 
ክረጋገጽ። እቲ ዝተኸፈለ መስዋእቲ 
ንሓደ ግዝያዊ ውጽኢት ጥራይ 
ኣይኮነን ተኸፊሉ። ቅድሚ ናጽነት 
ዝተኸፍለ መስዋእቲ ንሰራዊት ደርግ 
ንምስዓር ጥራይ ኣይኮነን። ድሕሪ 
ናጽነት ዝተኸፍለ መስዋእቲ እውን፡ 
ጸላኢ፡ መሬት ኤርትራ ንዘይምርጋጽ 
ጥራይ ኣይነበረን። ቃልስናን 

ኣረኣእያ’ዚ ህርፋን ክሕወሶ እንከሎ 
እቲ ዓይኒ ጸላኢ ማዕረ ክንደይ ከም 
ዝዓውር፡ ኣእምሮኡ ማዕረ ክንደይ 
ከም ዝድፈን ከኣ ኣብ ጸብጻብ እንተ 
ኣእቲና፡ ጸላኢ ትሑት ግምት ክህበና 
ይኽእል እዩ።

ዋሕድና፡ ዘራያት ዘይብልና 
ምዃን፡ ነገራዊ ድሩትነትና ሓይሊ 
ካብ ምዃን ዓጊቱና ኣይፈልጥን 
እዩ። ብዙሓት ምዃኖም፡ ልዕሌና 
ዕጥቂ ምዕጣቖም፡ ልዕሌና ዘራያት 
ምህላዎም፡ ወዘተ ኣብ ልዕሌና 
ጸብለልታ ወይ ብልጫ ሂብዎም 
ኣይፈልጥን እዩ። ኣብ ዝተጋጠምናዮ 
ስዕረት ናብኦም ዓወት ከኣ ናባና 
ብምባል እዩ ክድምደም ጸኒሑ። 
ንሓይሎም ብላሽ ምግባር ዘኽእለና 
ጥበብ ኣለና። ኣብ ዝሓለፈ’ውን 
ክንዲ ብዝሖም በዚሕና ወይ 
ክንዲ ዕጥቆም ዓጢቕና ኣይኮንናን 
ስዒርናዮም። ብተደጋጋሚ 
ተሃንዲዶም መጽዮም ከብቅዑ ክሳብ 
ሕጂ ከድንኑና ወይ ክጠውዩና 
ኣይከኣሉን። ንዘይትጠውዮ ኢድ 
ትሳለሞ ኢኻ ከም ዝበሃል ከኣ በቲ 
ዘይግመት ሓይልና ኣብ ዝተፈላለየ 
እዋናት ኣስጊድናዮም ኢና። 

ኢትዮጵያ ኣብ 1998-2000 ኣብ 
ልዕሊ ኤርትራ ቅሉዕ ወራር ከተካይድ 
እንከላ፡ ንሓይሊ መኸተ ኤርትራ 
ብፍላይ ከኣ ኣብቲ ወለዶ ሳዋ ዝኾነ 
መንእሰይ ትሑት ግምት ስለ ዝነበራ 
ቀሊል ውጥን ናይ ዓወት’ያ ሓንጺጻ። 
ንወለዶ ሳዋ ‘ጀንትራ፡ ኲናት 
ርእዩ ስለ ዘይፈልጥ ክሃድም’ዩ’ 
ዝብል ገምጋም ነይርዎ እዩ። ኣብ 
ግብሪ ግን፡ እቲ ‘ጀንትራ’ ተባሂሉ 
ዝተባጨወሉ ወለዶ፡ ኣብ መሬቱ 
ኣትኪሉ ሓመድ ኣልሒስዎም። 
ወዲ ትኹል ንጅግንነት ኤርትራዊ 
መንእሰይ “ኮሪዕካ ተኹርዕ ወዲ 
ሳዋ፡ ጀንቱራኻስ ሕጂ ይፍለጥዋ፡ 
ኣይተናሕስየሎም ይጽገብዋ” ኢሉ 
ቃንይሉ።  

ሰብ ግን ብፍጥረቱ ረሳዒ ስለ ዝኾነ 
ከነዘኻኽሮም ኣለና። ወለዶታት 
ኤርትራ፡ ዓበይቶም ንኣሽቶም፡ 
ገዲሞም ሓድሾም፡ ጓሎም ወዶም፡ 
ኢድ ንኢድ ተተሓሒዞም ሃገሮም 
ክሕልዉ ተማቲኦም ኣይፈልጡን 
እዮም። እዋኑ፡ እቲ በትሪ 
ኣቐሚጥናዮ እምበር ከም ዘይተሰብረ፡ 
ሓይልና እንተ ዘየወጣወጥናዮ ከኣ 
ኣጥፊእናዮ ማለት ከም ዘይኮነ 
ከነርኢ እንግደደሉ እዋን ደሪሱ 
ኣሎ። ጠባይና፡ ሰላም ምድላይና 
መደንደኒና ክኸውን የብሉን።       

ንሃገራዊ ክብረት ምኽታት 
እናተወራረሰ ዝመጽአ ያታ 
ኤርትራውነት እዩ። ኤርትራዊ 
መንእሰይ ካብ ወለዱን ዓበይቲ 
ኣሕዋቱን ዝወረሶ ኒሕ፡ ንያት፡ 
ሃገራዊ ፍቕርን ጽንዓትን ብሓድሽ 
ግብሪ ኣሐዲሱ ሓድሽ ታሪኽ መኸተ 
ክጽሕፍ ተዳልዩ ኣሎ። ኣይብቓልን 
ብግብሪ!

መስዋእትናን ንመጻኢ ወለዶ ብናጻ 
ንኽነብር ተባሂሉ ዝተገብረ እዩ። 
ስዉኣትና፡ ናጻ ኤርትራ ክንነብረላ 
ጥራይ ዘይኮነስ ክንሕልዋን 
ከነሳግራን ከም ንብረት ሓደራ 
እዮም ሂቦምና። ከም መንእሰያት፡ 
ከምቲ ንናጻ ኤርትራ እንኩመ 
ዝተበሃልናያ ሃቡና ዝብሉና ክመጹ 
እዮም። ከምቲ ኣብ ሕብረተሰብና 
“ኣንብር ዝበልዎ ዘጥፍእ፣ ሃባ 
ክብልዎ ክኸፍእ” ተባሂሉ ዝተመሰለ 
ክበሃለልና ከኣ ዝሕሰብ ኣይኮነን። 
ስለዚ፡ እዚ ሕጂ ዘሎ መኸተ ነቲ 
ዘሎ ንምሕላው ጥራይ ዘይኮነስ ነቲ 
ሕድሪ፡ ነቲ ለበዋ እውን ንምሕላው 
እዩ። በዚ ሎሚ እንገብሮ መኸተ፡ 
ነቲ ናይ ትማሊ መስዋእቲ ብግቡእ 
ክንሕልዎን ከነኽብሮን እንተ 
ዘይክኢልና፡ እቲ ዝሓለፈ ታሪኽ 
ዋጋ ኣልቦ ክኸውን’ዩ። ስለዚ፡ ሕጂ 
ንከላኸሎ ዘለና ልኡላውነት፡ ናይቶም 
ቅድሚ ሕጂ ዝተሰውኡ ዋጋን ፍረን 
ስለዝኾነ፡ እቲ ሎሚ ዝግበር መኸተ 
ነቲ ናይ ትማሊ መስዋእቲ ግቡእ 
ክብሪ ንምሃብ ዘጠቓለለ እዩ። 

ሳልሳይ፣ ግጉይ መዐቀኒ ሓይሊ 
ጸላኢ ምስባር ኣካል ናይቲ ሕጂ 
እነካይዶ መኸተ ክኸውን እዩ። 
ስርዓት ብልጽግና ጥራይ ዘይኮነስ 
ተኸታተልቲ ስርዓታት ኢትዮጵያ 
ንዓና ዝርእየሉን ዝመዝንሉን 
ሓይልና ዝዕቅነሉን ኣገባብ 
ተመሳሳሊ’ዩ። ኩሎም ንሓይሎም 
የግንኑ፡ ንሓይልና ከኣ ብዋሕዲ 
ቁጽርናን ዓይነት ዕጥቅናን ብምርኣይ 
ብትኽክል ኣይመዝንዎን እዮም። 
ሓይልና ኣብ ብዝሒ ሰብን ዕጥቂ 
ኣጽዋርን ተመርኲሱ ኣይፈልጥን 
እዩ። ሓይልና ብቐንዱ ኣብቲ ረቂቕ 
መዳይ ኮይኑ ብምጽንሑ ብልክዕ 
ክፈልጥዎ ይሽገሩ እዮም። ነዚ 

ስምኦን ወልደሚካኤልስምኦን ወልደሚካኤል

ህይወት፡ ቀላል ከም ዘይኰነት 
ዘብርህ ኣዝዩ ብዙሕ ነገራት ርኢኻን 
ገጢሙካን ይኸውን እዩ። ሓደ 
ሓደ እዋን እውን፡ መን ይፈልጥ 
ብህይወት ምህላውካ ትጸልኣሉ 
ህሞታት ኣጋጢሙካ ተበሳጪኻ 
ትፈልጥ ትኸውን። ኣብ በይንኻ 
ኣይኰነን፣ ብዙሕ ሰብ’ዩ ከምኡ። 
ብኻልእ ሸነኽ ምስ እንርእዮ ግና፡ 
ህይወት ኣዝያ ቀላል እያ፣ ንሕና 
ዝተሓላለኸት ኣብ ምግባራ እንተ 
ዘይጸኒዕና። ነገራት ኣቕሊልካ 
ምርኣይ ኣብ እትጅምረሉ ግዜ፡ 
ህይወትካ ኣብ ትሕቲ ኣእዳውካ፡ 
ኣብ ትሕቲ ቍጽጽርካ፡ ውጽኢት 
ናይ ኣተሓሳስባኻ ምዃና 
እናበርሃልካ ይመጽእ። ቍምነገር 

ትርጉም ዘሎዎ ህይወትትርጉም ዘሎዎ ህይወት
ምንባርካ፡ ሕጉስ ምዃን እዩ፣ ብፍቕሪ 
ዝተደረኸን ብግንዛበ ዝተመርሐን 
ህይወት ድማ ኣዝዩ ግሩም እዩ። 

ብዛዕባ ኣብ ህይወትካ ከምቲ 
እትደልዮ ሕጉስ ኴንካ ዕግበት 
ዝመልኦ ናብራ ክትነብር ዘኽእል 
ጠለባት እናዳህሰስኩ፡ ሓንቲ ጽሕፍቲ 
ረኺበ። ኣብ ህይወት ኣንባቢ እዛ 
ዓምዲ ሓገዝ ክህልዋ እኽእል እዩ 
ኢለ ስለ ዝሓሰብኩ ድማ እንሆ 
እተን ዘንበብኩወን ‘ሸውዓተ 
ኣገደስቲ ሕግታት ኣብ ህይወት’ 
ዝብላ ምሳኹም አካፍለን፥ 

1. ምስ ሕሉፍካ ሰላም ፍጠር፣ 
ንሎምኻ ከየጋሕምጦ። 

2. ካልኦት ብዛዕባኻ ዝሓስቡዎ፡ 
ንኣኻ ኣይንታይካን እዩ፣ ስለዚ ሰባት 
ብዝብሉዎ ኣይትጨነቕ።

3. ግዜ ዳርጋ ንዅሉ የሕውዮ 
እዩ፣ ስለዚ ንዅሉ ጸገማትካን 
ጐዶሎታትካን ግዜ ሃቦ። 

4. ህይወትካ ምስ ናይ ካልኦት 
ኣይተወዳድራ፣ ንኻልኦት’ውን 
ኣይትፍረድ፣ ምኽንያቱ ጕዕዞኻ 
እምበር ጕዕዞ ካልኦት ከመይ ምንባሩ 
ኣይትፈልጥን ኢኻ።

5. ካብ ዓቐን ንላዕሊ ምሕሳብ 
ኣቋርጽ፣ ሓደ ሓደ ግዜ መልሲ 
ወይ ፍታሕ ዘይምፍላጥካ ጸገም 
የብሉን፣ ኣብ ዘይትጽበዮ እዋን ባዕሉ 

ልቦናልቦና
ክመጽኣካ ስለዝዀነ። 

6. ሓደ እኳ ኣብ ሓጐስካ 
ሓላፍነት ዝወስድ የለን፣ ብዘይካኻ። 

7. ኵሉ ግዜ ፍሽኽ በል፣ ሕጉስ 
ኩን። ምኽንያቱ ኵሉ ኣብ ዓለም 
ዘሎ ሽግራት ኣይትውንኖን ኢኻ። 
ህይወት ድማ እትፍታሕ ጸገም 
ዘይኮነት፡ እትቕበላ ክውንነት 
ገይርካ ርኣያ። 

ኣብ መወዳእታ ምንባርካ፡ እቲ 
ብህይወት ዝነበርካዮ ዓመታት 
ኣይኰነን ዝቝጸር፣ የግዳስ እቲ 
ኣብቲ ዓመታት ዘሕለፍካዮ ህይወት 
እዩ ትርጉም ዝድለየሉ። ስለዚ፡ 
ትርጉም ዘሎዎ ምንባር ነይሩኒ 
ክትብል፡ ብትማል ከይተወሰንካ፡ 
ብጽባሕ ከይተጨንቕካ፡ ኣብ ሎሚ 
እናተመኰርካ ምንባርካ ቀጽል።

ብርዒ ወጋሕታብርዒ ወጋሕታ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዒላበርዕድ - ስልጠና ስርዓተ 
ፋይናንስን ምሕደራ ንብረትን ተዋሂቡ

ኣብ ንኡስ ዞባ ዒላበርዕድ፡ ንስርዓተ 
ፋይናንስን ኣተሓሕዛ ንብረትን ዝምልከት 
ስልጠና፡ ብ7ን 8ን ሕዳር ንሓለፍቲ 
ምምሕዳርን ፋይናንስን ትካላት ትምህርቲ 
ንኡስ ዞባ፡ ዳይረክተራት፡ ሱፐራይዘራት፡ 
ተሓዝቲ ገንዘብን ንብረትን፡ ከምኡ’ውን 
ንኮሚተ ወለዲ ተዋሂቡ።
እቲ ብማሕበር መምህራን ዞባ ዓንሰባ 

ተወዲቡ ብክኢላታት ዝተዋህበ ስልጠና፡ 
ቀንዲ ዕላማኡ - ኣብ ምሕደራ ገንዘብን 
ንብረትን ዝጸንሐ ኣሰራርሓ ንምውርጻጽ 
ኰይኑ፡ ኣብ ኣተሓሕዛ ገንዘብ፣ 
ኣተሓሕዛን ምሕደራን ሕሳብ፣ ሕትመትን 
ኣጠቓቕማን ቅብሊት፣ ምርኽኻብ 
ገንዘብ፡ ንብረትን ሰነድን፣ ኣጠቓቕማ 
ቸክ፣ ከምኡ’ውን ኣብ መስርሕ ዕድጊን 

ኣገባባቱን ዘተኰረ’ዩ ነይሩ።
ሓላፊ ትካላት ትምህርቲ ኣብ’ቲ ንኡስ 

ዞባ መምህር ሰለሙን ንጉሰ፡ እቲ ስልጠና 
- መቐጸልታ ናይ’ቲ መስርሕ ምምሃርን 
ምስትምህርን ብዓይነት ንምልዋጥ ክግበር 
ዝጸንሐ ንጥፈታት ምዃኑ ብምሕባር፡ 
ሰልጠንቲ ብግብሪ ክሰርሑሉ ተላብዩ።
ኣቦ-መንበር ጨንፈር ማሕበር መምህራን 

ዞባ ዓንሰባ መምህር ክብሮም ገብረዝጊ 
ብወገኑ፡ እቲ ዓቕሚ መምህራን ንምምዕባል 
ዝተወደበ ስልጠና፡ ኣብ ባይታ ለውጢ 
ንኸምጽእ ብግቡእ ክጥቀሙሉ ተላብዩ።
ኣመሓዳሪት ንኡስ ዞባ ዒላበርዕድ ወ/ሮ 

ዓሻ ዓሊ-ኖር ኣብ ዝሃበቶ መዛዘሚ ቃል፡ 
ንኣገዳስነት መስርሕን ኣገባባትን ፋይናንስ 
ተኸቲልካ ዝካየድ ንጥፈታት ብምጥቃስ፡ 
ከም’ዚ ዝበለ ስልጠናታት ክድፋኣሉ 
ተማሕጺና።

ሃበሮ - ንቈልዑ ምምሃር ዝያዳ ጻዕሪ 
ከምዝሓትት ተገሊጹ

ኣገልግሎት ቅድመ-ትምህርቲ፡ ካብ’ቲ 
ካልእ ደረጃታት ዝዓበየ ሓላፍነት፡ ጻዕርን 
ተገዳስነትን ከምዝሓትት፡ ኣብ ዓሪታይ 
- ንኡስ ዞባ ሃበሮ ኣብ ቅድመ-ትምህርቲ 
ዝተዋፈራ መምህራን ገሊጸን።
መምህር ሓሊማ እድሪስን መምህር ዓሻ 

ኣቡበከርን ንኤሪና ኣብ ዝሃብኦ ሓበሬታ፡ 
ኣገልግሎት ቅድመ-ትምህርቲ መሰረት ናይ 
ዝቕጽል ጉዕዞ ትምህርቲ ምዃኑ ተገንዚበን፡ 
ህጻናትን ቈልዑን ብኹሉ መዳይ ብቑዓት 
ንክዀኑ ካብአን ዝድለ ጻዕሪ ኣብ ምግባር 
ከምዝርከባ ኣፍሊጠን።
ቅድሚ ስራሕ ምጅማረን ዝተዋህበን 

ስልጠና፡ ኣገባብ ኣመሃህራ ብዝግባእ ፈሊጠን 
ብዝሓየለ ክሰርሓ ከምዘኽኣለን ብምጥቃስ፡ 
በብግዜኡ ካብ ብጾተንን ስራሕን ዝደለብኦ 
ተመክሮ’ውን ኣዝዩ ሓጋዚ ከምዝዀነ 
ኣረዲአን።
ተገዳስነት ወለዲ እናዓበየ ምምጽኡ 

ዝሓበራ’ተን መምህራን፡ ኣብ ኣገልግሎት 
ቅድመ-ትምህርቲ ተመዝጊቡ ዘሎ ገስጋስ 
ናይ’ዚ መርኣያ ከምዝዀነ ገሊጸን።
ሓላፊ ኣብያተ-ትምህርቲ ንኡስ ዞባ 

ሃበሮ መምህር ዑስማን መሓመድ-
ኣድም ብግደኡ፡ ኣብ ዓመተ-ትምህርቲ 
2026/2027 ልዕሊ 3 ሽሕ ቈልዑ 
ከምእተመዝገቡ ብምሕባር፡ እቲ ቁጽሪ ምስ 
ናይ ዝሓለፈ ዓመት ክነጻጸር ከሎ ብ30 
ሚእታዊት ከምዝዓበየ ሓቢሩ።
ኣብ መወዳእታ፡ ኣብ ምምሕዳር ከባቢ 

ኣፍዓዩን ምሕድግ ኢለን ኣብ ዝርከባ 
ዓድታት፡ ብሰንኪ ዘይምጥርናፍ ካብ 
መኣዲ ትምህርቲ ዝተሓረሙ ቈልዑ 
ስለዘለዉ፡ ዝምልከቶም ኣካላት ቅልጡፍ 
ስጉምቲ ክወስዱ ተላብዩ።
ኣብ ንኡስ ዞባ ሃበሮ፡ 22 ትካላት 

ኣገልግሎት ቅድመ-ትምህርቲ ኣለዋ።

1.	 መደምደምታ
   ኣብ ኢትዮጵያ ተኸሲቶም ዘለዉ 

ብዙሓት ጸገማት፡ ንነዊሕ ዓመታት 
ክእከቡ ዝጸንሑ ሽግራት ብምዃኖም፡ 
ብግዝያዊ ውሳነታት ክፍትሑ ከም 
ዘይክእሉ ርዱእ እዩ። ኣብዚ ህሉው እዋን፡ 
እቲ ሓቀኛ መበገሲ ጸገም ኢትዮጵያ፡ 
ሕቶ ኣፍደገ ባሕሪ ዘይኮነስ፡ ኣብ ዓሌትን 
ብሄርን ተመርኲሱ ዝተሃነጸ ፖለቲካዊ 
ስርዓትን ንዕኡ ስዒቡ ዘጋጠመ ፍሽለት 
ህንጸት ሃገርን እዩ። ስርዓት ብልጽግና፡ 
ቀዳምነት ሂቡ ክሰርሓሉ ዝግባእ ዓብዪ 
ዕማም፡ ጠንቂ ግጭትን ዘይምስምማዕን 
ህዝብታት ኮይኑ ዘሎ ኣብ ዓሌትን ብሄርን 
ተመርኲሱ ዝተሃነጸ ፖለቲካዊ ስርዓት 
ብምውጋድ፡ ኣብ መንጎ ህዝቢ ኢትዮጵያ 
ሰላም፡ ሓድሕዳዊ ምክብባርን ተጻዋርነትን 
ዘውሕስ፡ ነዊሕ ዝጠመተ ፖለቲካዊ 
ስርዓት ምህናጽ እዩ። ኢትዮጵያ እትውንኖ 
ግዙፍ ዓቕሚ ሰብን ባህርያዊ ጸጋታትን 
ብግቡእ ብምምዝማዝ፡ ኣብ ረብሓ ህዝባ 
ንምውዓል፡ ካብ ግዳማዊ ጽግዕተኛነት 
ዘገላግልን ምዕሩይ ምቕረሐ ጸጋታት ሃገር 
ዘረጋግጽን ፖለቲካዊ መትከል ክኽተል 
ይግባእ። ብተወሳኺ፡ ስርዓት ብልጽግና 
ናይ ወጻኢ ሓይልታት ኣጀንዳታት ካብ 
ምስሳይ ተቖጢቡ፡ ምስ ሃገራት ዞባ ቀርኒ 
ኣፍሪቃ ብምትሕብባር ክሰርሕ ይግባእ። 
ውሽጣዊ ጸገማት ኢትዮጵያ፡ ካብ 

ኣህጉራዊ ማዕከን ገንዘብን (IMF) ባንኪ 
ዓለምን ብዝርከብ ቢልዮናት ዶላራት 
ወይ ብናይ ወጻኢ ሓይልታት ቁጠባዊ 
ምዕሪታት ዝፍታሕ ኣይኮነን።
   ቀይሕ ባሕሪ ብሓፈሻ፡ መጻብቦ ባብ ኣል-

መንደብ ድማ ብፍላይ፡ ካብቶም ኣዝዮም 
ተኣፈፍትን ወሰንትን ስትራተጂያውያን 
መስመራት ዓለምና ብምዃኖም፡ 
ኣህጉራውያንን ዞባውያንን ሓይልታት 
ኣብዚ ዞባ’ዚ መዕለቢ እግሪ ንምምስራትን 
ጸጋታቱ ንምቁጽጻርን፡ ኣካልን መቐጸልታን 
ናይ ወጻኢ ፖሊሲታቶም እዩ። ስርዓት 
ብልጽግና፡ እዞም ዞባውያን ሓይልታት 
ኣብ ቀይሕ ባሕሪ ዘለዎም ናይ ምግባትን 
ምስፍሕፋሕን እከይ ውጥን ንምትግባር 
ከም መሳርሒ ተሓርዩ ምህላዉ ንኹሉ 
ግሁድ ዝኾነ ሓቂ እዩ። ነዚ ናይዞም 
ሓይልታት ስሱዕ ዕላማ ንምርግጋጽን 
እሙን ኣገልጋሊ ምዃኑ ንምርኣይን፡ 
ስርዓት ብልጽግና “ኣፍደገ ባሕሪ” 
ዝብል ናይ ዕቡዳን ኣጀንዳ ብምውላዕ፡ 
ንኢትዮጵያ ግዳይ ናይ ጂኦ-ፖለቲካዊ 
ረብሓታቶም ክገብራ ይፍትን ኣሎ። 
ሎሚ ቀንዲ መሻርኽቲ ስርዓት ብልጽግና 
ኮይነን ዘለዋ ሓይልታት፡ ኣብ የመን፡ 
ሊብያ፡ ሶርያን ሱዳንን ዘካየደኦ ናይ 
ውክልና ኲናት፡ ልኡላውነትን መሬታዊ 
ሓድነትን ናይዘን ሃገራት ኣብ ከቢድ 
ሓደጋ ወዲቑ ኣሎ።

   ብደረጃ ዓለም፡ መስመራት 
መጐዓዝያ ባሕርን ስትራተጂያዊ 
መጻብቦታትን ንዓለማዊ ቁጠባ፡ ንግዲን 
ጂኦ-ፖለቲካዊ ምትእስሳርን ወሳኒ ተራ 
ከም ዘለዎም ፍሉጥ እዩ። ኣብ ቀይሕ 
ባሕሪ ዘሎና ስትራተጂያዊ ኣቀማምጣ፡ 
ብዓይኒ ዓለማዊ ረብሓታት ጥራይ 
ዘይኮነ፡ ብዓይኒ ልኡላውነትን ሃገራዊ 
ድሕነትን ኤርትራ ክምዘን ይግባእ። 
ህዝብን መንግስትን ኤርትራ ብኲናትን 
ወረ ኲናትን ተመኪሑን ፈኪሩን 
ኣይፈልጥን። እዚ ድማ፡ ህዝቢ ኤርትራ 
ልዕሊ ማንም ስምብራትን በሰላን ኲናት 
ጽቡቕ ገይሩ ስለ ዝፈልጥ እዩ። ነዚ 
ብዝግባእ ስለ ዝተመኮረሉን ዝሓለፎን፡ 
ወትሩ ሰላምን ርግኣትን ኣብ መንጎ 
ህዝብታት ናይዚ ዞባ ንክሰፍን ብትግሃትን 
ቅንዕናን ምስ ጸዓረ እዩ። ቀንዲ ጠንቂ ስነ-
ኣእምሮኣዊ ዘይርጉእነት መራሒ ስርዓት 
ብልጽግና፡ ኩሉ መዳያዊ ውሽጣዊ 
ውድቀት ኢትዮጵያ ዝፈጠሮ ነውጺን 
ልዕሊ ዓቕሙ ተመጢጡ ሕልሚ ናይተን 
ኣሸቀልቱ ዝኾና ዞባውያን ሓይልታት 
ንምስሳይን ንምትግባርን፡ ዝኽተሎ ዘሎ 
ውሳነ እዩ። “ውሽጠን ባምባ ደጊአን 
ክንዲ እምባ” እትብል ብሂል ለባማት፣ 
ንሃለፍታን ዕብዳንን ስርዓት ብልጽግና 
ብልክዕ እትምጥን ብሂል እያ።

ብልጽግና፡ ካብ ውሽጣዊ ነውጺ . . .
ካብ 4ይ ገጽ ዝቐጸለ

“ኩሉንትናይ ንዓኺ”፡ መመሊሱ ዝኹላዕ ሃገራዊ ክብሪ!
ኣብ እዋን ሓርነታዊ ቃልሲ፡ “ብዝሒ ሰራዊትኩም ክንደይ’ዩ?” ዝብል ሕቶ ንዘቕርብ የዋህ፡ “ቊጽሪ ህዝቢ ኤርትራ’ዩ” ዝብል 

መልሲ ይወሃቦ ነይሩ። ምሉእ ህዝቢ ኤርትራ ተጋዳላይ ምዃኑ ንምግላጽ። ዳእላ ኣይኮነን፣ ጸላእን ፈታውን ዝምስክሮ ጭቡጥ 
ሓቂ’ዩ። ኣብ ታሪኽ መኸተ ኤርትራውያን፡ ትማሊን ሎሚን ጽባሕን ዘይቅየር ሓቂ! 

ህዝቢ ኤርትራ፡ ብድሩት ሰብኣውን ንዋታውን ጸጋታቱ፡ ነቶም ብዓበይቲ ሓይልታት ተዓሲቦም፡ ትኳቦ ሰኒቖም፡ ክሳብ ዓንቀሮም 
ዓጢቖም ዝመጹዎ ወረርቲ ስርዓታት፡ በብተራ ናብ ጉሓፍ ታሪኽ ዝደርበዮም፡ ብልዑል ሃገራዊ ፍቕሩ፡ ስጡም ሓድነቱን ሓያል 
መኸተኡን እዩ - ወትሩ ዕዉት ያታ መኸተ!

ኣብ መፋርቕ ዝሓለፈ ዘመን፡ መሰል ናጽነት ህዝቢ ኤርትራ ብምጉዕጻጽ፡ መሬቱን ባሕሩን ንምምንዛዕ ውዲት ክእለም እንከሎ፡ 
ህዝቢ ኤርትራ፡ ከም’ዚ ናይ ሎሚ ዓቕምን ጉልበትን ኣይደለበን ነይሩ። ብዘይካ ‘ቀጢን በትሪ’ ጠበንጃ ኣይነበሮን። 

‘ዕጥቂ የብለይን! ሓገዝቲ የብለይን!’ ኢሉ ግን ነቲ ዓሎቚ ኣይረዓሞን፣ ርስቱ ኣሕሊፉ’ውን ኣይሃቦምን። ቃል-ቃል! ዝብል ሃገራዊ 
ፍቕርን መካቲ ያታኡን ዓጢቑ፡ “ንጸላኢ ብብረቱ ብጥይቱ!” ዝብል ኒሕ ተቐኒቱ፡ ነቶም ገዚፍ ፖለቲካዊ፡ ወተሃደራውን ፊናንሳውን 
ደገፍ ርእሰ-ሓያላን ዝነበሮም፡ ብብዝሒ ሰብን ኣጽዋርን ምሒር ዝተመክሑ ወረርቲ፡ ሺሾ ሰራዊቶም ናብ ድዅዒ መሬት ቀዪሩ፡ 
ዝኣመኑዎ ኣጽዋር መንዚዑ፡ ሓንሳብን ንሓዋሩን ካብ መሬቱን ባሕሩን ጸራሪጉ፡ ብገዛእ ቅልጽሙ ኣኽሊል ናጽነቱ ደፊኡ። ነቲ 
ድሕሪ ናጽነት ዝሰዓበ ነዊሕ ተጻብኦታት ከኣ ብተመሳሳሊ ትውፊት ኣላሽ ኣቢሉ - ስዒሩዎ።

ታሪኽ መኸተ ኤርትራውያን፡ ታሪኽ መኸተ ሓፋሽ’ዩ። 

ኣብ ውሽጢ ሃገር ዝርከብ ህዝቢ ንሓለዋ ርስቱ፡ ነፍሲ-ወከፍ ወተሃደር’ዩ። ብዘይ ኣፈላላይ ዕድመን ጾታን፡ ኣብ ግንባርን ደጀንን 
እንተላይ ኣብ ሕምብርቲ ጸላኢ እናነበረ፡ ብሕቡር ቅልጽም - ክሳብ ናይ ህይወት መስዋእቲ እናኸፈለ መኪቱ’ዩ። ዲያስፓራ ብወገኑ፡ 
በብመድረኹ ኩሉ ድሕሪ ሃገር! ሃገረይ ስልማተይ! ንሃገረይ ዝበቆ የለን! ቅድም ቀዳድም ሃገር ትሃሉ!. . .ወዘተ እናበለ፡ ክሳብ 20 
ሚእታዊት ካብ ደሞዙ ንሰውራ እናኣበርከተ ዝተቓለሰን ናብ ገድሊ ዝተጸንበረን፣ ድሕሪ ናጽነት’ውን በብመድረኹ ኣብ ዝነበረ 
ኩነታት መኸተ፡ ድራር ተጋዳላይ! ድራር ዋርሳይ! ማዕከን ምክልኻል ሃገር! ማዕከን ስዉኣት! መሕወዪ ግብሪ! ቦንድ. . . እናበለ 
ብዝተፈላለየ ተበግሶን ኣበርክቶን ብርኪ ሃገሩ ዘጽንዐ’ዩ። ካብ’ዚ ሓሊፉ’ውን ሰፊሕ ሰላማዊ ሰልፊታት ብምውዳብ፡ ፍትሒ እናድመጸ 
ኣብ ፖለቲካዊ፡ ዜናውን ዲፕሎማስያውን ዓውድታት፡ ኣምባሳደር ሃገሩ ኮይኑ ይምጉት።

ኣበርክቶን ተሳትፎን ህዝቢ ኤርትራ ግና፡ ኣብ ምምካት ወተሃደራዊ ዕንደራታትን ወራራትን ጸላእቲ ጥራይ ዝተሓጽረ ኣይኰነን። 
ኣብ እዋን ባህሪያዊ ሓደጋታትን ለበዳታትን ክገብሮ ዝጸንሐ ኩሉመዳያዊ ውፉይ ኣበርክቶን ዘርእዮ ጥሙር ሃገራዊ ባህሪን፡ መርኣያ 
ናይ’ዚ’ዩ። ኣብ እዋን ለበዳ ‘ኮቪድ’ ድማ፡ ብዝበለጸ ጐሊሑ። 

ካሕዳይ ጉጅለ ብልጽግና፡ ኣብ ልዕሊ ህዝቢ ኢትዮጵያ ሰፊሕ ኲናት ኣዊጁ፡ መዋጽኦ ኣብ ዘይርከቦ ዓዘቕቲ ተሸሚሙ ከምዘሎ 
ኩሉ ዝዕዘቦ ዘሎ’ዩ። እቲ ኩነታት፡ ካብ ረመጽ ናብ ጓህሪ እናዀኖ ድማ’ዩ ዝኸይድ ዘሎ። ኮን ዶኾን ኣቓልቦ ህዝቢ ኢትዮጵያ ካብ 
ውሽጢ ንግዳም ንምቕናዕ እንተጠቐመ ተባሂሉ ከኣ፡ ኣብ ልዕሊ ህዝቢ ኤርትራ ብዕሊ ወራር ኣዊጁ’ሎ። 

ህዝቢ ኤርትራ ኣብ ውሽጢን ወጻእን ምስ ሓየት ሰራዊቱ፡ ንወራር ብልጽግና ብዝሓረዮ ቋንቋ ከዛርቦ ከም ልማዱ ድሉው’ዩ። 
እዚ ድሉውነት’ዚ፡ ሎሚ’ውን ንጸላእቲ ብዘርዓደ ስሙር ድምጺ፡ ኣብ ውሽጢ ሃገርን ወጻእን ኣብ ዝካየድ ዘሎ ኣኼባታት ህዝባዊ 
መኸተ የንጎድጉድ ኣሎ። 

ህዝቢ ኤርትራ ኲናት ምርጫኡ ኮይኑ ኣይፈልጥን። ኣብ ታሪኹ ‘ተወሪሩ’ እምበር ‘ወሪሩ’ ዝብል ጽያፍ ዛንታ ኣይርከቦን። 
ዝገብሮ ምድላዋት ከኣ፡ ብቐንዱ ንዝተስገደደ ኲናት ንምውጋድ . . . እንተመጸ ድማ ንምስዓሩ ጥራይ’ዩ። ግድን ከኣ ይስዕር! 
ወትሩ ብዓወት ይወጽእ። ህዝቢ ስለ ዘይስዓር።

ርእሰ-ዓንቀጽርእሰ-ዓንቀጽ ዜና

ተስፊት ሓጐስ

ናጻ ንግዲ ንመን የርብሕ፧
ሃገራት፡ ቁጠባዊ ዕብየት ንምርግጋጽ 

ካብ ዘኽእለን ረቛሒታት ሓደ፡ ዕሙር 
ንግዳዊ ልውውጥ እዩ። ንግዳዊ 
ፖሊሲታት ድማ ከም ፊስካላዊ 
ፖሊሲታት፡ ገንዘባዊ ፖሊሲታትን 
ናይ ሽቕለት ፖሊሲታትን ምስ ዝበሉ 
ኣገደስቲ ማክሮ-ቁጠባዊ ፖሊሲታት 
ይስራዕ። ንግዲ፡ ኣብ መንጎ ሃገራት 
ንዝግበር ምልውዋጥ ኣቕሑን 
ኣገልግሎታትን የጠቓልል። ሓያለይ 
እምበራጦርያውያን ስርዓታት ድማ 
ካብ ጥንቲ ኣትሒዞም ፖለቲካውን፡ 
ቁጠባውን ዕብየት ንምርግጋጽ፡ ወሰንቲ 
ማያዊ መስመራት ብምቁጽጻር ምስ 
ሃገራት ንዝካየድ ንግዳዊ ልውውጥ 
ቀዳምነት ብምሃብ ሰሪሖም።
እታውን ሰደድን ኣብ መስርሕ 

ንግዲ ዝሕቈፍ ንጥፈታት’ዩ። 
እታው፡ ሓንቲ ሃገር ካብ ደገ ሸሚታ 
ወይ ተለቂሓ ንዘምጽኣቶ ኣቑሑን 
ሃለኽትን የጠቓልል። ሰደድ ድማ 
ካብ ሓንቲ ሃገር ናብ ካልእ ሃገር 
ንዝግበር ምልኣኽ ናይ ዝፈረዩ ኣቕሑ 
ይገልጽ። ንግዲ ድማ ኣብ መንጎ 
ሃገራት ንዝካየድ ባህርያዊ መስርሕ 
ምልውዋጥን ምክፍፋልን ቁጠባዊ 
ኣቕሑን ፍርያትን ዝምልከት’ዩ።
ሃገራት ንፍርያተን ናብ ካልኦት 

ሃገራት ብምሻጥ እየን መኽሰብ 
ዘኻዕብታ። ውሽጣዊ ጠለባተን ድማ 
ብርክት ዝበለ ፍርያት ካብ ካልኦት 
ሃገራት ብምሽማት የማልኣ። ኣብ 
መንጎ ሃገራት ኣብ ዝካየድ ንግዲ 
ኣተኲሩ ተጠቃሲ ዕዮ ዘበርከተ ሊቕ 
ቁጠባ ድማ ካብ 1772 ክሳዕ 
1823 ብህይወት ዝነበረ እንግሊዛዊ 
ዳቪድ ሪካርዶ እዩ። ዳቪድ ሪካርዶ 
ከም ኣዳም ስሚዝ፡ ቶማስ ማልቱስን 
ጀይምስ ሚልን ‘ክላሲካዊ’ ተባሂሉ 
ዝጥቀስ ስነ-ቑጠበኛ እዩ።
ዳቪድ ሪካርዶ፡ ኣብ መንጎ ሃገራት 

ንዘሎ ቁጠባዊ ዕብየትን ምዕባለን ከም 
ኣገዳሲ ረቛሒ ንኽልሰ-ሓሳብ ናጻ 
ንግዲ ይገልጾ። ዳቪድ ሪካርዶ ቀንዲ 
ዘተኩረላ ነጥቢ ድማ ተዛማዲ ብልጫ 
(ኮምፕራቲቭ ኣድቫንቴጅ) እያ። 
ኣምር ተዛማዲ ብልጫ፡ ሃገራት ኣብ 
ዘድምዓሉ ቁጠባዊ ጽላት ኣድሂበን 
ብምስራሕ ክዕወታ ዝነግር’ዩ። እዚ 
ማለት ሓንቲ ሃገር ዘለዋ ጸጋ፡ ሰብ፡ 
ማል፡ ተፈጥሮኣዊ ጸጋታት፡ ቅርጺ 
መሬት፡ ኣብ ግምት ብምእታው 
ካብተን ሰለስተ ጽላታት ቁጠባ ማለት 
ሕርሻ፡ ኢንዱስትሪ፡ ኣገልግሎታት ኣብ 
ሓንቲ ኣድሂባ ክትሰርሕ ይምዕድ። 
ዝኾነት ሃገር፡ ተዛማዲ ብልጫ 

ኣብ ዘይብላ ጽላት ምስ ካልእ 
ተዛማዲ ብልጫ ዘለዋ ሃገር ናጻ 
ንግዲ ብምክያድ ዘድልያ ኣቑሑ 
ምሽማት ከምዘዋጽኣ የመልክት። ነቲ፡ 
ብተዛማዲ ብልጫኣ ዘፍረየቶ ኣቑሑ 
ድማ ተዛማዲ ብልጫ ናብ ዘይብላ 
ሃገር ብምሻጥ ብትረኽቦ መኽሰብ 
ድሌት ህዝባ ከተውሕስን ዕብየት 
ከተመዝግብን ትኽእል ይብል። ክልሰ-
ሓሳብ ናጻ ንግዲ፡ ኣብ ርእሰማልነት 
ካብ ዝሕቈፉ ኣገደስቲ ኣምራት ኮይኑ 
ነዊሕ ዓመታት ዘቑጸረ’ዩ። ኣብ ዙርያ 
ቁጠባዊ ዕብየት ምዕራባውያን ሃገራት፡ 
መጽናዕቲ ዘካየዱ ምዕራባውያን 

ምሁራት ቁጠባ ድማ ናጻ ንግዲ ኣብ 
መንጎ ሃገራት ዓለም ንዘሎ ምዕባለ 
ኣብ ምቅልጣፍ ወሳኒ ተራ ከም ዘለዎ 
ይምጉቱ።

ካብ 1755 ክሳዕ 1804 ብህይወት 
ዝነበረ ኣለክሳንደር ሃሚልተን፡ ኣብ 
ቁጠባዊ ታሪኽ ሕቡራት መንግስታት 
ኣመሪካ ዓቢ ቦታ ካብ ዘለዎም 
ሊቃውንትን መራሕትን እዩ። 
ሃሚልተን፡ ኣመሪካ ካብ ብሪጣንያ 
ናጽነታ ኣብ ዝረኸበትሉ እዋናት፡ 
ቁጠባዊ ዕብየታ ኣብ ምህንዳስ ዓቢ 
ተራ ዝተጻወተ ሊቕን መራሕን 
እዩ። ከም ቶማስ ጀፈርሰን ዝኣመሰሉ 
ሓያለይ ጸለውቲ ፖለቲካውያን 
መራሕቲ ኣመሪካ፡ ቁጠባዊ 
ዕብየት ንምርግጋጽ፡ ኣብ ጽላት 
ሕርሻ መሰረት ዝገበረ ፖሊሲታት 
ምትግባር ኣገዳሲ ምዃኑ ይኣምኑ 
ነበሩ። ኣብ ክንዲ ናይ ሃሚልተን፡ 
ናይ ብዓል ጀፈርሰን ፖሊሲታት 
ተግባራዊ ነይሩ እንተዝኸውን ድማ 
ኣመሪካ ኣብዚ እዋን ወኒናቶ ዘላ 
ቁጠባውን ተክኖሎጅያውን ዓቕሚ 
ፈጺማ ኣይምወነነቶን። ጀፈርሰን፡ 
ፕረዚደንት ኣመሪካ ዝኾነን 
ድሒሩ ንሓሳብን ፖሊሲን ሃሚልተን 
ዝረዓመን እዩ።
ኣሌክሳንደር ሃሚልተን፡ ኩሉ 

መዳያዊ ዕብየት ኣመሪካ ንምርግጋጽ፡ 
መንግስቲ ንጡፍ ዝኾነ ቁጠባዊ 
ፖሊሲታት ክኽተል ወሳኒ ምዃኑ 
ይኣምን ነይሩ። ኣብ 1791፡ ናብ 
ባይቶ ኣመሪካ ዘቕረቦ፡ “ጸብጻብ ኣብ 
ጉዳይ መስንዕ” ዝብል ጽሑፉ ድማ 
ኣመሪካ ንዝተጠቕመትሉ ቁጠባዊ 
ፖሊሲታት መሰረት ዘንጸፉ ኣምራት 
ዘቐመጠ’ዩ። ኣብ ክልሰ-ሓሳባት 
ሃሚልተን ካብ ዝሰፈረ ነጥብታት፡ 
ኣመሪካ ንጀመርቲ ኢንዱስትርታት 
ውሽጢ ሃገር ንምትብባዕ፡ ንፍርያተን 
ዝወዳድር እታው ልዑል ታሪፍ 
ብምግባር ምኽልካል ዝብል ይርከቦ። 
ምዕባለ ኣመሪካ ንምርግጋጽ፡ ኣብ 
ክንዲ ኣብ ሕርሻ፡ ኣብ መሳንዕ 

ምትኳር ኣገዳሲ ምዃኑ፡ ሃሚልተን 
ይገልጽን ይምጉትን ነበረ።
ብናይ ዳቪድ ሪካርዶ ክልሰ ሓሳብ 

“ተዛማዲ ብልጫ”፡ ኣመሪካ ምስ 

ዝነበራ ስቡሕ ናይ ሕርሻ መሬት፡ 
ምንጭን ወሓዝን ማያት ኣብ ጽላት 
ሕርሻ ከተተኩር ይግባኣ ነይሩ። 
ጽላት ሕርሻ፡ ንቑጠባዊ ዕብየትን 
ምርግጋጽ ውሕስነት መግብን 
ኣገዳሲ’ኳ እንተኾነ፡ ቅልጡፍ ቁጠባዊ 
ለውጢ ኣብ ምግሃድን ብርክት ዝበለ 
ተወዳደርቲ ኣቑሑ ብምፍራይ፡ 
ዘመናዊ ቁጠባዊ ኣብ ምህናጽ ልዑል 
ተራ ዝጻወት ጽላት ግና መስንዕ’ዩ።
ነዚ ዘስተዋዓለ ኣለክሳንደር ሃሚልተን፡ 

ኣብ ጀመርቲ ኢንዱስትርታት ጠመተ 
ክግበር፡ ድጎማ መንግስቲ ኣብ ወሰንቲ 
ጽላታት ቁጠባ ክኸውን፡ ወሰንቲ 
ትሕተ-ቅርጽታት ብመንግስቲ ክህነጽ፡ 
ትካላት ምህዞን ምርምርን ገዚፍ 
ባጀት ክስለዓለን፡ ንስትራተጂያዊ 
ፍርያት ውሽጢ ሃገር ዝወዳደር 
እታው ብቐረጽን ታሪፍን ክብዳህ፡ 
ስሩዕን ዘመናውን ትካላት ፋይናንስን 
መድሕንን ክህነጽ፡ ተክኖሎጅያዊ 
ምህዞታት ቅልል ብዝበለ መገዲ 
ናብ ሃገር ክኣቱ ዝብሉ ንጡፍ 
ምትእትታው መንግስቲ ኣመሪካ 
ክትግበር ኣመመ። ደራኺ ቁጠባዊ 
ገስጋስ ኣመሪካ ድማ እዚ ብሃሚልተን 
ዝቐረበ ቁጠባዊ ክልሰ-ሓሳባት ምዃኑ 
ይግለጽ።
ደቡብ ኮርያዊ ምሁር ስነ-ቁጠባ ሃ 

ጁን ቻንግ፡ ‘ባድ ሳምሪታንስ’ ኣብ 
ዘርእስታ መጽሓፉ ንኽልሰ-ሓሳባት 
ናጻ ንግዲ ኣመልኪቱ ከምዚ ይብል 
“ደገፍቲ ናጻ ንግዲ ዝኾኑ ምሁራት 
ሓድሽ ሊበራላውነት፡ ንናጻ ንግዲ 
ኣብ ዘይማዕበላ ሃገራት ዝድግፉሉ 
ምኽንያት፡ ኣብ ዘይማዕበላ ሃገራት 
ዘለዉ ኣፍረይቲ፡ ካብ ወጻኢ ምስ 
ዝኣቱ ፍርያት ንውድድር ቅሉዓት 
ምስ ዝኾኑ፡ ንዕኡ ዝዳረግ ፍርያት 
ንምፍራይ ክብሉ ብሉጽ ኣብ ምፍራይ 
ከምዝጽመዱን ዕብየት ከምዘርእዩን 

ብእኡ ኣቢሉ ድማ ቁጠባ ናይታ ሃገር 
ስለዝዓብን ከምዝብሉ” ይጠቅስ። ኣብ 
ቁጠባዊ ከለላ ዘተኩር (ፕሮተክሽኒስት) 
ፖሊሲታት ምጥቃም ግና ንኣፍረይቲ 
ንትህኪትን ስንፍናን ዝመርሕ ምዃኑ 
ከምዝኣምኑ’ውን የስዕብ።
ሃ ጁን ቻንግ፡ ነዚ ክነቅፍ እንከሎ 

“ኣብ ዘይማዕበላ ሃገራት ዝርከባ 
ጀመርቲ ኢንዱስትርታት እቲ ዝድለ 
ዓቕሚ፡ ርእሰማል፡ ተክኖሎጅን 
ትካላዊ ዓቕምን ከይሃነጻ፡ ዶብ 
ሰጊረን ምስ ዝመጻ ኮርፖረሽናት 
ኣብ ናይ ዕዳጋ ውድድር ክጽመዳ 
ከምዘይክእላ፡ እንተተፈተና ድማ 
ክሰራ ስለዘይክእላ ካብ ዋኒን እየን 
ዝእለያ” ክብል የመልክት። ስለዚ፡ 
ኣብ ዘይማዕበላ ሃገራት ዘለዋ ጀመርቲ 
ኢንዱስትሪታት፡ እግሪ ከይተኸላን 
ንውድድር ዝኸውን ብቕዓት 
ከየጥረያን ብጉልባብ ናጻ ንግዲ ምስ 
ዓበይቲ ስግረ-ዶባዊ ትካላት ኣብ 
ውድድር ምስ ዝኣትዋ፡ ንዘቤታዊ 
ቁጠባ ናይተን ሃገራት ዝሃስን 
ንኢንዱስትርታተን ዘዕኑን ምዃኑ 
የመልክት።
ኣብ 1995 ዝተመስረተ ኣህጉራዊ 

ውድብ ንግዲ፡ ኣብ መንጎ ሃገራት 
ክህሉ ንዝኽእል ቁጠባውን ንግዳውን 
ምትሕብባር ዓሊሙ ዝተመስረተ’ዩ። 
ብርክት ዝበላ ሃገራት ከኣ ኣባላቱ 
ኮይነን ይርከባ። ኣብቲ ውድብ ዘለዋ 
ሓያለይ ዘይማዕበላ ሃገራት ዘለወን 
ቅሬታ ድማ እቲ ውድብ ተወዳዳሪ 
ኣቑሑን ፍርያትን ምዕቡላት ሃገራት፡ 
ኣብ ዕዳጋአን ክሽየጥ ጸቕጢ ብምግባር 
ኢንዱስትርያዊ ዓቕምና የዳኽም ኣሎ 
ዝብል’ዩ። ነዚ ዘስተውዓላ ሃገራት ከኣ 
መሰረታዊ ኢንዱስትርያዊ ዓቕሚ 
ምስ ሃነጻ፡ ናብቲ ውድብ ክጽንበራ 
መሪጸን። ቻይና ንኣብነት ኣብ 2001 
እያ ኣባል ኮይና። ምስዚ ዝተጠቕሰ 
ምኽንያት ብዝተሓሓዝ ኣባልነተን 
ዘደስከላ ሃገራት’ውን ኣለዋ።
መክሲኮ፡ ሓንቲ ካብተን 

ብምትእትታው ዘይተገደበ ፖሊሲታት 
ናጻ ንግዲ ብርኡይ ዝተሃስያ ሃገራት’ያ። 
ስምምዕ ናጻ ንግዲ ዞባ ሰሜን ኣመሪካ 
(NAFTA)፡ ንሃገራት ሰሜን ኣመሪካ 
ማለት ካናዳ፡ ሕቡራት መንግስታት 
ኣመሪካ፡ መክሲኮ ይሓቁፍ። ኣብ 
መንጎአን ድማ ናጻ ምንቅስቓስ 
ኣቕሑ፡ ኣገልግሎታት፡ ርእሰማልን 
ሰብን ይፈቅድ። እዚ ዞባዊ ውድብ፡ 
ኣብ ጥሪ 1994 ንጥፈቱ ብወግዓዊ 
ከምዝጀመረ ይፍለጥ። መክሲኮ ነቲ 
ውድብ ክትጽንበሮ እንከላ ቁጠባኣ 
ክዓቢ ትጽቢት ብምግባር’ያ። በቲ 
ስምምዕ ድማ ዕዳጋታታ ንፍርያት 
ኣመሪካን ካናዳን ክፉት ገበረቶ።
ካብ 2001 ክሳብ 2005፡ ኣብ መክሲኮ 

ኣተኲሩ ዝተኻየደ መጽናዕትታት 
ከምዘነጽሮ፡ ኣብ መክሲኮ ዝነበራ 
ጀመርቲ ኢንዱስትሪታት ምስ ናይ 
ኣመሪካን ካናዳን ምዕቡል ፍርያት 
ክወዳደራ ብዘይምኽኣለን ማዕጾአን 
ዓጽየን። ከም ውጽኢቱ ሽቕለት 
ኣልቦነት ስዒቡ፣ ዝርካቡ ሕርሻዊ 
ፍርያት መክሲኮ’ውን ምስቲ ኣዝዩ 
ምዕቡልን ገዚፍ ድጎማ መንግስቲ 
ዝረክብን ሕርሻዊ ፍርያት ኣመሪካ 

ብፍላይ ከም ዕፉን ዝኣመሰለ ሕርሻዊ 
ፍርያት ክወዳደር ብዘይምኽኣሉ 
መክሲኮውያን ሓረስቶት ዓዲ 
ውዒል ኮይኖም፣ መጠን ዕብየት 
ኣታዊታት ብመንጽር ውልቀሰብ 
(ፐር ካፒታ ኢንካም) 0.3 ሚእታዊት 
ኮነ። መክሲኮ፡ ንጡፍ ልምዓታዊ 
ፖሊሲታት ትኽተለሉ ኣብ ዝነበረት 
እዋን (1952-82) ዝነበረ ዕብየት 
መጠን ኣታዊታት ብመንጽር 
ውልቀሰብ (ፐር ካፒታል ኢንካም) 
ግና 3.2 ሚእታዊት ነበረ።
ብርክት ዝበላ ሃገራት ኣፍሪቃ’ውን 

ዘይተጸንዐን ቅልጡፍን ፖሊሲታት 
ናጻ ንግዲ ብምጥቃመን ቁጠባአን 
ተሃስዩ። ኮት ዲ ቮር (ኣይቮሪኮስት) 
ኣብ 1986 ቁጠባዊ ከለላ ዝገብር 
ፖሊሲ ብምእላያ መጠን ታሪፍ 
ናብ 40 ሚእታዊት ኣጉደለቶ። ከም 
ውጽኢቱ፡ ኣብ ምፍራይ ኬሚካላት፡ 
ዓለባ፡ ኣውቶሞቢልን ጫማታትን 
ዝነጥፋ ዝነበራ ኢንዱስትሪታት 
ተዓጽየን። ዚምባብወ፡ ኣብ 1990ታት 
ፖሊሲታት ናጻ ንግዲ ምስ 
ኣተኣታተወት ብርክት ዝበላ ትካላት 
ብምዕጻወን፡ መጠን ሽቕለት ኣልቦነት 
ካብ 10 ናብ 20 ሚእታዊት ዓብዩ።
ፖሊሲታት ናጻ ንግዲ ኣብ ዘይማዕበላ 

ሃገራት ዝፈጠሮ ካልእ ጸገም፡ ምጉዳል 
ኣታዊታት መንግስቲ’ዩ። እተን 
ሃገራት ካብ ታሪፍ ብርክት ዝበለ 
ኣታዊታት እየን ዝረኽባ ነይረን። ኣብ 
ገለ ሃገራት ዝተገብረ መጽናዕትታት 
ድማ ብመልክዕ ቀረጽ ካብ ዝእከብ 
ኣታዊ፡ እቲ 50 ሚእታዊት ካብ 
ታሪፍ ከምዝነበረ የመልክት። ኣብ 
ዘበነ ሓድሽ ሊበራላውነት ግና ሃገራት 
ሳልሳይ ዓለም፡ ፖሊሲታት ናጻ ንግዲ 
ክርዕማ ብኣህጉራዊ ማዕክን ገንዘብ 
ድሕሪ ዝተገብረለን ጸቕጥታት እቲ 
ኣታዊታት ከምዝኸሰርኦ ይንገር። 
ነቲ ዝሰዓበ ሕጽረት ባጀት ንምሽፋን 
ድማ ኣብ ኣገደስቲ ማሕበራዊ 
ኣገልግሎታት ዝገብርኦ ዝነበራ ድጎማ 
ከቋርጽኦ ተገደዳ።
ግብራዊ ተመክሮታት ብርክት ዝበላ 

ምዕቡላት ሃገራት ከምዘመልክቶ፡ 
ናጻ ንግዳዊ ፖሊሲታት ዝተጠቕማ 
ኢንዱስትርያዊ ዓቕመን ኣብ ዝለዓለ 
ደረጃ ምስ በጽሐ’ዩ። ፍርያተን ኣብ 
ተወዳዳሪ ደረጃ ምስ በጽሐ፡ ኣብ 
ዘይማዕበላ ሃገራት ሓድሽ ዕዳጋ 
ንምርካብን ኣታዊታት ንምኽዕባትን 
ተጠቒመናሉ። ዳቪድ ሪካርዶ 
ዘማዕበሎ ክልሰ-ሓሳባት ናጻ ንግዲ 
ብስነ-ሓሳብዊ መዳዩ ዝተወሰነ ሓቅታት 
ኣይሰኣኖን’ዩ። ግብራዊ ተመክሮታት 
ሃገራት ምስ ዝርአ ግና ፖሊሲ ናጻ 
ንግዲ፡ ተወዳዳሪ ኢንዱስትርያዊ 
ዓቕምን ፍርያትን ክሃንጻ ንዘይከኣላ 
ሃገራት፡ ጠንቂ ቁጠባዊ ጸገማትን 
ድሕረትን ኮይኑ ይርከብ። ካብዚ 
ተመክሮታት፡ ሃገራት ፖሊሲታት ናጻ 
ንግዲ ንምትግባር ኣብ ዝውስናሉ 
እዋን፡ ህሉው ቁጠባዊ ዓቕመንን 
ክዉንነተንን ብዝግባእ ክግምግማ 
ወሳኒ ምዃኑ ምምሃር ይከኣል።

መወከሲ፡ ‘ባድ ሳማሪታንስ’ ብ ሃ መወከሲ፡ ‘ባድ ሳማሪታንስ’ ብ ሃ 
ጁን ቻንግጁን ቻንግ

ሉል ተስፋይ
ሚ/ዕ/ማ/ድሕነትን

ብልጽግና፡ ካብ ውሽጣዊ ነውጺ ናብ ዞባዊ ተጻብኦ
እዮብ ገብረሂወት

ሚ/ሪ ጉዳያት ወጻኢ

ውሽጣዊ ነውጺ ዝደረኾ ታህዲድን ውሽጣዊ ነውጺ ዝደረኾ ታህዲድን 
ፈኸራ ኲናትንፈኸራ ኲናትን

   ኣብ ዝሓለፈ ሰለስተ ዓመታት፡ 
ኢትዮጵያውያን ልሂቃን ብኣዝዩ 
ዝተወደበ ኣገባብ ኣንጻር ልኡላውነትን 
ግዝኣታዊ ሓድነትን ኤርትራ ዝቐንዐ 
ሰፊሕ ዘመተን ጸለመን ተታሓሒዞሞ 
ኣለዉ። ብልጽግና፡ ግዙፍ ሰራዊት 
መድያ ብምውፋር፡ ኣህጉራውያን 
መድረኻትን ዲጂታዊ ገጻትን 
ተጠቒሙ፡ ውዲታዊ ፍሕሶን ሓሶትን 
ኣንጻር ልኡላውነትን መሬታዊ 
ምሉእነትን ኤርትራ ክነዝሕ ጸኒሑ፡ 
ኣብዚ ሕጂ እዋን ናብ ቅሉዕ ወራር 
ኣንጻር ህዝቢ ኤርትራ ኣምሪሑ ኣሎ። 

  ብልጽግና ዝመርሓ ዘሎ ኢትዮጵያ 
ብዕምቆት ምስ እንምርምራን 
እንፍትሻን፡ በቶም ዝሓለፉ ስርዓታት 
ካብ እትመሓደር ዝነበረት ኢትዮጵያ 
ብኩሉ መዳያ ኣዝያ ዝደኸመትን 
ናብ ድርኩኺት ውድቀት ዝቐረበትን 
እያ። ኣብ ካርታታት ብስእሊ፡ ኣብ 
ማዕከናት ዜና ብጃህራን ፈኸራን፡ 
ዳንኬራ ውግእን፡ ብድሕሪ መጋረጃ 
ድማ ኣብ ኣህጉራውን ዞባውን 
መጋባእያታት ብናይ ሸምግሉና ዋጭ-
ዋጭታ እንተዘይኮይኑ፡ ኣብ ዝጨበጥ 
ክዉንነት የላን። መራሒ ስርዓት 
ብልጽግና፡ ዘቤታዊ ዕዮ ገዝኡ ጸማም 
እዝኒ ብምሃብ፡ ናይ ግዳም ኣጀንዳታት 
ዘሳሲ ዘሎ’ዩ። ዘይምኽባር ስምምዓት፡ 
ምጥሓስ ኣህጉራዊ ሕጊ፡ ምጥሓስ 
ቻርተር ሕቡራት ሃገራትን ኣፍሪቃዊ 
ሕብረትን ከም ዲፖሎማስያዊ ጥበብ 
ዝቑጸረላ ናይ ብልጽግና ኢትዮጵያ 
ምንጪ ዞባዊ ስግኣትን ዕግርግርን 
ብምዃና ተነጺላን ዘይተኣማኒት 
መሻርኽቲ ኮይናን ትርከብ። ብፋይዳ 
ዘይብሎም ኣብለጭለጭቲ ጎደናታትን 
ኣብ ባይታ ዘየለዉ ርኽበታትን 
እትንየት፡ ንሓድሕዱ ዝጋራጮ 
ዘይክዉንነታውን ፖለቲካዊ መደረታት 
ዝቐርበላ፣ ተደጋጋሚ ምቕያር ሰበ-
ስልጣናትን ምጭጫሕ ሓደስቲ 
ስማውያን መዝነታትን ከም ዓብዪ 
ፖለቲካዊ ብልሓት ዝቑጸረላ ሃገር 
ኮይና ኣላ። ምሩኻት ኲናት ዝነበሩ 
ጀነራላት ኣብ ማዕከናት ዜና ቀሪቦም 
ከይሓፈሩ ብዛዕባ ዓወታት ኲናት 
ዝጀሃሩላ፣ ክልላት ኣብ ውሽጠንን 
ንሓድሕደንን ብግጭት ዝናወጻላ ሃገር 
ኮይና ኣላ። ብሰንኪ ሓደገኛን ጸቢብን 
ዓሌታዊ ኣተሓሳስባ “ኦሮሙማ” ደበና 
ጥፍኣት ዘንጸላልዋ ዘሎ፡ ቤት ፈተነ 
ኣህጉራውያን ፊናንሲያውያን ትካላት 
ብምዃን፡ ዘይምዕሩይነት ምቕረሐ 
ጸጋታት ኣብ መንጎ ዜጋታታ ከም 
ቁጠባዊ ዕብየትን ፍናንን፡ ሃብቲ ሃገር 
ብናይ ባዕዲ ኮርፖረሽናት ምግሓጥ ከም 
ቁጠባዊ ብልሂ ዝቑጸረላ ዘላ ሃገር እያ።
  ብዛዕባ ናይ “ብልጽግና ኢትዮጵያ” 

ዝዝርጋሕ ዘሎ ምስሊ፡ ካብቲ ኣብ ባይታ 
ዘሎ ክዉንነት ዝረሓቐ እዩ። ስርዓት 

ብልጽግና፡ ኣብ ውሽጡ ኣጋጢምዎ 
ዝርከብ ኩሉ-መዳያዊ ውድቀት 
ብእኩብ ከም ሓደ ረቛሒ ብምውሳድ፡ 
ምስ ቀንዲ ጎረባብቱ ዝኾና ሃገራት 
ኤርትራ፡ ሱዳንን ሶማልያን ዝኽተሎ ዘሎ 
ተጻባኢ ፖሊሲታትን ኣስዒቡሉ ዝርከብ 
ጭንቀትን ዞባዊ ተነጽሎን ከም ካልኣይ 
ረቛሒ ብምቕማጥ፡ ብዓቢኡ ከኣ ክዓግቶ 
ከምዘይክእል ዝተጋህደሉ ወተሃደራዊ 
ገስጋስን ፖለቲካዊ ጥምረትን ቃልስታት 
ህዝቢ ኢትዮጵያን ከም ውሁብ ክዉንነት 
ኣብ ግምት ብምእታው፡ ናብ ክምለሰሉ 
ዘይከኣል ኩነተ ውነ-ኣልቦነት ኣምሪሕዎ 
ይርከብ።

ቊጠባዊ ቅልውላው፡ ዝምቡዕ ቊጠባዊ ቅልውላው፡ ዝምቡዕ 
ኣሃዛትን መጻወድያ ዕዳንኣሃዛትን መጻወድያ ዕዳን

   ኣብ ዝሓለፈ 30 ዓመታት፡ 
ንቁጠባዊ ገስጋስን ዕብየትን ኢትዮጵያ 
ኣመልኪቶም ዝቐረቡ ጸብጻባት፡ 
መዐቀኒታት ኩሉ መዳያዊ ምዕባለን 
ማሕበራዊ ፍትሕን ጎስዮም፡ ብውሱናት 
ዘይክዉንነታውያን መዐቀኒታት ጥራይ 
ተዓይሮም ክቐርቡ ዝጸንሑ እዮም። እዚ 
ሎሚ ኣብ ኢትዮጵያ ተፈጢሩ ዝርከብ፡ 
ፖለቲካዊ ዘይርጉእነት፡ ጸጥታዊ ሃጓፍን 
ማሕበረ-ቁጠባዊ ነውጽን ኣብ ታሪኽ 
ናይታ ሃገር ካብ ዘጋጠሙ ጸገማት 
ብዓይነቱ ዝበኣሰ ምዃኑ እዩ። ኢትዮጵያ 
ኣብዚ ህሉው እዋን፡ ብውሽጣዊ ኲናት 
ሓድሕድ፡ ሱር ዝሰደደ ብልሽውና፡ ደርቂ፡ 
ሕጽረት ናይ ወጻኢ ባጤራ፡ ብልዮናት 
ዕዳ፡ ትሑት ደረጃ መነባብሮ፡ ዋሕዲ 
መሰረታውያን ማሕበራዊ ኣገልግሎት፡ 
ሽቕለት ኣልቦነት፡ ተረእዮታት ስርቂ 
ዓመጽን ሕጊ ኣልቦነትን፡ ልዑል መጠን 
ዝቕባበን ካልኦት ጸገማትን ትሳቐ ዘላ 
ሃገር እያ። ካብዚ ቅልውላው’ዚ ንግዚኡ 
ንምንጋፍ፡ ኣብ ብዙሓት ሃገራት ኣፍሪቃ 
ተፈቲኖም ውጽኢት ዘይተረኸቦም 
ቀየድቲ ማሕንቖታት ዓለምለኻዊ ማዕከን 
ገንዘብ ዝሓቶም ጠለባት ብምትግባር፡ 
ዘተኣታተወቶ ቁጠባዊ ፖሊሲታት፡ 
ክልተ ዝብልሑ ሴፍ ብምዃን፡ ንዝበዝሐ 
ካብ ህዝቢ ኢትዮጵያ ብሓለንጊ ድኽነት 
ይገርፍ ኣሎ። 

   ሰርዓት ብልጽግና፡ ጸጋታት 
ናይ’ታ ሃገር ንግዳማውያን ሓይልታት 
ኣሕሊፉ ብምሃብ፡ ቁጠባ ኢትዮጵያ 
ክቋጻጸረሉ ኣብ ዘይክእል ደረጃ ወዲቑ 
ኣሎ። ብዓለምለኻዊ ማዕከን ገንዘብ፡ 
ተስገዲዶም ዝተኣታተዉ ፖሊሲታት፡ 
ብቀዳማይ ደረጃ፡ ብስም ኣብ ዕዳጋ 
ኢድ ዘይምትትእታው (free market)፡ 
ብሕታዊ ምስግጋርን (privatization)፡ 
ዓበይቲ ኮርፖረሽናት ጸጋታት ኢትዮጵያ 
ድሕነት ኣከባብን ውሕስነት ጸጋታት 
ንቀጻሊ ወለዶታትን ጥንቃቐ ከይሃባ፡ 
ብዘይ ንሕስያ ክግሕጣ ርሒብ ባብ 
ፈጢሩለን ይርከብ። ብካልኣይ ደረጃ፣ 
ብስም ምትብባዕ ናይ ግዳም ወፍሪ፡ ዓያዪ 
ጉልበት ኢትዮጵያ ብትሑት ዋጋ በዘን 
ኮርፖረሽናት ይምዝመዝ ኣሎ። ብሳልሳይ 
ደረጃ፡ ሓደ ሚእታዊት ዘይኣኽሉ ሰብ 
ጸጋ ኢትዮጵያውያንን ብብልሽውና 
ዝተቘማጥዑ ሰበ-ስልጣን ብልጽግናን 
ተረባሕቲ ኮይኖም ከምዘለዉ ይግለጽ። 

እንተ’ቲ ዝበዝሐ ህዝቢ ኢትዮጵያ፡ 
ተሸካሚ ውጽኢት ናይዞም ፖሊስታት 
ብምዃን፡ ኣብ ጽንኩር ማሕበረ-
ቁጠባዊ ኩነታት ወዲቑ ይርከብ። 
  ቀጥታዊ ናይ ግዳም ወፍሪ 

ንምስሓብ ኣብ ትሕቲ ዝብል ዝምቡዕ 
ቅማረ፡ ብመንግስቲ ዝውነና ትካላት 
ናብ ብሕቲ ብምስግጋር፡ ትሑት 
መጠን ቀረጽን ብርክት ዝበሉ 
ልኡማት ሕግታትን ክተኣታተዉ 
ተራእዮም። ኣብ ኢትዮጵያ፡ ቀጠታዊ 
ናይ ግዳም ወፍሪ ኣመልኪቶም 
ዝካየዱ ስምምዓት ምስጢራውያንን 
ብብልሽውና ዝተላዕጠጡን እዮም። 
ቀጥታዊ ናይ ግዳም ወፍሪ ክሓቑፎም 
ዝግባእ መሰረታውያን መትከላት፣ 
ምስግጋር ፍልጠትን ሞያን፡ ርግኣትን 
ሰላምን ሃገር ቀዳምነት ዝህቡ፡ ድሕነት 
ኣከባብን ጸጋታትን ዘውሕሱ፡ ቀጻልነት 
ጸጋታት ንመጻእቲ ወለዶታት 
ዘረጋግጽ፡ ካብ ምዝመዛ ናጻ ክኾኑን 
እዩ ዝግባእ። ብኣንጻሩ ኣብ ኢትዮጵያ 
ዘሎ ክዉንነት፡ ነዞም መትከላት 
ዘይሓቁፍ እዩ። ካብ ኣህጉራውያን 
ፊይናንስያውያን ትካላት ዝውሰድ 
ልቓሕ፡ ካብ ዓቕሊ ጽበት ዝተበገሰ 
ኮይኑ፡ ኣብ ዝተናውሐ ዓመታት፡ ነታ 
ሃገር ናብ መጻወድያ ዕዳ ብምሽማም፡ 
ኣደዳ ፖለቲካዊ ቅልውላው፡ ማሕበራዊ 
ነውጽን ቁጠባዊ ዘይርጉእነትን ዝገብር 
እዩ። ብሰንኪ’ዚ ድማ፡ ኢትዮጵያ 
ኣብ ትሕቲ ምሉእ ቁጽጽርን 
ጽልዋን ናይቶም ዝዝውሩዋ ዘለዉ 
ግዳማውያን ሓይልታት ብምውዳቕ፡ 
ፖለቲካውን ቁጠባውን ሓርነታ 
ዝተነፍጋ ሃገር ኮይና ትርከብ። ኣብ 
መጻወድያ ዕዳ ናይዞም ኣህጉራውያን 
ፋይናንሳውያን ትካላት ምእታው፡ 
ንቁጠባውን ፖለቲካውን ናጽነትካ 
ብምምንዛዕ፡ ሃገራዊ ቀዳምነታትካ 
ብገዛእ ርእስኻ ክትውስን ከም 
ዘይትኽእል ዝገብር እዩ። ብኻልእ 
ኣገላልጻ፡ ውሽጣዊ ዕዮ-ገዛኻ ብምርሳዕ፡ 
ኣብ ትሕቲ ኣርዑት ሓድሽ መግዛእቲ 
ተቖሪንካ ንባዕዳውያን ጐይቶት እሙን 
ጊላ ኴንካ ምግልጋል ማለት እዩ።

ተራ ኤርትራ ኣብ ዞባዊ ውህደትንተራ ኤርትራ ኣብ ዞባዊ ውህደትን
ተጻይ ፖሊሲታት ስርዓት ብልጽግናንተጻይ ፖሊሲታት ስርዓት ብልጽግናን

  ተራን ኣበርክቶን ኤርትራ ኣብ 
ዞባዊ ውህደትን ምርግጋእን ዞባና፡ 
ብመራሕቲ ሃገራት ሱዳን፡ ሶማልያን 
እንተላይ በቲ ካሕዳይ መራሒ ስርዓት 
ብልጽግናን ብተደጋጋሚ ተገሊጹ 
እዩ። ኤርትራ ኣብዚ ህሉው እዋን 
ኣብ ጽቡቕ ዞባዊ ቁመና፡ ሃናጺ 
ዲፕሎማስያዊ ጽምዶ፡ ወናኒት ተሰማዒ 
ርእይቶ ኣብ ኣህጉራውን ዞባውን 
መጋባእያታትን እምንቲ መሻርኽትን 
ኮይና ኣላ። ብንጹርን ዘይልወጥን 
ጽኑዕ ፖለቲካውን ዲፕሎማስያውን 
መትከላት እትለለ፡ ኣብ ምኽባር 
ኣህጉራዊ ሕጊ፡ ክልተኣውን ብዙሓውን 
ስምምዓት ኣሚና ብተወፋይነትን 
ቅንዕናን ምትግባር ብኣብነት እትጥቀስ 
ሃገር እያ። 
  ህዝብታት ቀርኒ ኣፍሪቃ 

ዝውንኑዎ ሓባራዊ ፖለቲካዊ፡ 

ቊጠባዊ፡ ታሪኻዊ፡ ባህላዊ ምትእስሳር፡ 
ጂኦግራፊያዊ ኣቀማምጣን ማሕበራዊ 
ኣቃውማን ዝፈጥረሎም ብልጫ ዓቢ 
ጸጋ ምዃኑ ኣሚኖም፡ ኣብ ሓድሕዳዊ 
ምትሕግጋዝ፡ ምምልላእን ምክብባርን 
ዝተመርኮሰ ሽርክነት ክሃንጹ ዝዓግቶም 
ሓይሊ የሎን። መንግስቲ ኤርትራ ካብ 
ጽባሕ ናጽነት፡ ተራን ኣበርክቶን ዞባዊ 
ውህደት፡ ኣብ ምድንፋዕን ምሕያልን 
ዞባዊ ጸጥታን ርግኣትን ዕዙዝ ምዃኑ 
ብምግንዛብ፡ ሓሳባትን ተበግሶታትን 
ምውሳዱ ተሰኒዱ ዘሎ ሓቂ እዩ። 
ኤርትራ ኣብ ጽባሕ ናጽነት ናብ 
ውድብ ኢጋድ ብወግዒ ድሕሪ 
ምጽንባራ፡ ኣብ 1996 ኣብ ምኽላስን 
ምእራምን ውድብ ኢጋድ ወሳኒ ተራ 
ምጽዋታ ይዝከር። ኤርትራ፡ ውድብ 
ኢጋድ ካብ ጸቢብ መዳይ ልምዓት፡ 
ምክልኻል ደርቅን ኣንበጣን ዘተኩር 
ውድብ፡ ናብ ቁጠባውን ፖለቲካውን 
ውህደት ዝሕመረቱ ሰፊሕ ዕላማ ዘለዎ 
ውድብ ክሰጋገር ዘቕረበቶ ሓሳባትን 
ዝተጻወተቶ ኣበርክቶን መሪሕ ተራ 
ከምዝነበራ ይፍለጥ።

  ኤርትራ እትቕልሶ ብዙሓት 
ሃገራት ዞባና ዝሰዓብኦን ኣብ ፈለማ 
90ታት ዝተቖጸየ ተስፋ ዞባዊ ሽርክነትን 
ውህደትን ዳግም ኣብ 2018 ትንፋስ 
ክዘርእ ክኢሉ ነይሩ እዩ። እንተኾነ 
ስርዓት ብልጽግና እውን፡ ዞባዊ ውህደት 
ቀዳምነት ሂቡ ግዙፍ ጸጋታት ዞባና ኣብ 
ምቕያር መነባብሮ ህዝብታት ንምውዓል 
ኣብ ክንዲ ምስራሕ፡ ኣብ ጸቢብን 
ሓደገኛን ዝኾነ ዓንኬል ብምኽርዳን፡ 
ናይ ጥፍኣትን ውድቀትን መኣዝን 
መሪጹ። ኢትዮጵያ ልዕሊ ዝኾነት 
ኣፍደገ ባሕሪ ዘይብላ ሃገር፡ ዝበለጸ 
ኣማራጺታት ዘለዋ እያ። ኣብ ሓሙሽተ 
መዳውብቲ ሃገራት ብልዕሊ ሸውዓተ 
ወደባት ክትጥቀም ዕድል ኣለዋ። 
እቲ ክዉን ሓቂ እዚ ክንሱ፡ ስርዓት 
ብልጽግና ግዳማዊ ኣጀንዳ ንምስሳይ 
ኣፍደገ ባሕሪ ዝብል ኣሰልካይን 
ዘይክዉንነታውን ሓደገኛን መስመር 
ክኽተል መሪጹ ኣሎ። 

   ህዝብታት ቀርኒ ኣፍሪቃ፡ ኣብ 
መንጎኦም ዘሎ ታሪኻዊ፡ ባህላውን 
ማሕበራዊን ምትእስሳራትን ጸጋታቶምን 
ኣብ ብልጽግናን ዕብየትን ሃገራቶም 
ከውዕልዎ መተካእታ ዘይብሉ ሕርያ 
እዩ። ዞባዊ ውህደት፡ ክንዮ’ቲ ዝህልዎ 
ቁጠባዊ ምትእስሳርን ሓድሕዳዊ 
ምምልላእን ዝፈጥሮ ፖለቲካዊ 
ምትእምማንን ጸጥታዊ ምትእስሳራትን 
ቀሊል ኣይኮነን። ዞባዊ ውህደት፡ 
ሃገራት ጸጋታተን ብሓባር ብምውህሃድ፡ 
ኣብ ምትእስሳር ውሁድ ሓባራዊ 
ዕዳጋ፡ ትሕተ-ቅርጺ፡ መራኸቢታትን 
መጐዓዝያን ዝፈጥሮ ሓድሕዳዊ 
ተመርኳስነት ናብ ውሁድ ቁጠባዊ 
ምትእስሳርን ፖለቲካዊ ምትእምማን 
ብምምራሕ፡ ዜጋታት ሓባራዊ 
ብድሆታትን ዕድላትን ከለልዩ፡ ናይ 
ሓባር መጻኢ ክሃንጹን ባይታ ዝፈጥር 
እዩ። ኣብ’ዚ ህሉው እዋን፡ ብደረጃ 
ዓለምናን ዞባናን ዝፍጠሩ ባህርያዊ 

ኮነ ሰብ ዝፈጠሮም ስግኣታት፡ ዞባዊ 
ምትሕብባርን ምውህሃድን ዝሓቱ 
ምዃኖም ግሁድ ሓቂ እዩ። 
  መራሕቲ ብልጽግና፡ ዘይልወጥ 

ጂኦግራፊያዊ ክዉንነት ሃገሮም 
ተቐቢሎም ምስ ህዝቦምን ሕማም 
ነብሶምን ተዓሪቖም፡ ኣብ ምክብባርን 
ምምልላእን ዝተመርኮሰ፡ ዞባዊ 
ውህደትን ምርግጋእን ዘደንፍዕ 
ሽርክነት ናይ ቀዳምነታት ቀዳምነት 
ምዃኑ ኣሚኖም ክሰርሑ ይግባእ። 
ስርዓት ብልጽግና፡ ሸውሃት ዕብለላን 
ምግባትን ግዳማውያን ሓይልታት 
ንምርዋይ፡ ብዋጋ ህዝቢ ኢትዮጵያን 
ህዝብታት ቀርኒ ኣፍሪቃን ኣብ ምጥላዕ 
ተጸሚዱ ይርከብ። ልኡላውነት ሶማልያ 
ዝግህስ ስምምዓት ምፍጻም፡ ንህዝቢ 
ኢትዮጵያን ዞባናን ዘየርብሕ፡ ምስ 
ኤርትራ ዝተጀመረ ጽምዶን ሽርክነትን 
ኣንፈቱ ብምጥምዛዝ፡ ኣፍደገ ባሕሪ 
ዝብል ዘይክዉንነታዊ ግን ከኣ ንዞባና 
ናብ ዘይተደለየ ኲናት ከምርሕ ዝኽእል 
ቅሉዕ ወራር ምእዋጅ፡ ቅልውላው 
ሱዳን ሰላማዊ መዕለቢ ከይረክብ፡ 
ወተሃደራዊ ሓገዝ ንሰራዊት ኣልዳዓም 
ኣሰሪዕ ብቀጻሊ ምቕራብ፡ ፖለቲካዊ 
ፍሕሶታትን ውዲታትን ዝተላዕጠጡ 
ዋዕላታት ኣብ ምእንጋድን ተጸሚዱ 
ይርከብ። 

  ስርዓት ብልጽግና፡ ኣጀንዳ 
ግዳማውያን ሓይልታት ንምስሳይን 
ጸቢብን ግዝያውን ረብሓታት 
ንምውሓስን፡ ኣሰር ዝሓለፉ ስርዓታት 
ኢትዮጵያ ብምስዓብ፡ ቅልውላው 
ሱዳን ኣብ ምትሕልላኽ ኣብ ቅድሚት 
ተሰሪዑ ይርከብ። ስርዓት ብልጽግና ናብ 
ስልጣን ድሕሪ ምድያቡ፡ ዝወሰዶም 
ፖለቲካውን ዲፕሎማስያውን 
ስጉምትታት ሕልምታት ዞባውያን 
ሓይልታት ንምትግባር ዝዓለሙ 
ምዃኖም ይፍለጥ። ብመሰረት ዓበይቲ 
መርበባት ሓበሬታ፡ ትካላት ምርምርን 
መጽናዕትታትን ዝተዘርግሑ ጭብጥታት 
ከምዘነጽርዎ፡ ስርዓት ብልጽግና ኣብ ጎኒ 
ሰራዊት ኣልዳዓም ኣልሰሪዕ ብምስላፍ፡ 
መሰጋገሪ ካብ ሱዳን ዝተዘመተ ወርቂ፡ 
መናሃርያ ኣንጻር መንግስቲ ሱዳን 
ዝንቀሳቐሱ ፖለቲካውያን ሓይልታት፡ 
ኣካል መርበባት ቀረብ ሎጀስቲክ 
ሰራዊት ኣልዳዓም ኣልሰሪዕ፡ ተጻባኢ 
ዲፕሎማስያውን ዜናውን መርገጺታት 
ኣንጻር መንግስቲ ሱዳን ኣብ ዞባውን 
ኣህጉራውን መድረኻት ክኽተል 
ተራእዩ። ህዝብታት ቀርኒ ኣፍሪቃ፡ 
ተፈጥሮ ዝዓደሎም፡ ስትራተጂያዊ 
ጂኦግራፊዊ ኣቀማምጣን ዕቝር 
ባህርያዊ ጸጋታትን ተጠቒሞም፡ 
ኣብ ብልጽግናን ዕብየትን ሃገራቶም 
ከውዕልዎ ዝድርኾም ሓባራዊ 
ረቛሒታት ልዕሊ ዝኾነ ካልእ እዋን፡ 
ኣብ’ዚ ህሉው መድረኽ ብንቕሓትን 
ልዑል ትዅረትን ብሓደ ኮይኖም 
ኣበርቲዖም ክሰርሑሉ ይግባእ። 

ናብ 2ይ ገጽ ይቕጽልናብ 2ይ ገጽ ይቕጽል

ዛዕባ ሎሚዛዕባ ሎሚዛዕባ ሎሚዛዕባ ሎሚ

ሃገር ክትህነጽን ክትዕቀብን እንከላ፡ 
እቲ ዝዓበየ ድልዱል መሰረት፡ 
እቲ ብፍቕሪ ሃገርን ብጽንዓትን 
ዝተሃነጸ መንእሰይ ወለዶ እዩ። 
ኣብዚ እዋን’ዚ ኣንጻር’ቲ ብስርዓት 
ብልጽግና ዝተፈጥረ ደበና ሓደጋ 
ንምቕንጣጥ ኣብ ኤርትራ ዝርአ 
ዘሎ ናይ ክተትን መኸተን ሃገራዊ 
ምንቅስቓስ ብሓደ እውን ሰለስተ 
ዕላማታት ክውቅዕ እዩ። 

ቀዳማይ፣ ሃገራዊ ክብረት፡ ናጽነትን 
ልኡላውነት ኤርትራ ዘጽንዕ እዩ። 
ኤርትራ ከም ናጻን ልኡላዊትን 
ሃገር፡ ኤርትራውያን ከኣ ሰብኣውን 
ሃገራውን ክብሪ ዘለዎም ህዝቢ 
ብምዃን ንዝሓለፈ 35 ዓመታት 
ጸኒሕና። ስርዓት ብልጽግና ንዕምሪ 
እዚ ከነስተማቕሮ ዝጸናሕና ናጽነትን 
ክብርን ከሕጽር ንዝሓለፈ ሰለስተ 
ዓመታት መሬት ክጽሕትር ጸኒሑ። 
ዓቕሚ ደኣ ተሳኢንዎ እምበር 
ንምውራርና እውን ትንዕ-ድንዕ 
ክብል ጸኒሑ እዩ። ንዓቕሚ ምክልኻል 
ኤርትራ፡ ንዓቕምን ተወፋይነትን 
ሃገራውነትን ኤርትራዊ መንእሰይ 
ዘቆናጽብ መግለጺታት እውን ክሳብ 
ንምስምዑ ዘረብርበና ሰሚዕና። 
ኤርትራ ከም ናጻን ልኡላዊትን 
ሃገር ክሳብ ሕጂ ጸኒዓ ክትጸንሕ 
ዝኸኣለት፡ ብኤርትራዊ ሓይሊ 
ጥራይ ምዃኑ ዓለም ዝፈልጦ ሓቂ 
እዩ። ኤርትራዊ መንእሰይ ዋልታ 
ድሕነት ሃገሩ ብምዃን ኣብ ኩሉ 
ግንባራት ኣብ ቅድሚት ተሰሊፉ 
ልዕለ ሰብኣዊ ተወፋይነትን ጽንዓትን 
ሳላ ዘርኣየ፡ ኤርትራ ሰሪራ ኣላ። 
ሕጂ እውን እንተኾነ ከም ህዝብን 
ሃገርን ናይ ምህላውን ምቕጻልን 
መሰልና በቲ ኣብ ቻርተር ሕቡራት 
ሃገራት ተጻሒፉ ዘሎ ሕጊ ዘይኮነስ 

ቤቲኤል ሰሎሞንቤቲኤል ሰሎሞን

ወዲ ኣይተ… እቲ ሃገራውነትከወዲ ኣይተ… እቲ ሃገራውነትከ!ሓሳባትሓሳባት

ሸባብሸባብ
ሃማመተኤ

ብሓይልና ጥራይ ከም ዝወሓስ 
ጠፊኡና ኣይፈልጥን እዩ። እዚ ሕጂ 
እንገብሮ መኸተ ህላወ ናጻ ኤርትራ 
ካብ ግዝያዊ ምዃን ሓሊፉ ነባርን 
ናይ ሓዋሩን ዝገብር እዩ።   

ካልኣይ፣ እዚ ሕጂ እንገብሮ 
መኸተ ነቲ ተፈጢሩ ዘሎ ህሉው 
ስግኣት ንምቕንጣጥ ጥራይ ዘይኮነስ፡ 
ንሕሉፍ መስዋእትና ኣብ ግቡእ 
ክብሩ ንምቕማጥ ዝግበር ብምዃኑ 
ፍሉይ ክብሪ ኣለዎ። እቲ ምእንቲ 

ናጽነትን ልኡላውነትን ክብረትን 
ኤርትራ ዘካየድናዮ ቃልስን 
ዝኸፈልናዮ መስዋእትን ብላሽ ከም 
ዘይኮነ፡ በቲ ሕጂ እንገብሮ መኸተ እዩ 
ክረጋገጽ። እቲ ዝተኸፈለ መስዋእቲ 
ንሓደ ግዝያዊ ውጽኢት ጥራይ 
ኣይኮነን ተኸፊሉ። ቅድሚ ናጽነት 
ዝተኸፍለ መስዋእቲ ንሰራዊት ደርግ 
ንምስዓር ጥራይ ኣይኮነን። ድሕሪ 
ናጽነት ዝተኸፍለ መስዋእቲ እውን፡ 
ጸላኢ፡ መሬት ኤርትራ ንዘይምርጋጽ 
ጥራይ ኣይነበረን። ቃልስናን 

ኣረኣእያ’ዚ ህርፋን ክሕወሶ እንከሎ 
እቲ ዓይኒ ጸላኢ ማዕረ ክንደይ ከም 
ዝዓውር፡ ኣእምሮኡ ማዕረ ክንደይ 
ከም ዝድፈን ከኣ ኣብ ጸብጻብ እንተ 
ኣእቲና፡ ጸላኢ ትሑት ግምት ክህበና 
ይኽእል እዩ።

ዋሕድና፡ ዘራያት ዘይብልና 
ምዃን፡ ነገራዊ ድሩትነትና ሓይሊ 
ካብ ምዃን ዓጊቱና ኣይፈልጥን 
እዩ። ብዙሓት ምዃኖም፡ ልዕሌና 
ዕጥቂ ምዕጣቖም፡ ልዕሌና ዘራያት 
ምህላዎም፡ ወዘተ ኣብ ልዕሌና 
ጸብለልታ ወይ ብልጫ ሂብዎም 
ኣይፈልጥን እዩ። ኣብ ዝተጋጠምናዮ 
ስዕረት ናብኦም ዓወት ከኣ ናባና 
ብምባል እዩ ክድምደም ጸኒሑ። 
ንሓይሎም ብላሽ ምግባር ዘኽእለና 
ጥበብ ኣለና። ኣብ ዝሓለፈ’ውን 
ክንዲ ብዝሖም በዚሕና ወይ 
ክንዲ ዕጥቆም ዓጢቕና ኣይኮንናን 
ስዒርናዮም። ብተደጋጋሚ 
ተሃንዲዶም መጽዮም ከብቅዑ ክሳብ 
ሕጂ ከድንኑና ወይ ክጠውዩና 
ኣይከኣሉን። ንዘይትጠውዮ ኢድ 
ትሳለሞ ኢኻ ከም ዝበሃል ከኣ በቲ 
ዘይግመት ሓይልና ኣብ ዝተፈላለየ 
እዋናት ኣስጊድናዮም ኢና። 

ኢትዮጵያ ኣብ 1998-2000 ኣብ 
ልዕሊ ኤርትራ ቅሉዕ ወራር ከተካይድ 
እንከላ፡ ንሓይሊ መኸተ ኤርትራ 
ብፍላይ ከኣ ኣብቲ ወለዶ ሳዋ ዝኾነ 
መንእሰይ ትሑት ግምት ስለ ዝነበራ 
ቀሊል ውጥን ናይ ዓወት’ያ ሓንጺጻ። 
ንወለዶ ሳዋ ‘ጀንትራ፡ ኲናት 
ርእዩ ስለ ዘይፈልጥ ክሃድም’ዩ’ 
ዝብል ገምጋም ነይርዎ እዩ። ኣብ 
ግብሪ ግን፡ እቲ ‘ጀንትራ’ ተባሂሉ 
ዝተባጨወሉ ወለዶ፡ ኣብ መሬቱ 
ኣትኪሉ ሓመድ ኣልሒስዎም። 
ወዲ ትኹል ንጅግንነት ኤርትራዊ 
መንእሰይ “ኮሪዕካ ተኹርዕ ወዲ 
ሳዋ፡ ጀንቱራኻስ ሕጂ ይፍለጥዋ፡ 
ኣይተናሕስየሎም ይጽገብዋ” ኢሉ 
ቃንይሉ።  

ሰብ ግን ብፍጥረቱ ረሳዒ ስለ ዝኾነ 
ከነዘኻኽሮም ኣለና። ወለዶታት 
ኤርትራ፡ ዓበይቶም ንኣሽቶም፡ 
ገዲሞም ሓድሾም፡ ጓሎም ወዶም፡ 
ኢድ ንኢድ ተተሓሒዞም ሃገሮም 
ክሕልዉ ተማቲኦም ኣይፈልጡን 
እዮም። እዋኑ፡ እቲ በትሪ 
ኣቐሚጥናዮ እምበር ከም ዘይተሰብረ፡ 
ሓይልና እንተ ዘየወጣወጥናዮ ከኣ 
ኣጥፊእናዮ ማለት ከም ዘይኮነ 
ከነርኢ እንግደደሉ እዋን ደሪሱ 
ኣሎ። ጠባይና፡ ሰላም ምድላይና 
መደንደኒና ክኸውን የብሉን።       

ንሃገራዊ ክብረት ምኽታት 
እናተወራረሰ ዝመጽአ ያታ 
ኤርትራውነት እዩ። ኤርትራዊ 
መንእሰይ ካብ ወለዱን ዓበይቲ 
ኣሕዋቱን ዝወረሶ ኒሕ፡ ንያት፡ 
ሃገራዊ ፍቕርን ጽንዓትን ብሓድሽ 
ግብሪ ኣሐዲሱ ሓድሽ ታሪኽ መኸተ 
ክጽሕፍ ተዳልዩ ኣሎ። ኣይብቓልን 
ብግብሪ!

መስዋእትናን ንመጻኢ ወለዶ ብናጻ 
ንኽነብር ተባሂሉ ዝተገብረ እዩ። 
ስዉኣትና፡ ናጻ ኤርትራ ክንነብረላ 
ጥራይ ዘይኮነስ ክንሕልዋን 
ከነሳግራን ከም ንብረት ሓደራ 
እዮም ሂቦምና። ከም መንእሰያት፡ 
ከምቲ ንናጻ ኤርትራ እንኩመ 
ዝተበሃልናያ ሃቡና ዝብሉና ክመጹ 
እዮም። ከምቲ ኣብ ሕብረተሰብና 
“ኣንብር ዝበልዎ ዘጥፍእ፣ ሃባ 
ክብልዎ ክኸፍእ” ተባሂሉ ዝተመሰለ 
ክበሃለልና ከኣ ዝሕሰብ ኣይኮነን። 
ስለዚ፡ እዚ ሕጂ ዘሎ መኸተ ነቲ 
ዘሎ ንምሕላው ጥራይ ዘይኮነስ ነቲ 
ሕድሪ፡ ነቲ ለበዋ እውን ንምሕላው 
እዩ። በዚ ሎሚ እንገብሮ መኸተ፡ 
ነቲ ናይ ትማሊ መስዋእቲ ብግቡእ 
ክንሕልዎን ከነኽብሮን እንተ 
ዘይክኢልና፡ እቲ ዝሓለፈ ታሪኽ 
ዋጋ ኣልቦ ክኸውን’ዩ። ስለዚ፡ ሕጂ 
ንከላኸሎ ዘለና ልኡላውነት፡ ናይቶም 
ቅድሚ ሕጂ ዝተሰውኡ ዋጋን ፍረን 
ስለዝኾነ፡ እቲ ሎሚ ዝግበር መኸተ 
ነቲ ናይ ትማሊ መስዋእቲ ግቡእ 
ክብሪ ንምሃብ ዘጠቓለለ እዩ። 

ሳልሳይ፣ ግጉይ መዐቀኒ ሓይሊ 
ጸላኢ ምስባር ኣካል ናይቲ ሕጂ 
እነካይዶ መኸተ ክኸውን እዩ። 
ስርዓት ብልጽግና ጥራይ ዘይኮነስ 
ተኸታተልቲ ስርዓታት ኢትዮጵያ 
ንዓና ዝርእየሉን ዝመዝንሉን 
ሓይልና ዝዕቅነሉን ኣገባብ 
ተመሳሳሊ’ዩ። ኩሎም ንሓይሎም 
የግንኑ፡ ንሓይልና ከኣ ብዋሕዲ 
ቁጽርናን ዓይነት ዕጥቅናን ብምርኣይ 
ብትኽክል ኣይመዝንዎን እዮም። 
ሓይልና ኣብ ብዝሒ ሰብን ዕጥቂ 
ኣጽዋርን ተመርኲሱ ኣይፈልጥን 
እዩ። ሓይልና ብቐንዱ ኣብቲ ረቂቕ 
መዳይ ኮይኑ ብምጽንሑ ብልክዕ 
ክፈልጥዎ ይሽገሩ እዮም። ነዚ 

ስምኦን ወልደሚካኤልስምኦን ወልደሚካኤል

ህይወት፡ ቀላል ከም ዘይኰነት 
ዘብርህ ኣዝዩ ብዙሕ ነገራት ርኢኻን 
ገጢሙካን ይኸውን እዩ። ሓደ 
ሓደ እዋን እውን፡ መን ይፈልጥ 
ብህይወት ምህላውካ ትጸልኣሉ 
ህሞታት ኣጋጢሙካ ተበሳጪኻ 
ትፈልጥ ትኸውን። ኣብ በይንኻ 
ኣይኰነን፣ ብዙሕ ሰብ’ዩ ከምኡ። 
ብኻልእ ሸነኽ ምስ እንርእዮ ግና፡ 
ህይወት ኣዝያ ቀላል እያ፣ ንሕና 
ዝተሓላለኸት ኣብ ምግባራ እንተ 
ዘይጸኒዕና። ነገራት ኣቕሊልካ 
ምርኣይ ኣብ እትጅምረሉ ግዜ፡ 
ህይወትካ ኣብ ትሕቲ ኣእዳውካ፡ 
ኣብ ትሕቲ ቍጽጽርካ፡ ውጽኢት 
ናይ ኣተሓሳስባኻ ምዃና 
እናበርሃልካ ይመጽእ። ቍምነገር 

ትርጉም ዘሎዎ ህይወትትርጉም ዘሎዎ ህይወት
ምንባርካ፡ ሕጉስ ምዃን እዩ፣ ብፍቕሪ 
ዝተደረኸን ብግንዛበ ዝተመርሐን 
ህይወት ድማ ኣዝዩ ግሩም እዩ። 

ብዛዕባ ኣብ ህይወትካ ከምቲ 
እትደልዮ ሕጉስ ኴንካ ዕግበት 
ዝመልኦ ናብራ ክትነብር ዘኽእል 
ጠለባት እናዳህሰስኩ፡ ሓንቲ ጽሕፍቲ 
ረኺበ። ኣብ ህይወት ኣንባቢ እዛ 
ዓምዲ ሓገዝ ክህልዋ እኽእል እዩ 
ኢለ ስለ ዝሓሰብኩ ድማ እንሆ 
እተን ዘንበብኩወን ‘ሸውዓተ 
ኣገደስቲ ሕግታት ኣብ ህይወት’ 
ዝብላ ምሳኹም አካፍለን፥ 

1. ምስ ሕሉፍካ ሰላም ፍጠር፣ 
ንሎምኻ ከየጋሕምጦ። 

2. ካልኦት ብዛዕባኻ ዝሓስቡዎ፡ 
ንኣኻ ኣይንታይካን እዩ፣ ስለዚ ሰባት 
ብዝብሉዎ ኣይትጨነቕ።

3. ግዜ ዳርጋ ንዅሉ የሕውዮ 
እዩ፣ ስለዚ ንዅሉ ጸገማትካን 
ጐዶሎታትካን ግዜ ሃቦ። 

4. ህይወትካ ምስ ናይ ካልኦት 
ኣይተወዳድራ፣ ንኻልኦት’ውን 
ኣይትፍረድ፣ ምኽንያቱ ጕዕዞኻ 
እምበር ጕዕዞ ካልኦት ከመይ ምንባሩ 
ኣይትፈልጥን ኢኻ።

5. ካብ ዓቐን ንላዕሊ ምሕሳብ 
ኣቋርጽ፣ ሓደ ሓደ ግዜ መልሲ 
ወይ ፍታሕ ዘይምፍላጥካ ጸገም 
የብሉን፣ ኣብ ዘይትጽበዮ እዋን ባዕሉ 

ልቦናልቦና
ክመጽኣካ ስለዝዀነ። 

6. ሓደ እኳ ኣብ ሓጐስካ 
ሓላፍነት ዝወስድ የለን፣ ብዘይካኻ። 

7. ኵሉ ግዜ ፍሽኽ በል፣ ሕጉስ 
ኩን። ምኽንያቱ ኵሉ ኣብ ዓለም 
ዘሎ ሽግራት ኣይትውንኖን ኢኻ። 
ህይወት ድማ እትፍታሕ ጸገም 
ዘይኮነት፡ እትቕበላ ክውንነት 
ገይርካ ርኣያ። 

ኣብ መወዳእታ ምንባርካ፡ እቲ 
ብህይወት ዝነበርካዮ ዓመታት 
ኣይኰነን ዝቝጸር፣ የግዳስ እቲ 
ኣብቲ ዓመታት ዘሕለፍካዮ ህይወት 
እዩ ትርጉም ዝድለየሉ። ስለዚ፡ 
ትርጉም ዘሎዎ ምንባር ነይሩኒ 
ክትብል፡ ብትማል ከይተወሰንካ፡ 
ብጽባሕ ከይተጨንቕካ፡ ኣብ ሎሚ 
እናተመኰርካ ምንባርካ ቀጽል።

ብርዒ ወጋሕታብርዒ ወጋሕታ

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 
8:00-12;00 ቅ.ቀትሪ ምሸት ድማ ካብ 2:00 – 6:00 ድ.ቀትሪ ብቁ. 
ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ተኽለማርያም ቀላቲ ዘጊዮርጊስን፡ ለተብርሃን 
ተወልደን፡ ወድና ክፍሉ ተኽለማርያም ስለዝዓረፈ፡ 
ንሕና ጥራይ ወረስቲ ምዃንና ይረጋገጸልና ስለ 
ዝበሉ፣ ዝቃወም እንተሎ፡ ን10/12/26 ኣብ ቤ/ፍ 
6ይ መጋባእያ ይቕረብ።

ኣቶ ግደ ዑቕባሚካኤል፡ ብዓልቲ ቤተይ 
ኣምለሰት ገብረእግዚኣብሄር ነጋሲ ስለዝዓረፈት፡ 
ንዓይ ናይ መጻምዲ መሰለይ ይተሓለወለይ፡ 3 
ደቅና ድማ ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን3/12/26 ኣብ ቤ/ፍ 11 
መጋባእያ ይቕረብ።

ነጋሲ ኣፈወርቂ ተድላ፡ ወላዲና ኣፈወርቂ 
ተድላ ወልደጊዮርጊስ ስለዝዓረፈ፡ ብዓልቲ ቤቱ 
ናይ መጻምዲ መሰላ ይተሓለወላ፡ ኣነ ምስ 4 
ኣሕዋተይ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን8/12/26 ኣብ ቤ/ፍ 
6ይ መጋባእያ ይቕረብ።

ከሳሲ/ት ሃኒ መሓመድ ሸካይ፡ ተኸሳሲት ኢልሃም 
መሓመድሓጎስ ዓሊ፡ ኣብ ልዕሌኺ ከሳሲ ሃኒ 
ሸካይ ንስም ምትሕልላፍ ዝምልከት ክሲ መስሪቱ 
ስለዘሎ፡ ብኣካል ወይ ብሕጋዊ ወኪል ን8/12/26 
ኣብ ቤ/ፍ 6ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብዘየለኽሉ ክረአ ምዃኑ ነፍልጥ።

ከሳሲ ኣቶ ኣብርሃም ኣማረ ተኽለኢየሱስ፡ ንተኸሳሲ 
ኣቶ ፍጹም ሃይለ፡ ናይ ስም ምትሕልላፍ ናይ 
ቶዮታ ዲያና ናይ ጽዕነት መኪና ቁ.ሰሌዳ 3-A-
4510 ቁ.ቻሲ BU88-0018175 ዝኾነት ክሲ 
መስሪቱልካ ስለዘሎ፡ ብሕጋዊ ወኪል ን3/12/26 
ኣብ ቤ/ፍ 11 መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ ነፍልጥ።

ተኸሳሲ መሓመድ ዑስማን ኣብራር፡ ኣብ ልዕሌኻ 
ከሳሲት ነህምያ ጸጋይ ኣስራት ንገንዘብ ዝምልከት 
ክሲ መስሪታ ስለዘላ፡ ብሕጋዊ ወኪል ን10/12/26 
ኣብ ቤ/ፍ 6ይ መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ ነፍልጥ።

ታድዮስ ተወልደ ፍስሃየ፡ ኣቦይ ተወልደ ፍስሃየ 
ገብረኣብን ኣደይ ኣፎምያ ተስፋማርያም በራኺን 
ስለዝዓረፉ፡ ኣነ ምስ 7 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን3/12/26 ኣብ ቤ/ፍ 8ይ መጋባእያ ይቕረብ።

ኣቶ ብርሃነ ተስፋሁነይ ገብረስላሴ፡ ኣቦይ 
ተስፋሁነይ ገብረስላሴ ኣኸዛ ስለዝዓረፈ፡ ኣነ ጥራይ 
ወራሲ ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን15/12/26 ኣብ ቤ/ፍ 7ይ መጋባእያ 
ይቕረብ።

ወ/ሮ ሙሉ ኣርኣያ ገብረስላሰ፡ ብዓል ቤተይ 
ተጋ/መሓሪ ክፍለየሱስ ወ/ሚካኤል ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 5 
ደቅና ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን2/12/26 ኣብ ቤ/ፍ 
ቁ.47 ይቕረብ።

ኣቶ ገብረንጉስ ዘርአ ብኢደ፡ ብዓልቲ ቤተይ ኤልሳ 
ስዩም ሰዓረ ስለዝተሰወአት፡ ንዓይ ናይ መጻምዲ 
መሰለይ ይተሓለወለይ፡ 1 ወድና ድማ ወራሲ 
ምዃኑ ይረጋገጸሉ ስለ ዝበለ፣ ዝቃወም እንተሎ፡ 
ን3/12/26 ኣብ ቤ/ፍ 11 መጋባእያ ይቕረብ።

ተኸሳሲ ኣቶ ቢንያም ዮሴፍ ብርሃነ፡ ወ/ሮ 
ሩታ እስቲፋኖስ ጋርዛ፡ ንሓዳር ዝምልከት ክሲ 
መስሪታትልካ ስለ ዘላ፡ ብኣካል ወይ ብሕጋዊ 
ወኪል ን8/12/26 6ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ ክረአ 
ምዃኑ ነፍልጥ።

ወ/ሮ ዮርዳኖስ ሙሴ ነጋሽ፡ ኣዴና ጽገወይኒ 
ሙሳዝጊ ሃብትስላሴ ስለዝዓረፈት፡ ኣነ ምስ 4  
ህሉዋት ደቃ 2 መወትቲ ተተካእቲ 3 ደቀን 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን8/12/26 ኣብ ቤ/ፍ 9ይ 
መጋባእያ ቁ.32 ይቕረብ።

ዑቕባይ ወልዳይ ተወልደ፡ ብዓልቲ ቤተይ 
ትብለጽ ተወልደ ገብረየውሃንስ ስለዝዓረፈት፡ንዓይ 
ናይ መጻምዲ መሰለይ ይተሓለወለይ፡ 4 ደቃ 
ድማ ወረስቲ ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን8/12/26 ኣብ ቤ/ፍ 10ይ 
መጋባእያ ቁ.38 ይቕረብ።

ከሳሲት ሜሪ ጽገ ገብረማርያም፡ ተጸዋዒ ኣቶ 
ናኦድ ኣስገዶም ተወልደ፡ ኣብ ልዕሌኻ ንሞግዚት 
ዝምልከት ክሲ መስሪታ ስለዘላ፡ ብኣካል ወይ 
ብሕጋዊ ወኪል ን2/12/26 ኣብ ቤ/ፍ 6ይ 
መጋባእያ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓዲ ጓዕዳድ

ሮዳስ ዓንደብርሃን ምባል ተሪፉ፡ ናርዶስ ዓንደብርሃን 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን03/12/26 ኣብ ቤ/ፍ ይቕረብ።

ፍስሃ መሓሪ ዓንደ ምባል ተሪፉ፡ ዮሴፍ መሓሪ 
ዓንደ ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን10/12/26 ኣብ ቤ/ፍ ይቕረብ።

ኣቶ መብራህቶም ዛይድ በርሀ፡ ኣሞይ ኣለምነሽ 
በርሀ ክብርኣብ ስለዝዓረፈት፡ ኣነ ምስ 3 ኣሞታተይ 
ወረስቲ ምዃንና ይረጋገጸልና ስለ ዝበለ፣ ዝቃወም 
እንተሎ፡ ን7/12/26 ኣብ ቤ/ፍ ይቕረብ።

ኣቶ ዑቕባገብሪኤል በላይ ኣብርሃ፡ ወደይ ኣቤል 
ዑቕባገብሪኤል በላይ ስለዝዓረፈ፡ ኣነ ምስ ኣዲኡ 
ወ/ሮ ኣብርሀት ብእምነት ገብረእግዚኣብሄር ጥራይ 
ወረስቲ ምዃንና ይረጋገጸልና ስለ ዝበለ፣ ዝቃወም 
እንተሎ፡ ን7/12/26 ኣብ ቤ/ፍ ይቕረብ። 

ወ/ሮ ሳምራዊት ገብረማርያም ዓንደ፡ ጓለይ 
ሉልያና ጸጋዝኣብ ክብረኣብ ስለዝተሰወአት፡ ኣነ 
ምስ ኣቦኣ ጸጋዝኣብ ክብረኣብ ስዩም ጥራይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን3/12/26 ኣብ ቤ/ፍ ይቕረብ።

1ይ ቤት-ፍርዲ ሰረጀቓ 
እምባደርሆ

ክብራ ተኽልኣብ፡ ኣቦና ተኽልኣብ ምሕረትኣብ 
ጊላሚካኤል ስለዝዓረፈ፡ ኣነ ምስ 2 ህሉዋት 
ኣሕዋተይ 2 ስዉኣት ተተካእቲ 13 ደቆምን 
ኣዴና መብራት ሃይለ ወልደሚካኤልን ወረስቲ 
ምዃንና ይረጋገጸልና ስለ ዝበለት፣ ዝቃወም 
እንተሎ፡ ን9/12/26 ኣብ ቤ/ፍ ይቕረብ።

ሓዳስ ተዓገስ ዘርአ፡ ብዓል ቤተይ ሃብትኣብ ሰመረ 
ጸጋይ ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 9 ደቅና ድማ ወረስቲ ምዃኖም 

ይረጋገጸሎም ስለ ዝበለት፣ ዝቃወም እንተሎ፡ 
ን9/12/26 ኣብ ቤ/ፍ ይቕረብ።
ሸዊት ጥዑምዝጊ ኣስፍሃ ምባል ተሪፉ፡ ሽዋ ታመነ 
ዳባ ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን9/12/26 ኣብ ቤ/ፍ ይቕረብ።

ወልዴ ዘሚካኤል ምባል ተሪፉ፡ ወልዲት 
ዘሚካኤል ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን9/12/26 ኣብ ቤ/ፍ 
ይቕረብ።

ገብረመድህን መሰል ውሬታ ምባል ተሪፉ፡ 
ገብረመድህን መሰል ትካቦ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን9/12/26 ኣብ 
ቤ/ፍ ይቕረብ።

ቤትኤል ፍሊጶስ፡ ስም ኣደይ ኣዲስ ኣለም ምባል 
ተሪፉ፡ ኣዲስኣለም ተኽለ ሃብተሚካኤል ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን9/12/26 ኣብ ቤ/ፍ ይቕረብ።

1ይ ቤት-ፍርዲ ዓዲ ተከሌዛን

ሳሚኤል ኣብርሃም ምስግና፡ ተጸዋዒት ፌቨን 
መርሃዊ ቀለታ፡ ካብ ሃገር ምስ ወጸት ደሃያ 
ስለዘይተፈልጠ፡ ብጋዜጣ ሓዳስ ኤርትራ 
ትጸወዓለይ ስለ ዝበለ፣ ን1/12/26 ኣብ ቤ/ፍ 
ቅረቢ።

1ይ ቤት-ፍርዲ ድባርዋ

ኣዜብ ኣብርሃ ሃይለሚካኤል ምባል ተሪፉ፡ ኣዜብ 
ኣብርሃም ሃይለሚካኤል ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን1/12/26 ኣብ 
ቤ/ፍ ይቕረብ።

ሳይሞን ኣብራኖስ ሓጎስ ምባል ተሪፉ፡ ሳይሞን 
መሓሪ ተፈሪ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን15/12/26 ኣብ ቤ/ፍ 
ይቕረብ።

1ይ ቤት-ፍርዲ ሰገነይቲ

ሓበን ሰለሙን ተወልደ ምባል ተሪፉ፡ በረኸት 
ሰለሙን ተወልደ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/12/26 ኣብ ቤ/ፍ 
ይቕረብ።

ኣዛሚት ወልዱ ኣንጠንያስ ምባል ተሪፉ፡ ሜሪ 
ወልዱ ኣንጠንያስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን2/12/26 ኣብ ቤ/ፍ 
ይቕረብ።

ወ/ሮ ተኽኣ ሃይለ ተስፋሚካኤል፡ ብዓል ቤተይ 
ተጋ/ ተስፋኣለም በርሀ ገብረ ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 9 
ደቁ ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/12/26 ኣብ 
ቤ/ፍ ይቕረብ።

ከሳሲት ወ/ሮ ልዋም ዓንደማርያም፡ ተኸሳሲ 
ኣቶ ዮናስ ሓድጉ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል ን2/12/26 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓዲ ዃላ

ሰገን ንጉሰ ተስፋስላሴ ምባል ተሪፉ፡ ኣርሴማ 
ንጉሰ ተስፋስላሴ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን10/12/26 ኣብ 
ቤ/ፍ ይቕረብ።

ሰበነ ሃይለ ስባሃቱ ምባል ተሪፉ፡ ሰበነ ሃይለ ሃብቱ 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን10/12/26 ኣብ ቤ/ፍ ይቕረብ።

ጽንዓት ስባህቱ ተስፋጋብር ምባል ተሪፉ፡ 
ብእምነት ስባህቱ ተስፋጋብር ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን10/12/26 ኣብ ቤ/ፍ ይቕረብ።

1ይ ቤት-ፍርዲ ማይ ምነ

ሓጎስ መኮነን መድሃነ ምባል ተሪፉ፡ ንጉሰ 
መኮነን መድሃነ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን8/12/26 ኣብ ቤ/ፍ 
ይቕረብ።

1ይ ቤት-ፍርዲ ጸሮና

ዓሚር ኑር ዓብዱ ምባል ተሪፉ፡ ዓሚር 
መሓመድኑር ዓብዱ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን8/12/26 ኣብ 
ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

 መበል 36 ዓመት ቁ.63

ብስም በለጸት ገብረትንሳኤ ሃይለማርያም፡ ብቁ.ፍ.ዋኒን ASL00035983 ዝኾነ፡ ኣብ ዞባ ማእከል 
ን/ዞባ ሰምበል ጎደና 835-3 ቁ.ገዛ 18 ዝርከብ ናይ ስተሽነርን ግራፊክስን  ትካለይ፡ ንወ/ሮ ሉና 
ኣስገዶም ወልደማርያምን ንኣቶ ኣማኑኤል ፍስሃየ ገብረሚካኤልን፡ ኣድራሻ ዞባ ማእከል ን/
ዞባ ሰምበል ጎደና ዱርቁርሽ ቁ.ገዛ 10/10፣ ካብ ዕለት 01/10/2026 ክሳብ ዕለት 30/09/2031 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ 
ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

በለጸት ገብረትንሳኤ ሃይለማርያም
ወኪል ኣኽሊሉ ዘርኣጋብር የማነ

ብስም ኣበባ ተወልደ ተድላ፡ ብቁ.ፍ.ዋኒን ASL00038041 ዝኾነ፡ ኣብ ዞባ ማእከል ን/ዞባ ማ/
ከተማ ጎደና ዓዲ ዃላ ቁ.ገዛ 11 ዝርከብ ናይ ድኳን ትካለይ፡ ንወ/ሮ ኣስካሉ ጸጋይ ቦጋጽዮን፡ 
ዞባ ማእከል ን/ዞባ ገዛ ባንዳ ጎደና ሰንሒት ቁ.ገዛ 02 ካብ ዕለት 01/01/2024 ክሳብ ዕለት 
31/12/2028 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ 
ነፍልጥ።

 ኣበባ ተወልደ ተድላ

ኣብ ዞባ ደቡብ ን/ዞባ መንደፈራ፡ ዓዲ/ከተማ መንደፈራ፡ ብቁጽሪ ፍቓድ ንግዲ 10197 ቁጽሪ መዝገብ 
4631 ዝርከብ ናይ ቤት ዕዮ ሕብስቲ ትካለይ፡ ንኣቶ ጀማል ዓብደላ ዓብደልቃድር፡ ኣድራሻ መንደፈራ ዞባ 
ደቡብ ን/ዞባ መንደፈራ ዓዲ/ከተማ መንደፈራ፡ ብዕለት 16/06/26 መዝ 7726 ብውህብቶ ስለ ዝሃብክዎ፡ 
ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ ካብ ዝወጸሉ 
ዕለት ጀሚሩ ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ ናብ ስም ዓዳጊ ከምዝመሓላለፍ ነፍልጥ።

የማነ ፍስሃ ወልዱ

ኣብ ዞባ ደቡብ ን/ዞባ መንደፈራ፡ ዓዲ/ከተማ ገዛ ጎቦ ብቁጽሪ ፍቓድ ንግዲ 6448 ቁጽሪ መዝገብ 5790 
ዝርከብ ናይ ባር ትካለይ፡ ንወ/ሮ ሄለን መሓሪ ሓደራ፡ ኣድራሻ መንደፈራ ዞባ ደቡብ ን/ዞባ መንደፈራ 
ዓዲ/ከተማ ገዛ ጎቦ፡ ብዕለት 13/05/26 መዝ 61/126 ብውህብቶ ስለ ዝሃብክዋ፡ ብስም ወሃቢ ዝኽፈሎ ዕዳ 
ኣለኒ ወይ ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 
30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ ናብ ስም ዓዳጊ ከምዝመሓላለፍ ነፍልጥ።

ልችያ ተስፋእንድርያስ

ኣብ ዞባ ደቡብ ን/ዞባ ዓዲ ዃላ፡ ዓዲ/ከተማ ዓዲ ባሕሮ፡ ብቁጽሪ ፍቓድ ንግዲ 00010148 ቁጽሪ መዝገብ 
- ዝርከብ ናይ ቤት መስተ ትካለይ፡ ንኣቶ እሰይ ተስፋሚካኤል፡ ኣድራሻ ዓዲ ባሕሮ ዞባ ደቡብ ን/ዞባ ዓዲ 
ዃላ ዓዲ/ከተማ ዓዲ ባሕሮ፡ ብዕለት 23/6/2026 ስለዝሸጥኩሉ፡ ብስም ሸያጢ ዝኽፈሎ ዕዳ ኣለኒ ወይ 
ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ 
ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ 
ስም ዓዳጊ ከምዝመሓላለፍ ነፍልጥ።

መኣዛ መሓሪ

ብስም ቢንያም ኣፈወርቂ ስብሃቱ፡ ብቁ.ፍ.ዋኒን ASL00039707 ዝኾነ፡ ኣብ ዞባ ማእከል ን/ዞባ 
ማ/ከተማ ጎደና ዓዲ ቀይሕ ቁ.ገዛ 115 ዝርከብ ናይ ኤሌክትሮንክስ መሸጥን መዐረይን ትካለይ፡ 
ንወ/ሮ ዮዲት ቅዱስ ተስፋይ፡ ኣድራሻ ዞባ ማእከል ን/ዞባ ዕዳጋ ሓሙስ ጎደና-- ቁ.ገዛ -- ካብ ዕለት 
01/05/2025 ክሳብ ዕለት 30/04/2030 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ 
ከምዝፍጸመሉ ነፍልጥ።

 ቢንያም ኣፈወርቂ ስብሃቱ

ብስም ለምለም ገብረሂወት ወልዱ፡ ብቁ.ፍ.ዋኒን ASL00038299 ዝኾነ፡ ኣብ ዞባ ማእከል ን/ዞባ 
ገዛ ባንዳ ጎደና ሃም ቁ.ገዛ 01 ዝርከብ ናይ ቤት መግቢ ትካለይ፡ ንኣቶ ኣማኑኤል ኣረጋይ ዑ/
ሚካኤል፡ ኣድራሻ ዞባ ማእከል ን/ዞባ ጎዳይፍ ጎደና 723 ቁ.ገዛ -- ካብ ዕለት 01/08/2026 ክሳብ 
ዕለት 31/12/2027 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ለምለም ገብረሂወት ወልዱ
ሕጋዊ ወኪል ኣብርሃም እምባየ በያን

ወ/ሮ ብስራት ኣረፈ ገብረዝጊ፡ ዝተፈቕደለን ናይ መሸጢ ውዑይ ነገር ንግዳዊ 
ትካለን፡ ‘‘መሸጢ ውዑይ ነገር ደሊና’’  (DELINA COFFEE SHOP) ተባሂሉ  
ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ።

ክፍሊ ውሽጣዊ ንግዲ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል ኣስመራ

ወ/ሮ ክብራ ከሰተ ይክኣሎ፡ ብዓል ቤተይ ተስፋገርግሽ 
ሃይለማርያም ታፍላ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 10 ህሉዋት ደቁ 1 ነ/ፍ 
ሳምሶም ተስፋገርግርሽ ተተካኢት 1 ጓሉ ወረስቲ 
ምዃንና ይረጋገጸልና ስለ ዝበለት፣ ዝቃወም 
እንተሎ፡ ን01/12/26 ኣብ ቤ/ፍ 9ይ መጋባእያ 
ቁ.32 ይቕረብ።

ዘቢብ ተኽለ ኪዳነ፡ ብዓል ቤተይ ተስፋሚካኤል 
ተስፋማርያም በይን ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን8/12/26 ኣብ ቤ/ፍ 6ይ 
መጋባእያ ይቕረብ።

1ይ ቤት-ፍርዲ መቐርካ

መብራት ይሕደጎ መርእድ፡ ሓፍተይ ብርኽቲ 
ይሕደጎ መርእድ ስለዝዓረፈት፡ ኣነ ምስ 5 
ኣሕዋተይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን30/11/26 ኣብ ቤ/ፍ 

ይቕረብ።  

 1ይ ቤት-ፍርዲ ጊንዳዕ

ገነት ኣካለ ካሕሳይ ምባል ተሪፉ፡ ገነት ኣካል ካሕሳይ 
ተባሂሉ ይተኣረመለይ ስለ ዝበለት፣ ዝቃወም እንተሎ፡ 
ን3/12/26 ኣብ ቤ/ፍ ይቕረብ።

ማሕሙድ ስዒድ ኢብራሂም ምባል ተሪፉ፡ 
ማሕሙድ ስዒድ መሓመድእድሪሳ ተባሂሉ 

ይተኣረመለይ ስለ ዝበለ፣ ዝቃወም እንተሎ፡ 
ን6/12/26 ኣብ ቤ/ፍ ይቕረብ።

1ይ ቤት-ፍርዲ ከረን

ወ/ሮ ርሻን ተኪኤ ይስሃቕ፡ ብዓል ቤተይ 
ግርማይ ሕድሩ ገብረመድህን ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን2/12/26 ኣብ ቤ/ፍ 
ይቕረብ።

1ይ ቤት- ፍርዲ ሻምብቆ

 ኣሕመድ ሳቦት ኣንቶር ምባል ተሪፉ፡ ኣሕመድ 
ሳጎት ኣንቶር ተባሂሉ ይተኣረመለይ ስለ ዝበለ፣ 

ዝቃወም እንተሎ፡ ን30/11/26 ኣብ ቤ/ፍ ይቕረብ።

 1ይ ቤት-ፍርዲ ተሰነይ

ዮርዳኖስ ዑስማን ሓጂ ምባል ተሪፉ፡ ዮርዳኖስ 
ዑስማን መሓመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን15/12/26 ኣብ ቤ/ፍ 

ይቕረብ።

ኣቶ ተኽለሚካኤል ማእከለ ኣርኣያ፡ ስም 
ኣደይ ከድጃ መሓመድ ዑመር ምባል 
ተሪፉ፡ ኣመተጽዮን ግርማይ ካሕሱ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን24/11/26 ኣብ ቤ/ፍ ይቕረብ።

 ወ/ሮ ወይኒ ቦኽረጼን ተስፋንኪኤል፡ ብዓል 
ቤተይ ገብረሚካኤል ኣሰፋው በየነ ስለዝተሰወአ፡ 

ንዓይ ናይ መጻምዲ መሰለይ ይተሓለወለይ፡ 10 
ደቁ ድማ  ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን27/11/26 ኣብ 
ቤ/ፍ ይቕረብ።

1ይ ቤት-ፍርዲ ኣፍዓበት

ፋጥና እድሪስ ዑመር ምባል ተሪፉ፡ ዛህራ 
እድሪስ ዑመር ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን4/12/26 ኣብ ቤ/ፍ 
ይቕረብ።

መሓመድ ኣሕመድ ምርካብ ምባል ተሪፉ፡ 
ኣሕመድ ምርካብ ዓመር ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን4/12/26 ኣብ 
ቤ/ፍ ይቕረብ።

1ይ ደረጃ ቤት-ፍርዲ ዓሰብ

ሳምራዊት ቢንያም ጸሃየ ምባል ተሪፉ፡ ሓያት 
ቢንያም ጸሃየ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን30/11/26 ኣብ ቤ/ፍ 
ይቕረብ።

ፈስቲቫል ‘ዓለል-ፈለል’ ቻይና፡ ክንዮ ውድድር ምሕዝነት ዘቐድም
• ‘ዝምድናና ከም ዓለል-ፈለል ንሰማያት ይብረር’• ‘ዝምድናና ከም ዓለል-ፈለል ንሰማያት ይብረር’

ቤት-ትምህርቲ ቋንቋን ባህሊን ቻይና 
ኣብ ኤርትራ፡ ኣብ መንጎ መንግስታት 
ኤርትራን ህዝባዊት ሪፓብሊክ ቻይናን 
ብዝተበጽሐ ምርድዳእ መሰረት፡ ብ5 ሰነ 
2013 እዩ ኣብ ትሕቲ ላዕለዎት ትካላት 
ትምህርትን ምርምርን ብወግዒ ተኸፊቱ። 
እዚ ብ‘ኢንስቲትዩት  ኮንፊዩሽየስ’ 
ዝጽዋዕ ቤት-ትምህርቲ፡ ባህሊን ቋንቋን 
ቻይና ኣብ ኤርትራ ንምስፋሕ ዝዓለመ 
ኰይኑ፡ ኣብ’ዚ ዝሓለፈ 13 ዓመታት፡ 
ኣብ መንጎ ክልተአን ሃገራት ዝድነቕ 
ባህላዊ ምልውዋጥን ምሕዝነትን ኣብ 
ምምዕባል ዘይነዓቕ ኣበርክቶ ከምዝገበረ 
ይግለጽ። ንኣብነት፡ ኣብ 2015 ኣብ 
ዝተገብረ ገምጋም፡ ኣብ ኤርትራ ዝርከብ 
ኢንስቲትዩት ኮንፊዩሽየስ ብዓለም ደረጃ 
ኣብነታዊ ተባሂሉ ብመንግስቲ ቻይና 
ሽልማት ከምዝተዓደለን ካብ ምክትል 
ቻይናዊ ፕሪሜር ሊዩ ያንዶንግ ዝተላእከ 

ናይ ብቕዓት ምስክር ወረቐትን ነቲ 
ኢንስቲትዩት ንኽዓቢ ዝሕግዝ ገንዘባዊ 
ደገፍን ከምእተገብረሉ ድማ ጸብጻባት 
ናይ’ቲ ኢንስቲትዩት ይሕብሩ። 
ኢንስቲትዩት ኮንፊዩሽየስ፡ ንተገደስቲ 

ተመሃሮ፡ ቋንቋ ቻይና፡ ህዱእ ኣካላዊ 
ምንቅስቓስ ተጠቒምካ ዝትግበር ትምህርቲ 
‘ታይጂ’፡ ፊደላት ወይ ካራክተራት ቻይና 
ገይርካ ዝጸሓፍ ትምህርቲ ካሊግራፊ፡ 
ደርፍን ሳዕስዒትን እዩ ዝህብ። እዚ፡ ዓበይቲ፡ 
ማእከሎትን ናእሽቱን ናይ ክልተኡ ጾታ 
ዝሳተፉዎ ትምህርቲ፡ ብዘለዎ ተፈታውነት 
ብዙሓት ሰዓብቲን ተገደስቲን ተመሃሮ 
ቋንቋ ቻይና ኣጥሪዩ’ዩ። ብርክት ዝበሉ 

ተመሃሮ ናይ’ዚ ኢንስቲትዩት’ውን 
ብቛንቋ ቻይና ገይሮም ምስ ቻይናውያን 
መማህራኖም ብዝግባእ ክረዳድኡን 
ክዘራረቡን በቒዖም ብምህላዎም፡ 
ኣድማዕነቱን ጸላውነቱን እናዓበየ ዝመጽእ 
ዘሎ’ዩ። 
ቤት ትምህርቲ ኢንስቲትዩት ኮንፊዩሽየስ፡ 

ብርክት ዝበሉ ኣብ ቈልዑን መንእሰያትን 
ዘተኰሩ መደባትን ንጥፈታትን የሰላስል’ዩ። 
ሓደ ካብኡ፡ ካብ 2017 ጀሚሩ፡ ዓመታዊ 
ዘካይዶ ፈስቲቫል ዓለል-ፈለል እዩ። ካብ 

ዶ/ር ሊዩ ቹዋን

ሚስተር ዳይ ማኦ

ዮሴፍ ሃይለማርያም

ብርክት ዝበላ ሚኒስትሪታት፡ ኩባንያታት 
ቻይና ኣብ ኤርትራ፡ ሃገራውያን 
ማሕበራት፡ ማእከላይን 2ይን ደረጃታት 
ኣብያተ ትምህርቲ፡ ዝመጽኡ ኣባላትን 
ተማሃሮን ከኣ ይሳተፉ። 
ኣብ ምዝንጋዕ ዘተኰረ ፈስቲቫል ዓለል-

ፈለል ብቐንዱ ብቻይናውያን ዝበዓል’ኳ 

እንተዀነ፡ ኣብ ሃገርና’ውን ነዊሕ ዕድመ 
ዘቚጸረን ብህጻናትን ቈልዑን ዝዝውተርን 
ፍቱውን ጸወታ እዩ። ኣብ’ዚ ግዜ’ዚ ግን፡ 
ሓደ ካብቶም ተረሲዖም ወይ ዘይዝውተሩ 
ዘለዉ ጸወታታት ሃገርና’ዩ። ቻይናውያን 
ግና ብዝግባእ ሳላ ዝዓቀብዎን ዘማዕበልዎን፡ 
ኣብ’ዚ ግዜ’ዚ ብደረጃ ዓለም ተፈሊጡ 
ብዝማዕበለ ኣገባብ ክበዓል በቒዑ ዘሎ 
ባህላዊ ምርኢት እዩ። ኮምሽን ባህልን 
ስፖርትን ኤርትራ ድማ፡ ነዚ ጸወታ’ዚ 
ንምብርባር፡ ምስ ኢንስቲትዩት ኮንፊሽየስ 
እናተሓባበረ ይሰርሕ ኣሎ።
እዚ መግለጺ ምሕዝነት ኤርትራን 
ቻይናን ዝዀነ ባህላዊ ፈስቲቫል 
ዓለል-ፈለል ቻይና፡ ሎሚ ዓመት’ውን 
ንመበል 8ይ ግዜኡ ብምውህሃድ 
ኤምባሲ ቻይና ኣብ ኤርትራ፡ 
ኮምሽን ባህልን ስፖርትን ኤርትራን 
ኣብ ትሕቲ ሃገራዊ ኢንስቲትዩት 
ላዕለዎት ትምህርቲን ምርምርን 
ዝነጥፍ ኢንስቲትዩት ኮንፊሽየስን እዩ 
ብ7 ሕዳር ኣብ ስታድዩም ኣስመራ 
ካብ ሰዓት ትሽዓተ ናይ ንግሆ ክሳብ 
ፋዱስ ኣብ ዝነበረ ግዜ ተኻዪዱ። 
ኣብ’ቲ ፈጻሚ ጉዳያት ኤምባሲ 

ቻይና ኣብ ኤርትራ ሚስተር ዳይ 
ማኦ፡ ሚኒስተር ህንጻ ኣቶ ኣብርሃ 
ኣስፍሃ፡ ፕረዚደንት ሃማደኤ ወ/ሮ 

ተኽኣ ተስፋሚካኤል፡ ኣቦ መንበር 
ሃማመተኤ ኣቶ ሳልሕ ኣሕመዲን፡ 
ከምኡ’ውን ሓለፍቲ ኮምሽን ባህልን 
ስፖርትን ኤርትራን ካልኦት ዕዱማትን 
ዝተሳተፍዎ ውድርር ባህላዊ ፈስቲቫል 
ዓለል-ፈለል ቻይና፡ ካብ ሚኒስትሪታት፡ 
ማሕበራት፡ ኮለጃትን ኣብያተ ትምህርቲን 
ኤርትራ፡ ከምኡ’ውን ኣብ ኤርትራ ካብ 
ዝመደበረን ቻይናውያን ኩባንያታት 
ዝመጽኡ 46 ጉጅለታት ተሳቲፎም 
ነይሮም።

ፈለማ ሚስተር ዳይ ማኦ እዩ ነቲ ኣጋጣሚ 
ዝምልከት ሓጺር ቃል ኣስሚዑ። ንሱ፡ 
ንኹሎም ዕዱማት ኣጋይሽን ተወዳደርትን 
ተሳተፍትን እንቋዕ ብደሓን መጻእኩም 
ድሕሪ ምባል፡ እዚ ጥበብ ብዝሓለፎ 
መሳርሒታትን ስእልታትን ብዝወቀበ 
ዓለል-ፈለል ዝካየድ ፈስቲቫል፡ ኣብ ቻይና 
ልዕሊ 2 ሽሕ ዓመታት ዕድመ ዘለዎ 
ከም ዝዀነ ብምግላጽ፡ እዚ ከኣ፡ መግለጺ 
ሰናይ ምንዮትን ሓጎስን ቻይናውያን 
ብምዃን፡ ብጽቡቕን ዝማዕበለን ኣገባባት 
እናተዘከረ ከምዝካየድ ሓቢሩ። ንታሪኻዊ 
ኣመጻጽኣኡ ብምብራህ ከኣ፡ ቅድሚ ሕጂ 
ሸውዓተ ግዜ ብዓወት ከም ዝተሰላሰለ 
ጠቒሱ፡ ከምዚ ዓይነት ፈስቲቫል ምክያድ፡ 
ኤርትራውያን ህጻናት፡ ቈልዑ፡ ተመሃሮን 
መንእስያትን፡ ብዛዕባ ባህልን ልምድን 
ቻይና ኣጸቢቖም ንኽፈልጡ ዝሕግዞምን 
ኣብ መንጎ ክልቲአን ሃገራት ንዝህሉ 
ባህላዊ ምልውዋጥ ንኽሕይል ዕድል 
ዝፈጥርን ምዃኑ ገሊጹ። ከም ውጽኢቱ፡ 
ኣብ መንጎ ኤርትራን ቻይናን’ውን 
ዝነኣድ ባህላዊ ምልውዋጥ ይካየድ 
ከምዘሎ ኣረዲኡ። 
ሚስተር ዳይ ማኦ ብዘይካ’ዚ፡ እዚ ዓመት 

እዚ፡ ‘ዓመተ ምልውዋጥ ህዝብታት 
ቻይናን ኣፍሪቃን’ ምዃኑ ብምምልካት፡ 
ኤምባሲ ቻይና ኣብ ኤርትራ ድማ፡ ኣብ 
መንጎ ኤርትራን ቻይናን ንዘሎ ታሪኻውን 
ክልተኣውን ምሕዝነት፡ ብመንገዲ ባህላዊ 
ምልውዋጥን ክልተኣዊ ስልጣነታትን 

ንምሕያል፡ ብሓደ ልብን ጥምረትን ኮይኑ 
ክሰርሕ ድሉውነቱ ገሊጹ። ዕላማ ባህላዊ 
ውድድር ዓለል-ፈለል፡ ክንዮ ውድድር 
ምሕዝነት ዘቐድም ምዃኑ ጠቒሱ ከኣ፡ 
ዝምድና ኤርትራን ቻይናን ድማ፡ ከም 
ዓለል-ፈለል ብውህደት ናብ ዝበረኸ 
ሰማያት ክበርር ዝዓለመ ምዃኑ ገሊጹ። 
ድሕሪ’ቲ ውድድር ፈስቲቫል ዓለል-

ፈለል ቻይና፡ ንዕዉታት ተወዳደርቲ፡ ካብ 
ኢድ ሚስተር ዳይ ማኦ፡ ሚኒስተር ኣብርሃ 
ኣስፍሃን ካልኦት ሓለፍቲን፡ ሽልማትን ናይ 
ተሳታፍነት ምስክር ወረቐትን ተዓዲሉ። 
እቲ ፈስቲቫል ምስ ተወድአ ንገለ ካብ 
ተሳተፍቲ ህጻናት፡ ተመሃሮን ዓበይቲን 
ስምዒቶም ከካፍሉና ተወኪስናዮም 
ነይርና። ንሳቶም፡ ከምዚ ዓይነት ፈስቲቫል፡ 

ኣብ ርእስ’ቲ ክትጻወቶ ከለኻ ዝፈጥረልካ 
ሓጐስን ምዝንጋዕን፡ ምስ ቻይናውያን 
ብምዃን ስለ እትጻወቶ፡ ንምሕዝነት 
ኤርትራን ቻይናን’ውን መሊሱ ዘሐይል 
ከምዝዀነ ኣረዲኦም። 
ጸወታ ዓለል-ፈለል መን ጀሚሩዎ፡ 

ኣበይን መዓስን ቦታኸ ተጀሚሩ ንዝብሉ 
ሕቶታት፡ ብንጹር 
ዝፈልጥን ዝምልስን 
ሰብ የለን። ዝተፈላለዩ 
ርኽበታት ግን፡ ዓለል-
ፈለል ቅድሚ 2000 
ዓመት ኣብ ቻይናን 
ኢ ን ዶ ኔ ዥ ያ ን 
ከ ም ዝ ተ በ ገ ሰ 
ዝገልጽ ኣሰራት 
ከምዝተረኽበ’ዮም 
ዝገልጹ። እዚ ካብ 
476 ክሳብ 221 
ቅድሚ ልደተ 
ክርስቶስ ኣብ ዘመነ 
‘ዋሪንግ ስተይትስ 
ፐርየድ’ ከምዝጀመረ ዝንገረሉ ዓለል-
ፈለል ቻይና፡ ሉ ባን ዝተባህለ ቻይናዊ 
ክኢላ ኢደ-ጥበብ ሰብኣይ፡ ካብ ዕንጨይቲ 
ጸሪቡ ነዊሕ ክንቲት ዘለዋ ዓይነት ዑፍ 
ብምስራሕ ከምዝፈለሞ’ዩ ዝዝንቶ።
ቀጺሉ፡ ኣብ ሰርወ-ንግስነት ሃን (206 

ቅ.ል.ክ ክሳብ 220 ድ.ል.ክ) ናይ ቻይና፡ 
ዕንጨይቲ ምጽራብ ተሪፉ፡ ብወረቐት 
ተተኪኡ ክስራሕን ክጽወትን ጀሚሩ። 

ኣብ መበል 6ይ ክፍለ ዘመን ኣብ 
ዝነበረ ሰርወንግስነት ታንግ ቻይና ድማ፡ 
ቅድታቱን ኣሰራርሓኡን እናተመሓየሸ 
ናብ ጎረባብቲ ሃገራት ቻይና ዝዀና 
ኮርያታትን ጃፓንን ተኣታትዩ። ኣብ 
መበል 13 ክፍለ ዘመን ከኣ፡ ብመንገዲ 
ኢጣልያዊ ዳህሳሲ ማርኮ ፖሎ ናብ 
ሃገራት ኤውሮጳ ከምዘተኣታተዎ 
ይሕበር። 
ብድሕሪ’ዚ፡ ምስ ስልጣነ ደቂ-ሰብ 

ብኣቀራርባኡን ኣጸዋውታኡን ዘመናዊ 
መልክዕ እናሓዘ ናብ መላእ ዓለም 
ክሰፍሕን ከም ስፖርታዊ ውድድርን 
መዘናግዕን ተቘጺሩ፡ ብመልክዕ ፈስቲቫል 
ክጽወትን ክዝውተርን በቒዑ ይርከብ። 
ኣብ’ዚ ግዜ’ዚ ነዊሕ ተሪር ገመድ ኣሲርካ 

ብሓገዝ ንፋስ ናብ ሰማይ ዝውርወር 
ጸወታ ዓለል-ፈለል፡ ካብ ፕላስቲካዊ ጨርቂ 
ብዝተሰርሐ ቅርጺ ዝተፈላለዩ ኣዕዋፍን 
እንስሳታትን ዘለዎ ኰይኑ፡ ኣንጻር ንፋስ 
እናሰሓብካ እንክትጻወቶ፡ ንኣእምሮኻ 
ዘዘናግዕን ዝምስጥን፡ ኣብ ተዓዛቢኡ’ውን 
ልዑል ድልየትን ሃንቀውታን ዘስርጽ’ዩ። 
ብፍላይ ንቘልዑ፡ ብዘይ መጠን መሳጥን 
ክጻወቱዎ ልዑል ባህጊ ዘሕድርን’ዩ። 
ኣብ’ቲ ኣብ ስታድዩም ኣስመራ ዝተኻየደ 
ጸወታ’ውን፡ ብዙሓት ቈልዑ እናተበራረዩ 
ክጻወቱዎን ክዘናግዑሉን ኣኽኢሉዎም’ዩ።
ዓለል-ፈለል ቻይና ክጅምር እንከሎ 

ሽዱሽተ ዕላማታት ከምዝነበሮ ይንገር። 
ንሳቶም፡ ንወተሃደራዊ ዕላማ (military 
purpose)፡ ንመዐቀኒ ርሕቀት (measuri-
ing distance)፡ ቦታ ወይ ዒላማ ንምሕባር 
(locating target)፡ ንመዐቀኒ ንፋስ (testi-
ing winds)፡ ምልክት ወይ ሓበሬታ 

ንምስዳድ (sending signals) ን ከምኡ 
ድማ ንመራኸቢታት (communication) 
ነይሮም። ኣብ’ዚ ግዜ’ዚ ግና፡ ዓለል-ፈለል፡ 
ቻይና ንመዘናግዒ ዝጥቀሙሉ ዘለዉ 
ኰይኑ፡ ብኡ ገይሮም ድማ ባህሎምን 
ልምዶምን ናብ ዓለም ኣብ ምዝርጋሕ 
ይነጥፉ። 
ኣወሃሃዲ ናይ’ቲ ፈስቲቫልን ዳይረክተር 

ቤት ትምህርቲ ኢንስቲትዩት ኮንፊሽየስ 

ኣብ ኤርትራን፡ ዶ/ር ሊዩ ቹዋን፡ ቀንዲ 
ዕላማ ፈስቲቫል ዓለል-ፈለል፡ ህጻናትን 
ተመሃሮን እናዘናጋዕካን እናጻወትካን 
ባህላዊ ምልውዋጥ ንምድንፋዕ ምዃኑ 
ጠቒሱ፡ ብርክት ዝበሉ ህጻናትን 
ተመሃሮን ብመገዲ ጸወታ ዓለል-ፈለል 
ክዘናግዑን ክጻወቱን ምርኣዩ ፍሉይ ባህታ 
ከምዝፈጥረሉ ሓቢሩ። በዚ ኣጋጣሚ፡ 
ስድራቤታት ኣብ’ቲ ንህጻናትን ተመሃሮን 
ኣመልኪቱ ብመገዲ ኢንስቲትዩት 
ኮንፊሽየስ ዝካየድ ንጥፈታት፡ ደቆም 
ሒዞም ክመጽኡን ከተባብዑዎምን 
ተላብዩ። ኣብ’ቲ ውድድር ንዝተሳተፉን 
ነቲ ውድድር ንምድማቕ ዝመጽኡን 
ህጻናት፡ ተመሃሮን ወለድን ከኣ፡ ምስጋናኡ 
ኣቕሪቡ።

ብልሓተኛ ወኻርያ

ሓደ ጨካን ነብሪ ጐልጎል ነበረ። 
ዝተፈላለዩ ዓይነት እንስሳ ዘገዳም 
እናሃደነ ይነብር ነበረ። ኣብ’ቲ መሮር፡ 
ብኹሎም እንስሳታት ዝተፈርሐን 
ዝተኸብረን ነበረ። እዚ ብጭካነኡ 
ዝፍለጥ ነብሪ ንኹሎም እንስሳታት 
ተወር ምባል ከሊኡ ኣሸጊርዎም 
ነበረ። ኩሎም እንስሳታት ድማ 
ኣኣብ ገዛኦም ተሓይቦም፡ ምዝዋርን 
ናይ ዕለት እንጌራኦም ምምእራርን 
ተሓሪምዎም ነበሩ። ከም’ዚ ኢሎም 
ብፍርሒ እናነበሩ እንከለዉ፣ እቲ 
ነብሪ ንሓደ ወኻርያ፡ ኣብ ሓደ ዱር 
በረኻ ናይ እለት መግቢ ተሓቢኡ 
ክምእርር፡ ኣብ ሃድን ተጸሚዱ እንከሎ 
ሓዞ። በላሕቲ ኣስናንን በላሕቲ 
ኣጽፋርን ናይ’ቲ ነብሪ፣ ንኽሳድ 
ናይ’ቲ ወኻርያ ዓትዒቱ ምልቃቕ 
ኣበዮ። ወኻርያ፡ ኣብ ምንጋጋ ነብሪ 

ኣትዩ፡ ከይረዓደ ከም’ዚ በለ፥
    “ኣያ ነብሪ ጐልጎል ብኸመይ 

ኢኻ ክትበልዓኒ ሃቂንካ ዘለኻ፧ 
ብቕልጡፍ’ስከ ልቐቐኒ! ክትፈልጥ 
ቅድሚ ምብላዕካ፡ ዝጸውየካ ምስጢር 
ኣሎኒ። ኣይትሓፍርን!” ኢሉ ክለቆ 
ተማሕጸኖ።
   እቲ ነብሪ ትዕንን ኢሉ፡ “ምስጢር 

ረኺበ ድኣ፡ ይኾርዕ’ምበር እንታይ 
ዘሕፍር ኣሎኒ፧” ዘረባ ናይቲ ወኻርያ 
ክሰምዕ እናተሃንጠየ ኣፍኲሱ ፈነዎ።
   “ኣላ! ኣያ ነብሪ፡ በይንኻ 

እናወፈርካ ክንደየናይ ኣብ’ዚ መሮር 
ዝበሃልን ዝግበርን ከይትፈልጥ፧ ኣብ’ዚ 
ቅርዓት ገደናና፡ ጋሻ ምዃንካ’የ 
ዝፈልጥ።”
  “ኣይፋሉን! ጋሻ ኣይኮንኩን። 

ኣብ’ዚ መሮር ዝደለኽዎ እናተመገብኩ 
ምቹእ ግዝያት ኣሕሊፈ ኣለኹ።” 
ኵርዕርዕ እናበለ መለሰ ነብሪ። 
ኣያ ነብሪ ኣብ መንጎ ድንግርግር 

ስለዝበሎ፡ ነቲ ጐራሕ ወኻርያ ከም’ዚ 
በሎ፡
“ እ ን ታ ይ 

ሓድሽ ነገር ኣሎ 
ድዩ፧”
  እቲ ወኻርያ፡ 

“ ኣ ባ ጅ ጎ … 
ንዓይ ናይ 
ኵ ሎ ም 

እንስሳታት ንጉስ በረኻ ገይሩ 
ከምዝለኣኸኒ ኣይፈለጥካን ዲኻ፧” 
ፍርሑ ንውሽጡ እናቐበረ ቀጸለ።
   “ስለ’ዚ ንዓይ እንተበሊዕካኒ፡ 

ትእዛዝ ናይ ኣባጅጎ ክትጥሕስ ኢኻ።”
    “እንታይ!፧” ድንግርግር በሎ 

ነብሪ።                                 
“እወ! ኣባጅጎ ድማ ኣብ ልዕሌኻ 

ተቖጢዑ ሓደጋ ከውርደልካን 
ክረግመካን’ዩ። ኣማስያኡ ድማ፡ ሕገይ 
ጥሒስካ ኢሉ ክቐትለካ’ዩ።” በሎ።
ብድሕሪ’ዚ፡ ወኻርያ ንጉስ 

እንስሳታት ምዃኑ ከርእዮን 
ከእምኖን ንነብሪ ናብ’ቲ ጫካ 
ምስኡ ሓቢሩ ክጎዓዝ ዓደሞ። 
ኣብ ዑደቶም፡ እቶም እንስሳታት 
ነቲ ነብሪ ፈሪሖም ይሃድሙ 
ነበሩ። እቲ ብልሓተኛ ወኻርያ፡  
ቀቅድሚ ነብሪ እናኸደ፡
     “ስዓበኒ ጥራይ! ገና 

ሓይለይ፡ ሽመተይን ክብረተይን 
ከርእየካ’የ…” እናበለ፡ ኣብ’ቲ ዱር 
ሒዝዎ ዞረ። እቲ ነብሪ፡ እቶም 

እንስሳታት ሓይሊ ናይ’ቲ ወኻርያ 
ርእዮም ዝብርግጉን ዝሃድሙን 
ዝነበሩ መሰሎ። እቲ ነብሪ፡ ነቲ 
ዘፍርሕ ምስሉን ተግባራቱን ርእዮም 
ይሃድሙ ምንባሮም ስለዘይተሰወጦ፡ 
ነቲ ወኻርያ ኣመኖ። ብድሕሪ’ዚ 
እቲ ወኻርያ፡ ኣብ’ቲ መሮር ናጽነቱ 
ኣዊጁ ብሰላም ክነብር ጀመረ።
ሞራል ናይዚ ዛንታ - ብልሒ 

ኣእምሮ ካብ ኣካላዊ ጥንካረ 
ይበልጽ። ካልኦት ዝመሃዝዎም፡ 
ፈሊጥናን ተረዲእናን ናብ ረብሓና 
ከነውዕሎም ንኽእል ኢና።

ካብ’ዚ ንባብ ተመርኲስኩም ነዞም ካብ’ዚ ንባብ ተመርኲስኩም ነዞም 
ሕቶታት መልሱ።ሕቶታት መልሱ።
ተመሳሳሊ ቃላት ጽሓፍ።
ብልሓተኛ- _______ 
መሮር -_________
ተወር -_________
በርጊጉ-__________
ቅርዓት-__________

ተጻራሪ ቃል ርኸብ።ተጻራሪ ቃል ርኸብ።
ጨካን -  ለዋህ 
በላሕቲ- ________
ወፊሩ - ________ 
ከቢሩ - ________ 
ድንግርግር -______

ብሚኒስትሪ ትምህርቲ 
ዝዳሎ ዓምዲ

 ብንያም ገብረኪዳን - ኣሮን ተኽለ

ባ ና  ትምህርቲ
My schoolMy school

We stand united, as school’s pride
Guarding dreams, where hearts reside
For every bookworm, let’s lend a hand
Teaching wisdom, in a loving land.
My school…
with every smile with every cheer
Kids become leaders’ year by 
year
By the teacher’s guide 
and as my parents’ care
Showing the path to success 
thy share
The school is home, where 
hearts are light
A safe heaven, where 
love shines bright
Together we grow, in unity and trust
A treasured community, we won’t be rust.
My school…
A place of learning, where dreams take flight
My knowledge blooms brain shines bright
Classroom fills with a big smile,

Minds expand, our heart grow
My lovely teachers, made me to glow
My imagination runs, free and wild
Stories unfold, ideas blend,
Excuse me! teachers, for your tolerance
You show us the path to creativeness
You show us the way of gracefulness

Esrom MusieEsrom Musie
EIT, Mai-NefhiEIT, Mai-Nefhi

ጥቕስታት መምህር 

1. ንፉዕ መምህር ልክዕ ከም 

ኣዘናጋዒ መደብ አዩ። መጀመርታ 

ኣቓልቦ ተመሃሮ ይስሕብ፡ ቀጺሉ 

ዝወጠኖ ትምህርቲ የመሓላልፍ።

2. እቲ ቅኑዕ ከተርእዮም 

ዘይትኽእል እንተዄንካ፡ ተጋግዮም 

ከምዘለዉ ኣይትንገሮም።

3. ተራ መምህር ይነግር፡ 

ማእከላይ መምህር ይገልጽ፡ ንፉዕ 

መምህር የርኢ፡ እቲ ዝበለጸ 

መምህር የነቓቕሕ።

4. እቲ ኣብ ዓለም ዘሎ ምህዞታት 

ብመምህር ዝመጸ እዩ። ካብ’ዚ 

ተበጊሶም እዮም “መምህር” 

ኢሎሞ። እቲ ዝኸበረ ዘይድገም 

ሃብቲ ግዜ’ውን ከይተረፈ ዝዓበየ 

መምህር እዩ።

ምስላታት ትግርኛ
    

1. ሃበኒ፡ ህበይ ይገብር።

2. ካብ ጉይይ ምውዓል፡ ክሳድ 

ምሓዝ።

3. ከልቢ ከይንከሱ፡ ማኪና 

ይርገጹ።

4. 7 ዓመት ከይመሃሩ፡ 70 

ዓመት ይድንቁሩ።

5. ሓባእ ቁስሉ፡ ሓባእ ፈውሱ።

ቁጽሪ ን5ይ ክፍሊ
1. ስፍሓት ናይ’ታ ጻዕዳ ኣብ 

ትርብዒት ዘላ ርኸቡ። 
(ጎኒ = 28 ሰ.ሜ. ፡ π= 22/7)                                  
                 
 

2. ኣደይ መብራት፡ ፍርቂ ቅጫ 
ንኣርባዕተ ደቀን ብማዕረ መቒለንኦም። 
ከክንደይ ናይ’ቲ ምሉእ ቅጫ 
ይብጽሖም፧  
			 
3. ክንደይ ክፋል ናይ’ዛ በትሪ ጸሊሙ 

ኣሎ፧ 

ነዞም ዝስዕቡ >፡ ፡ = ኢልኩም ነዞም ዝስዕቡ >፡ ፡ = ኢልኩም 
መልሱ።መልሱ።
1)  3/7  _____ 1/3   
2) 1/2  ___ 4/8

1.	 ለይቲ ትስለም፡ ቀትሪ ትቕንጠጥ፧
2.	 ቀትሪ ሆይታ፡ ለይቲ ስቕታ፧
3.	 እቲ ዘፍርዮ ዘይጥቀመሉ፡ እቲ 

ዝጥቀመሉ ዘየፍርዮ፧
4.	 ክልተ ግዜ ዝውለድ እንስሳ፧
5.	 ማይ ሰትያ፡ ዘይትሸይን፧
ተማ. ኖህ እስቲፋኖስ
መባ/ቤ/ትምህርቲ-ሰውራ

ሕንቅል … ሕንቅሊተይሕንቅል … ሕንቅሊተይ

ሰዋስው ትግርኛ 3ይ ክፍሊ

ሰዋስው ትግርኛ ኣብ ሸሞንተ ናይ 
ንግግር ክፍሊ ይምቀል። ንሱ ድማ፤ 
ስም፡ ግሲ፡ ተውሳኸ-ግሲ፡ ተውላጠስም፡ 
መስተዋድድ፡ ቅጽል፡ መስተጻምር፡ 
ቃለ-ኣጋንኖ ይበሃሉ።
ስም
ስም ናይ ሓደ ነገር መስመዪ እዩ። 
ስም ኣብ ኣርባዕተ ይምቀል። ንሳቶም 

ድማ፦
1. ናይ ተጸውዖ ስም። 
2. ናይ ሓባር ስም።

3. ናይ እኩብ ስም።
4. ናይ ረቂቕ ስም።

1. ናይ ተጸውዖ
ናይ ተጸውዖ ስም፣ ንዝኾነ ሰብ፡ 

እንስሳ፡ ቦታ፡ ህዝቢ፡ ወይ ነገር ናይ 
ውልቂ መርቍሒኡ እዩ። ንኣብነት፦ 
በርሀ፡ ፋጥማ፡ እምባ-ሶይራ፡ ጐፋር፡ 
ኣስመራ፡ ኤርትራ፡ ኣፍሪቃ፡ ጨላይ፡ 
ሰቲት፡ ወርሒ፡ ማርስ፡ መስከረም፡ ሰኑይ 
... ወዘተ።
2. ናይ ሓባር ስም
ናይ ሓባር ስም ንሰብ፡ እንስሳ፡ 

ገረብ፡ ኣቕሑ ...ወዘተ ናይ ሓባር 
መርቍሕን መለለይን እዩ። ንኣብነት፡
- ሰብኣይ፡ ሰበይቲ፡ ኤርትራዊት፡ 
ብዕራይ፡ ላም፡ ቈልቋል፡ መሰጣሕ፡ 
ስዋ፡ ጣይታ፡ ቅጫ፡ ህበይ፡ ለዃዂቶ፡ 
ሓርገጽ፡ ፈለግ፡ ቀላይ፡ ድኳን፡ 
ዓራት...ወዘተ። ብጀካ’ዚ፡ ናይ ሓባር 
ስም፡ ተፈቃዳይን ዘይተፈቃዳይን 
ተባሂሉ ኣብ ክልተ ይምቀል። እቲ 
ዘይተፈቃዳይ፡ ብመጠን፡ ብስፍሪ፡ 
ብኽፋል’ዩ ዝግለጽ’ምበር፡ ናይ ድርብ 
መልክዕ የብሉን። 
ሀ) ተፈቃዳይ 
ክልተ ሰብኡት፡ ሰለስተ ኣንስቲ፡ 

ጽምዲ ኣብዑር፡ ሸሞንተ ኣጓዱ፡ 
ኣርባዕተ ደርሁ፡ ሓምሽተ ዓታሩ... 
ወዘተ። ብልምዲ እቲ ስም ብኣሃዝ 
ዝተሰነየ ምስ ዝኸውን፡ ብንጽል 
መልክዕ ክዝውተር ይክኣል። 
ንኣብነት፦ ክልተ ሰብኣይ፡ ሰለሰተ 
እንቋቚሖ፡ ጽምዲ ብዕራይ፡ ሸሞንተ 
ኣጕዶ፡ ኣርባዕተ ማኪና፡ ሓምሽተ 
በለስ። 
ለ) ዘይተፈቃዳይ 
ክልተ ኪሎ ስጋ፡ ስግርፍኦ ስገም፡ 

ዕማኾ ቖሎ፡ ሒደት ቀለም … 
ወዘተ።

ኣድራሻና- ሚኒስትሪ ትምህርቲ፦ 
ክ/ትም/ንዓበይትን ሜድያን፡- 

ተሌፎን 114991  
Po.Box- 609 

lay-out ኣቤል መንግስ 

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ዝርግሐ ኣገልግሎት ቅድመ-ትምህርቲ ኣብ ሃገርና

• ቅድመ-ትምህርቲ ክንብል እንከለና • ቅድመ-ትምህርቲ ክንብል እንከለና 
እንታይ ማለትና እዩ፧እንታይ ማለትና እዩ፧
  ቅድመ-ትምህርቲ ሰፊሕ ዓውዲ እዩ። 

ብዓለም ደረጃ ድማ፡ ካብ ግዜ ጥንሲ ናይ 
ሓንቲ ኣደ ክሳብ ክሊ ዕድመ 8 ዓመት 
ንዝርከቡ ቈልዑ የጠቓልል። ኣብ ሃገርና ግን፡ 
ካብ ክሊ ዕድመ 4 ክሳብ 6 ዓመት የጠቓልል። 
ሓደ ቈልዓ ዕድመኡ 6 ዓመት ምስ መልአ፡ 
ናብ መባእታ ደረጃ ይሰጋገር። ቀዳማይ 
ክፍሊ ድማ ይጅምር። ዕማም ኣሃዱ ቅድመ-
ትምህርቲ ኣብዚ መዳይ፡ ኣብ ትምህርቲ ጥራይ 
ዝተደረተ ኣይኮነን። ናብ ርሑቕ ገጠራት 
ብምትኳር፡ ቈልዑ ዕድመ ቅድመ-ትምህርቲ 
ዝጅምሩሉ ዕድመ ኣብ ዝበጽሑሉ ከይጀመሩ 
ንኸይተርፉ ጠመተኡ ልዑል’ዩ። ነዚ ዝሕግዞ 
ምልመላ ስድራ-ቤታት የካይድ። ነዚ ዘገልግሉ 
ዝተዳለዉ መሳለጥያ ምህሮ (ማንዋል) ኣለዎ። 
ካብዚ ተበጊሱ፡ ንጥፈታቱ የሰላስል።  
  ኣብዚ ኩሉ ክፈልጦን ክርድኦን ዘለዎ፡ 

ኣገልግሎት ቅድመ-ትምህርቲ ቀለማዊ 
ትምህርቲ ጥራይ ኣይኮነን ዝህብ። ኣስፊሑ 
ዝርኢ ዕማም እዩ። በዚ መሰረት፡ ቅድመ-
ትምህርቲ ክንብል እንከለና ብኣርባዕተ 
ንሓድሕዶም ዝደጋገፉ ኣዕኑድ (Pillars) 
ዝቖመ ምዃኑ ምፍላጥ የድሊ። ጥዕናን 
ኣመጋግባን ህጻናት፡ ኣልያን ምሕብሓብን 
ስድራ-ቤታት፡ ትምህርቲ ምሃብን ምቹእ 
ኣከባቢ ከም ዝፍጠር ምግባርን ድማ ይበሃሉ።  
  ኣርባዕቲኦም ኣዕኑድ ንሓድሕዶም 

ተሳንዮም መታን ክኸዱ፡ ምቹእ ኣከባቢ 
ንኽፈጥር፡ ፈለማ ኣረዳድኣ ኮም ኣብ ቅድመ-
ትምህርቲ ክዓቢ ኣለዎ። ግደ መምህራን 
ኣብዚ መዳይ መመላእታ’ምበር፡ መተካእታ 
ናይ ስድራ-ቤታት ስለ ዘይኮነ፡ ስድራ-ቤታት 
ምስ ትምህርቲ ቅድመ-ትምህርቲ ብምዝማድ 
ከመይ ገይረን ደቀን ክሕብሕባ ከም ዘለወን 
ምርዳእ የድሊ። ስለዚ፡ ቅድመ-ትምህርቲ ባህሊ 
ኮይኑ ኣብ ኣተሓሳስባ ሕብረተ-ሰብና ክሰርጽ፡ 
ኣጠማምታ ስድራ-ቤታት ክምዕብል ክኽእል 
ኣለዎ። 

መምህር ኣበባ ሃብቶም

መምህር ሚርያም ነጋሲ

ናውቲ መሳለጥያ ምህሮ ንህጻናት

ስእሊ፦ ሳልሕ ዓብደልቃድር 
  ቀዳማይ ክፋል

  ኣብ ገጠራት ሃገርና ብሓፈሻ፡ ኣብ ርሑቕ 
ገጠራት ድማ ብፍላይ፡ ቈልዑ ተወሊዶም 
6 ዓመት ክሳብ ዝበጽሑ ዕድል ቅድመ-
ትምህርቲ ዘይረኽቡ፡ ብመንገዲ ወለዲ 
ክበጽሕዎ፡ ናይ ምሕብሓብ፡ ኣመጋግባ፡ ጥዕና 
ወዘተ ኣፍልጦኦም ንምዕባይ ኣሃዱ ቅድመ-
ትምህርቲ ብፍሉይ ካብ ዝሰርሓሉ ዕማም 
ሓደ’ዩ። 
• እሞ ኣብዚ መዳይ፡ ብፍሉይ ህሱያት  እሞ ኣብዚ መዳይ፡ ብፍሉይ ህሱያት 

እንብለን ከባቢታት ብዓል መን’የን፧እንብለን ከባቢታት ብዓል መን’የን፧
ኣርባዕተ ዞባታት ኣለዋና። ንሳተን ዓንሰባ፡ 

ጋሽ-ባርካ፡ ሰሜናውን ደቡባውን ቀይሕ 
ባሕሪን እየን። ኣብዚአን ምቹእ ኩነታት 
ቅድመ-ትምህርቲ ንምጥጣሕ፡ መምህራን፡ 
ሱፐርቫይዘራትን ኣብቲ ስራሕ ዝሕግዙ 
ዓበይቲ ዓዲን ከም ዝስልጥኑን ኣብ ከባቢኦም 
እናተንቀሳቐሱ ንዝተወሰነ እዋን ከም 
ዝሰርሑን ተገይሩ። ውጽኢታዊ ድማ ነይሩ። 
ህዝቢ ፈትዩዎ ክቕጽል ብዙሕ ርእይቶታት’ኳ 
እንተወሓዘ፡ ዝጀመረ ስልጠና ብሰሪ ሕጽረት 
ባጀት ብኸምቲ ዝጀመሮ ዘይምቕጻሉ ግን 
ክሕሰበሉ ዘለዎ እዩ።  
•  መደብ ቅድመ-ትምህርቲ ኣብ ሃገርና   መደብ ቅድመ-ትምህርቲ ኣብ ሃገርና 

ኣብ ከተማታትን ሓውሲ ከተማታትን ኣብ ከተማታትን ሓውሲ ከተማታትን 
ዝተሓጽረ ምንባሩ ዝፍለጥ እዩ። ዝተሓጽረ ምንባሩ ዝፍለጥ እዩ። ካብ ዝሓለፈ 
ቀረባ ዓመታት ጀሚሩ ግና፡ ናብ መላእ 
ሃገር ሰፊሑ ክስረሓሉ ንዕዘብ ኣለና። ካብዚ 
ብምብጋስ ኣብዚ እዋን’ዚ፡ ኣብ መላእ ሃገር 
ናይ ዝተኸፍታ ብዝሒ ቅድመ-ትምህርቲ 
ክንደይ በጺሐን ኣለዋ። 
  ንምንጽጻር ዝኣክል፡ ኣብ ዓመተ-ትምህርቲ 

2024 -25 ኣስታት 829 ኣብያተ-ትምህርቲ 
ቅድመ-ትምህርቲ ነይረን። ኣብ ዓመተ 
ትምህርቲ 2025ን 26ን ግን፡ እቲ ቊጽሪ 
ብተዓጻጻፊ ወሲኹ፡ ናብ 2400 በሪኹ 

ኣሎ። እዚ ክበሃል ከሎ ግን፡ ኣብ ምኽፋት 
ቅድመ-ትምህርቲ ብልሙጽ ይኸይድ ማለት 
ኣይኮነን። ብብዝሑ ሓርጐጽጐጽን ውረድ-
ደይብን ዝኸይድ ዘሎ ወፍሪ ምዃኑ ድማ፡ 
ህዝቢ ክፈልጥ ዘለዎ’ዩ። በዚ ድማ፡ እቲ 
መደብ ብኸምቲ ዝጀመሮ ክቕጽል ዝተጸገማ 
ከባቢታት ኣለዋ። እዚ ዝተጠቕሰ ጸገም ከም 
ዘለዎ ኮይኑ ግን፡ መጽለሊ ኣብ ዘይብሉ 
ከባቢታት ንኣብነት ኣገልግሎት ቅድመ-
ትምህርቲ ደው ክብል ስለ ዘይብሉ፡ ኣብ 
ትሕቲ ገረብን ካልእን ከም ዝቕጽል ይግበር 
ኣሎ። 
•	 ክሳብ ሕጂ ኣገልግሎት ቅድመ-ክሳብ ሕጂ ኣገልግሎት ቅድመ-

ትምህርቲ ዘይተኸፍተን ዓድታት፡ ተኻፈልቲ ትምህርቲ ዘይተኸፍተን ዓድታት፡ ተኻፈልቲ 
ናይዚ መኣዲ ናይ ንክዀና ዝግበር ጻዕሪ ናይዚ መኣዲ ናይ ንክዀና ዝግበር ጻዕሪ 
እንታይ ኣሎ፧ እንታይ ኣሎ፧ 
  ከምቲ ዝጠቐስካዮ፡ ቅድመ-ትምህርቲ 

ዘይተኸፍተለን ብዙሓት ዓድታት ኣለዋና። 
ብፍላይ ኣብ ርሑቕ ከባቢታት ናይዘን ክብ 
ኢልና ዝጠቐስናየን ኣርባዕተ ዞባታት፡ እቲ 
ጸገም ኣሎ። ገለ ካብኦም፡ ኵነታት መነባብሮ 
ናይቲ ሕብረተሰብ፡ ኩነታት ኣየር፡ ራሕቂ 
ቦታ ወዘተ ክጥቀሱ ይኽእሉ። ብኸምዚን 
ካልእን ጸገማት፡ ዛጊት ብዙሓት ኣገልግሎት 
ቅድመ-ትምህርቲ ዘይተኸፍተለን ዓድታትን 
ከባቢታትን ኣለዋ። ነቲ ዘሎ ጸገም ፈቲሕካ 
ኣገልግሎት ቅድመ-ትምህርቲ ንምኽፋት 
ምስ ምምሕዳር ከባቢ ምትእስሳር ስለ ዘለዎ፡ 
ነፍሲ-ወከፍ ምምሕዳር ጠመተ ተዋሂቡዋ 
ክኽፈተላ፡ ዝግባእ ምትብባዕን ሓገዝን ክግበረላ 
ኣብ ዝሐለፈ ዝተኻየደ ኣኼባታት ተዘሪቡሉን 
ከም ለበዋ ቀሪቡን ኣሎ። ነፍሲ-ወከፍ ዓዲ፡ 
ናይ ቀዳማይን ካልኣይን ዓመት ኣገልግሎት 
ቅድመ-ትምህርቲ ክህልዋ ብደረጃ ሃገር 
ተኣዊጁ ስለ ዘሎ፡ በዚ መሰረት፡ ኣብ ጽላል 
ገረብ ይኹን ኣብ ክራይ በብግዜኡ ፍታሕ 
እናተገብረሉ ምቹእ ባይታ ክጣጣሕ ከም 
ዘለዎ ድማ ተሓቢሩ ኣሎ። 
• ብደረጃ ሃገር ኣብ ቅድመ-ትምህርቲ ብደረጃ ሃገር ኣብ ቅድመ-ትምህርቲ 

ዝርከቡ ተማሃሮ፡ ብቛንቋ ኣደኦም ይመሃሩ ዝርከቡ ተማሃሮ፡ ብቛንቋ ኣደኦም ይመሃሩ 
ኣለዉ ክንብል ንኽእልዶ፧ ምድላዋት ኣለዉ ክንብል ንኽእልዶ፧ ምድላዋት 
መነጣጠፊ ኣብ መስርሕ ምምሃርን መነጣጠፊ ኣብ መስርሕ ምምሃርን 
ምስትምሃርን ዘገልግሉ ናውቲ ትምህርቲ ምስትምሃርን ዘገልግሉ ናውቲ ትምህርቲ 
ብኸመይ ይግለጽ፧  ብኸመይ ይግለጽ፧  
  ኣብ ቅድመ-ትምህርቲ ተማሃራይ ብቋንቋ 

ኣደኡ ክመሃር ስለ ዘለዎ፡ እቶም ተኻፈልቲ 
ናይዚ መደብ ዝኾኑ ቈልዑ፡ ካብ ፈለማኡ 
ብሄር ብዘየገድስ ብቛንቋ ኣደኦም ከም 
ዝመሃሩ’ዩ ዝግበር። ኩሉ እቲ ነዚ መደብ 
ከገልግል ኢሉ ዝዳሎ ጽሑፋት’ውን 

ብቋንቋ ኣደ’ዩ። ብጥሙር ነዚ እተገልግል፡ 
“መምርሒ መምህር ቅድመ-ትምህርቲ” 
ዝተሰምየት ብኹለን ቋንቋታት ሃገርና 
ተተርጒማ ዝተዳለወት መጽሓፍ’ውን ኣላ። 
ስለዚ፡ ቋንቋ ኣደ ኣብ ቅድመ-ትምህርቲ ናይ 
ግድን እዩ። እዚ ዝኾነሉ ምኽንያት ከኣ፡ 
ትምህርቲ ቅድመ-ትምህርቲ ክልሰ-ሓሳብ 
ብመልክዕ ጸወታ ስለ ዝወሃብ ናይ ግድን 
መነጣጠፊ ናውቲ ትምህርቲ የድልዮም። 
ብዘይካ’ዚ፡ እቲ ክሊ-ዕድመ’ቲ ናይ ጸወታ 
ዕድመ ተባሂሉ’ዩ ዝጽዋዕ። 
  ዝቕረበሎም መነጣጠፊ ኣቑሑ ግን ከምቲ 

ዝድለ እኹል’ዩ ክበሃል ኣይከኣልን። ዝጐደለ 
ካብ ከባቢኦም ከም ዝረኸቡ እናተገብረ ግን 
ይመሃሩ። ኣብዚ መደብ ዝተመደባ መምህራን 
ብዛዕባ’ዚ ስልጠና ስለ ዝወሰዳ፡ ብዝተኻእለ 
ካብ ከባቢአን ብዝረኽባኦ ነገራት ተጠቒመን 
ከነጣጥፋኦም ከም ዘለወን ይፈልጣ’የን። ኣብቲ 
ከም መነጣጠፊ ዘገልግሉ ዝገጣጠሙ ናውቲ፡ 
ነቶም ቈልዑ ብቐሊሉ ዝርድኦም፡ ንቴማታት 
መንነትና ዘነጽሩን ዘጉልሑን ኮይኖም’ዮም።     
  እዚ ይኹን’ምበር፡ እቶም ዝቕረቡ 

ናውቲ ግን ኣኻሊ ድዩ ንዝብል፡ እቲ መልሲ 
ኣይኮነን እዩ። ነዞም ናውቲ ዘዳልው ሚኒስትሪ 
ዕዮን ማሕበራዊ ድሕነትን’ዩ። እኹል 
ዓቕሚ ሃልይዎም ኣቕርቦቱ ናብ መላእ 
ሃገር ዝርከባ ቅድመ-ትምህርቲ ይዳሎ ኣሎ 
ክበሃል ኣይከኣልን። ዝጐደለ ንምምላእ ከምቲ 
ዝተጠቕሰ በተን መምህራን ከምዝቕረብ 
እናተገብረ እቲ መደብ ከምዝኸይድ ይግበር 
ኣሎ። ስለዚ እተን ዝምደባ መምህራን ካብ 
መጀመርታ ብመነጣጠፊ ክሰርሓ ከም ዘለወን 
ተሓቢሩወን’ዩ። ኣብ ሃገርና እንኽተሎ መደብ 
ትምህርቲ፡ ጐረባብትና ምስ ዝኾና ሃገራት’ውን 
ነዛምዶ ኢና። ምስተን ሃገራት ማዕረአን 
ንኸይድ ኣሎናን የለናንን ብምዝማድ ድማ’ዩ 
ዝዳሎ።  
•  እሞ ኣብዚ ደረጃ’ዚ ኣብ ከመይ ኩነታት   እሞ ኣብዚ ደረጃ’ዚ ኣብ ከመይ ኩነታት 

ኣለና ክበሃል ይከኣል፧ኣለና ክበሃል ይከኣል፧
  ኤርትራ፡ ካብ 2005 ክሳብ 2007 

ኣብ ኣፍሪቃ ከም ኣብነት ተጠቃሲት ሃገር 
ዝነበረትሉ ምዝካር ይከኣል። ብኸምኡ ግን 
ኣይቀጸለትን። ኤርትራ ኣብዚ ዝተጠቕሰ 
ደረጃ እንከላ ሓንቲ ዘይነበረን ብዓል ሩዋንዳ፡ 
ሓሊፈናና ኣለዋ። እዘን ሃገራት ነዚ ዘለዋኦ 
ደረጃ ክበጽሓ፡ መደብ ቅድመ-ትምህርቲ 
በብግዜኡ መጽናዕቲ ብምግባር ምስ 
ኮለጅን ዩኒቨርስቲን ኣዛሚደን ክሰርሓሉ ሳላ 
ዝኸኣላ’የን።  
• ናይ ዝሓለፈ ሓሊፉ፡ ኤርትራ ናብዚ  ናይ ዝሓለፈ ሓሊፉ፡ ኤርትራ ናብዚ 

ደረጃ’ዚ ንምብጻሕ እንታይ ትገብር ኣላ፧ ደረጃ’ዚ ንምብጻሕ እንታይ ትገብር ኣላ፧ 
  እዘን ዝተጠ  እዘን ዝተጠቕሳ ሃገራት ናብዚ ዝተጠቕሰ 

ደረጃ ምዕባለ ቅድመ-ትምህርቲ ንኽበጽሓ 
ዝሓገዘን፡ ምቛም መሰልጠኒ ማእከል ናይ’ዚ 
ዓውዲ’ዩ። ንሕና ናብዚ ናታተን ደረጃ 
ንኽንበጽሕ፡ ምስ ኮለጃትና ተኣሳሲሩ ዝኸይድ 
ርእሱ ዝኸኣለ መሰልጠኒ ማእከል የድልየና። 
ከመይሲ ትካልን ኣካይዳኡን ኩሉ ግዜ ሓያል 
ስለ ዝኾነ። ስራሕና ንግምግም ኢና። እንተኾነ 
ዓቕምና ድሩት’ዩ። ምስ ኮለጅ ዝተኣሳሰረ 
ኣሰራርሓ ምህላው ግን፡ እቲ ስራሕ ዝለዓለ 
ውጽኢት ክህልዎን ንነዊሕ ኣገልግሎት 
ዝህብን ስለ ዝኸውን ተመራጺ’ዩ። 
•	 ኣበርክቶ ቅድመ-ትምህርቲ ኣብ •	 ኣበርክቶ ቅድመ-ትምህርቲ ኣብ 

ጽላት ስርዓተ-ትምህርትና ዝህቦ ጉልበት ጽላት ስርዓተ-ትምህርትና ዝህቦ ጉልበት 

ብኸመይ ይግምገም፧ ብኸመይ ይግምገም፧ 
“ኣበርክቶ ቅድመ-ትምህርቲ ንስርዓተ-

ትምህርቲ ሃገርና እንታይ ጉልበት ይህቦዶ፧ 
ኣገዳሲት ሕቶ’ያ፡” እንታይ ጉልበት ይህቦ 

ንምፍላጥ፡ ኣብ ተሳተፍቲ ሃገራዊ ፈተና 8ይ 
ክፍሊ ገምጋም ተኻይዱሉ ነይሩ። ውጽኢቱ 
ድማ፡ ክልተ ዓመት ብቕድመ-ትምህርቲ 
ዝሓለፉ ካብቶም ነቲ ዕድል ዘይረኸቡ ተማሃሮ 
ብምንጽጻር፡ መጠን ምሕላፍ 60 ሚእታዊት 
ምንባሩ ተረጋጊጹ። ካብዚ ዝዓቢ መርትዖ 
ድማ የለን።   
  ትምህርቲ ቅድመ-ትምህርቲ፡ ምስ ቀለማዊ 

ትምህርቲ ጥራይ ኣይኮነን ዝላለዩ። ብዝተኻእለ 
ኣብ ኩሉ መዳይ ናይ ህይወት ክላለዩ’ውን 
ዝገብር መስርሕ’ዩ። እዚ፡ ነቶም ቈልዑ ኣብ 
መጻኢ ህይወቶም ብዙሕ’ዩ ዝጠቕሞም። ኣብ 
ገለ እዋን ዝለዓለ ደረጃ ትምህርቲ (ማስተርስ 
ፒኤችዲ) ዘለዎም ሰባት፡ ምስ ዝኾነ ሰብ ናይ 
ምብህሃል ክእለት ትስእነሎም ንዕዘብ ኢና። 
ቅድመ-ትምህርቲ፡ እዚ ንኸይህሉ ሓጋዚ’ዩ። 
ቅድመ-ትምህርቲ ኣብ ህይወት መጻኢ ናይ 
ሓደ ቈልዓ፡ ናይ ምብህሃልን ኣረኣእያ ክእለቱ፡ 
ብስለቱን ፍልጠቱን የበርኽ። ብዓቢኡ ኸኣ፡ 
ደረጃ ሓንጐሉ ዝቕረጸሉን ናይ ምቑላብ 
ክእለቱ 90 ሚእታዊት ዝሕይለሉን’ዩ። 
ስለ ዝኾነ፡ ወለዲ፡ ህጻናት ደቅና ብዝለዓለ 
ክጥቀሙሉ ክንሕግዞም ይግባእ። ከምኡ 
ስለ ዝኾነ እዩ ዘይትካእ ክሊ ዕድመ ተባሂሉ 
ዝግለጽ።  
  ካልእ፡ ተማሃሮ ኣብ መባእታ፡ ማእከላይን 

ካልኣይን ደረጃ ምስ በጽሑ፡ ኣብ ክፍሊ 
ምድጋምን ብዓቢኡ ካብ ትምህርቲ ምቁራጽን 
ብልዑል መጠን ከም ዝጐድል ብመጽናዕቲ 
ዝተረጋገጸ ምዃኑ፡ ከምኡ ዝኾነሉ ምኽንያቱ 
ከኣ፡ እቶም ቈልዑ ኣብ ቅድመ-ትምህርቲ 
መሰረት ትምህርቲ ሒዞም ዝዓብዩ ምዃኖም 
ይግለጽ። 
•  ደረጃ ብቕዓት ኣብዚ መደብ’ዚ ናይ •  ደረጃ ብቕዓት ኣብዚ መደብ’ዚ ናይ 

ዝምደባ መምህራን ብኸመይ ይግለጽ፧ ዝምደባ መምህራን ብኸመይ ይግለጽ፧ 
ኣብ ስራሕ ምምሃርንን ምስትምሃርን ኣብ ስራሕ ምምሃርንን ምስትምሃርን 
ደረጃ ብቕዓተን ዝድርዕ ዝወሃበን ስልጠና ደረጃ ብቕዓተን ዝድርዕ ዝወሃበን ስልጠና 
ኣመልኪትክን እንታይ ትብላና፧ ኣመልኪትክን እንታይ ትብላና፧ 
   ቅድሚ ሕጂ ብደረጃ ሰርቲፊኬት 

ዝልካዕ ስነ-ሓሳብን ግብሪን ዝተሰነየ ናይ ሓደ 
ዓመት ስልጠና ቀሲመን ናብ ስራሕ ከም 
ዝዋፈራ ይግበር ነይሩ። ሓሙሽተ ሽዱሽተ 
ዓመት ኮይኑ ግን፡ እቲ ዝወሃብ ዝነበረ ስልጠና 
ኣይቀጸለን። ሕጂ’ዚ ፕሮግራም ቅድመ-
ትምህርቲ ምስተበጋገሰ ግን፡ እኹልን ብቑዕን 
ሰርቲፊኬት ዘውህብ ንምግባር ጻዕርታት 
ይካየድ’ኳ እንተሎ፡ ንሱ ክሳብ ዝሰልጥ፡ ኣብ 
እዋን ክረምቲ ናይ ሓደ ወይ ክልተ ወርሒ 
ስልጠና ይወሃብ ኣሎ።
                          ይቕጽል…ይቕጽል…

ቅድሚ ሕጂ፡ ቅድመ-ትምህርቲ ኣብ ሃገርና ኣብ ውሱናት (ከተማታትን ሓውሲ ከተማታትን) ዝተሓጽረ’ዩ ነይሩ። ካብ ቅድሚ 2 ዓመት ጀሚሩ ግን፡ ኣብ መላእ ሃገር ክስረሓሉ 
ጀሚሩ ምህላዉ ይግለጽ። ንሎሚ ኣብዚ ዓምዲ፡ ሓፈሻዊ ንኣበጋግሳ ናይዚ መደብን በጺሑዎ ዘሎ ደረጃን ከመይ ይመስል ኣብ ዝብል፡ ኣወሃሃዲት ስራሕ ቅድመ-ትምህርቲ 
ኣብ ጨንፈር ካሪክለም - ክፍሊ ሓፈሻዊ ትምህርቲ፡ ሚኒስትሪ ትምህርቲ፡ መምህር ኣበባ ሃብቶምን ኣባል ናይቲ ኣሃዱ ዝኾነት መምህር ሚርያም ነጋሲን፡ ዝሃባና ሓበሬታ ቀዳማይ 
ክፋሉ ይስዕብ።

መምሃሪ ክፍሊመምሃሪ ክፍሊ

ገብረኣብን ካናሪን፡ ብሩርን ነሓስን መዳልያታት . . .
ኤርትራውያን ኣትለታት ገብረኣብ ዮናስን ካናሪ እስቲፋኖስን፡ ሰሉስ 10 ሕዳር ኣብ ዝተኻየደ 

ናይ መንእሰያት ውድድር ኦሎምፒክ፡ ብሩርን ነሓስን መዳልያታት ኣምጺኦም። 
  ኣብ 800 ሜተሮ ኣብ መጻረዪ ጸወታ ቀዳማይ ኮይኑ ዝሰገረ ገብረኣብ፡ ኣብ መዛዘሚ 

ነዚ ርሕቀት - ብ1 ደቒቕ፡ 49 
ካልኢትን 31 ንኡስ ካልኢትን 
ብምዝዛም እዩ፡ ንኤርትራ ብሩር 
መዳልያ ኣምጺኡላ። ናይ ውልቁ 
ዝበለጸ ግዜ ናይዚ ርሕቀት ድማ 
ኣመዝጊቡ።
  ኢትዮጵያዊ ኣትለት ኣበበ 

ዮሚፍ፡ ብ1 ደቒቕ፡ 48 ካልኢትን 
99 ንኡስ ካልኢትን፡ ቀዳማይ 
ክኣቱ እንከሎ፡ ኡጋንዳዊ ቸፕቶየክ 
ቲሞቲ፡ ብ1 ደቒቕ፡ 51 ካልኢትን 
59 ንኡስ ካልኢትን፡ ሳልሳይ ኮይኑ።   
  ብዘይካ’ዚ፡ ኣብ 1500 ሜትሮ 

ዝተወዳደረት ካናሪ እስቲፋኖስ፡ ብ4 
ደቒቕ፡ 31 ካልኢትን 10 ንኡስ 
ካልኢትን፡ ነሓስ መዳልያ ተሸሊማ። 
ኢትዮጵያዊት ከምኡ’ውን ኬንያዊት፡ ቅድሚኣ ኣትየን።
  ናይ 2026 ኦሎምፒክ መንእሰያት፡ ኣብ ሰኔጋል ከተማ ዳካር እዩ ዝሰላሰል ዘሎ። ኣብ ውድድር 

ጉያ ኣብ ሰለስተ ርሕቀታት ዝተሳተፈት ኤርትራ ድማ፡ ክልተ መዳልያታት ኣምጺኣ።

ኤርትራን ጊኒን፡ ናይ ቅድመ-ጸወታ ርክብ ኣካይደንኤርትራን ጊኒን፡ ናይ ቅድመ-ጸወታ ርክብ ኣካይደን

ሃገራዊት ጋንታ ኤርትራ፡ ምስ ወኪል ካፍን 
ኣባላት ስታፍ ሃገራዊት ጋንታ ጊኒን ናይ ቅድመ 
ጸወታ ርክብ ኣካይዳ። 
  ኣብቲ ርክብ ብክልቲኡ ወገን ናይ ምስጋና 

መልእኽቲ ድሕቲ ምትሕልላፍ፡ እቲ ጸወታ ኣብ 
መንጎ ሃገራት ኤርትራን ጊኒን ፍቕሪ፡ ሓድነትን 
ምክብባርን ከምዘስርጽ፡ እዚ ናይ ፈለማ ርክብ 
ድማ ናብ ዝለዓለ ምትሕግጋዝን ድልዱል 
ዝምድናን ክዓቢ ዘለዎም ጽቡቕ ምንዮት 
ገሊጾም።
  ኣብቲ ናይ ቅድመ ጸወታ ርክብ፡ ካብ ኣባላት 

ወከልቲ ካፍ፡ ምስ ዘሎ ዓለምለኻዊ ሕግታት 
ኵዕሶ እግሪን ሓደሽቲ ሕግታትን ሓባራዊ 
ርድኢት ክህሉ ተማሕጺኖም።
  ብተወሳኺ ብወገን ክልተአን ጋንታታት፡ ናይ 

ጸወታ ልብሲ ናብ ምርኢት ኣቕሪበን። ብመዳይ 
ጸጥታን ንጸወታ ዘድሊ መሳለጥያታትን ድማ፡ 
ብመንግስትን ፈደረሽን ኵዕሶ እግሪን ጊኒ ዘድሊ 

ቀረባትን ምትሕብባርን ተዳልዩ ከምዘሎ ተገሊጹ። 
  ብወገን ኤርትራ ኣብ መዳይ ደገፍቲ፡ ኣብ 

ጊኒን ኣብ ሃገራት ምዕራብ ኣፍሪቃን ዝርከቡ 
ዜጋታት ንሃገራዊት ጋንታኦም ደገፍ ንክህቡ፡ 
ናብ ጊኒ ክመጽኡ ትጽቢት ከምዝግበር፡ መጺኦም 
ክሳብ ዝምለሱ ድማ ናይ ትኬትን ካልእን ዘድሊ 
መሳለጥያታት ክግበረሎም ምሕጽንታ ቀሪቡ።
  ኣብ መወዳእታ፡ ወኪል ኮንፈደረሽን ኣፍሪቃ 

ፈደረሽን - ካፍ፡ እቲ ግጥም ጀሚሩ ክሳብ 
ዝፍጸም ብድስፕሊንን ሓልዮትን ተሰንዩ ክካየድ 
ዘለዎ እምነት ገሊጹን ንክልቲአን ጋንታታት 
ጽቡቕ ዕድል ተመንዩን።
 እዚ ከምዚ’ሉ እንከሎ፡ ድሕ’ቲ ርክብ: 

ተጻወትቲ ሃገራዊት ጋንታ፡ ኣባላት ስታፍን 
ኣለይትን ኣብ ዝተረኽብሉ፡ ናይ ምምኽኻርን 
ኣብ ዝሓለፈ ጸወታ ዝነበረ ጉድለታት ምእራምን 
ዝዓለመ ሓጺር ኣኼባ ተኻይዱ። 
  ፕረዚደንት ሃገራዊ ፈደረሽን ኵዕሶ እግሪ 

ኤርትራን፡ ማእከላይን ምብራቕን ኣፍሪቃ 
ማለት ሴካፋ - ፓውሎስ ወልደሃይማኖት ኣብ 
ዘመሓላለፎ መልእኽቲ፡ ሃገራዊት ጋንታ፡ ናይ 
ዝሓለፈ ጸወታን ውጽኢትን ከም መምሃሪ 
ተወሲዱ፡ ኣብ ዝቕጽል ዘሎ ጸወታታት 
ንዝለዓለ ውጽኢት እምበር፡ ናብ ድሕሪት 
ትጥምተሉ ኣብነት ከምዘየለ ገሊጹ። ምስ 
ዘሎ መድረኽ፡ ተጻወትቲ ክንዮ ኵዕሶ እግሪ 
ምጽዋት ክሓስቡ ከምዘለዎም’ውን ተማሕጺኑ። 
ተጻወትቲ ብወገኖም፡ ተሰኪሞሞ ዘለዉ ሓላፍነት 
ቀሊል ከምዘይኮነ ከምዝግንዘቡን ኣብ ዝቕጽል 
ጸወታታት ብዝለዓለ እጃሞም ከምዘበርክቱን፡ 
ብልዑል ሓቦን ኒሕን ተጻዊቶም ስሞምን ስም 
ሃገሮምን ከምዝኹልዑን ቃል ኣትዮም።
ሰናይ ዕድል ንኣግማል ቀይሕ ባሕሪ!

ሮቤል በረኸትሮቤል በረኸት
ጊኒ - ኮናክሪጊኒ - ኮናክሪ

ማእከል - ኵዕሶ እግሪ ደቂ ኣንስትዮ ቀጺሉማእከል - ኵዕሶ እግሪ ደቂ ኣንስትዮ ቀጺሉ
ውድድር ሊግ ደቂ ኣንስትዮ ትሕቲ 15 

ዓመት ዞባ ማእከል፡ ዝሓለፈ ሰንበት ንካልኣይ 
ሰሙን ቀጺሉ።
  ኣብቲ ኣብ ክልተ ሜዳ ንኣስታት ዓሰርተ 

ሰናብቲ ዝካየድ ውድድር፡ ኣብ ስታድዩም 
ኣስመራ ቀዲመን ጋንታታት ፓራዲዞን 
ኣኽሪያን ተጻዊተን። ፓራዲዞ ካብ ሉልያ 
ኣሌክሳንደር ኣብ መበል 34 ደቒቕ ከምኡ’ውን 
ካብ ሸዊት ኣማን ኣብ መበል 60 ደቒቕ 
ብዝረኸበተን ሸቶታት 2ብ0 ተዓዊታ። 
  ኣርባዕተ ኣስመራ ድማ፡ ክልተ ሸቶታት ካብ 

ደሴት ሽሻይ፡ ሓሓንቲ ዲቮራ ሃብቶም፡ ናኦሚ 
ነጋሲን መኽሰብ የማነን ረኺባ፡ ንዕዳጋ ሓሙስ 

እንታይከ ይበሃል ኣሎ፧እንታይከ ይበሃል ኣሎ፧
- መስመር መጥቃዕታ ከተሐይል ተገዲዳ - መስመር መጥቃዕታ ከተሐይል ተገዲዳ 

ዘላ ኣርሰናል፡ ኣብ ወርሒ ጥሪ ኣብ ዝኽፈት ዘላ ኣርሰናል፡ ኣብ ወርሒ ጥሪ ኣብ ዝኽፈት 
መስኮት ምስግጋር ንኣጥቃዓይ ሪያል ማድሪድ መስኮት ምስግጋር ንኣጥቃዓይ ሪያል ማድሪድ 
ኤንድሪክ ንምዕዳግ ትሰርሕ ከምዘላ፡ ዳይረክተር ኤንድሪክ ንምዕዳግ ትሰርሕ ከምዘላ፡ ዳይረክተር 
ስፖርት ናይታ ጋንታ ኣንድረ ቤርታ ድማ ስፖርት ናይታ ጋንታ ኣንድረ ቤርታ ድማ 
ምስ ወኪል ናይቲ ብራዚላዊ ርክብ ምክያዱ ምስ ወኪል ናይቲ ብራዚላዊ ርክብ ምክያዱ 
ይንገር ኣሎ። ኣርሰናል፡ ነዚ ብየማናይ መስመር ይንገር ኣሎ። ኣርሰናል፡ ነዚ ብየማናይ መስመር 
መጥቃዕቲ ክስለፍ ዝኽእል ተጻዋታይ ንምዕዳግ መጥቃዕቲ ክስለፍ ዝኽእል ተጻዋታይ ንምዕዳግ 
ኣብ እትገብሮ ዘላ ስራሕ፡ ካብ ክለባት ሮማን ኣብ እትገብሮ ዘላ ስራሕ፡ ካብ ክለባት ሮማን 
ስፖርቲን ሊዝበንን ከቢድ ውድድር ይጽበያ ስፖርቲን ሊዝበንን ከቢድ ውድድር ይጽበያ 
ምህላዉ ይግለጽ። እንተኾነ፡ እዘን ክለባት ምህላዉ ይግለጽ። እንተኾነ፡ እዘን ክለባት 
ንኤንድሪክ ብልቓሕ ንምስግጋሩ ዝሓስባ ንኤንድሪክ ብልቓሕ ንምስግጋሩ ዝሓስባ 
ብምዃነን፡ ብቐዋምነት ከተፍርሞ መዲባ ዘላ ብምዃነን፡ ብቐዋምነት ከተፍርሞ መዲባ ዘላ 
ኣርሰናል ተረባሒት ዝገብራ እዩ።ኣርሰናል ተረባሒት ዝገብራ እዩ።
  ብተወሳኺ እዛ ናይ ሚከል ኣርቴታ ጋንታ፡   ብተወሳኺ እዛ ናይ ሚከል ኣርቴታ ጋንታ፡ 

ጋብርኤል ማርቲነልን ትሮዛርድን ንዝፈጠርዎ ጋብርኤል ማርቲነልን ትሮዛርድን ንዝፈጠርዎ 
ሃጓፍ መሊኣ ንምዕባሱ ተበጊሳ ኣብ ዘላትሉ ሃጓፍ መሊኣ ንምዕባሱ ተበጊሳ ኣብ ዘላትሉ 
እዋን፡ ኖርዌጃዊ ኣንቶንዮ ኑሳ ቀዳማይ ምርጫኣ እዋን፡ ኖርዌጃዊ ኣንቶንዮ ኑሳ ቀዳማይ ምርጫኣ 
ገይራቶ ኣላ። እዚ ብዙሕ ጠለባት ዝመጽኦ ዘሎ ገይራቶ ኣላ። እዚ ብዙሕ ጠለባት ዝመጽኦ ዘሎ 
ተጻዋታይ ምስ ዘይሰልጣ ግና፡ ኣሌክስ ባይና ናይ ተጻዋታይ ምስ ዘይሰልጣ ግና፡ ኣሌክስ ባይና ናይ 
ኣትለቲኮ ማድሪድ ከምኡ’ውን ጁንየር ክሩፒ ኣትለቲኮ ማድሪድ ከምኡ’ውን ጁንየር ክሩፒ 
ናይ ቦርንማውዝ ኣብ ጠመተኣ ምህላዎም እዩ ናይ ቦርንማውዝ ኣብ ጠመተኣ ምህላዎም እዩ 
ዝጥቀስ።ዝጥቀስ።
- ኣብ ታሪኻ ሓደ ካብ ዝኸፍኡ ግዜያት - ኣብ ታሪኻ ሓደ ካብ ዝኸፍኡ ግዜያት 

ተሕልፍ ዘላ ማንቸስተር ዩናይትድ፡ ነዚ ኣብዚ ተሕልፍ ዘላ ማንቸስተር ዩናይትድ፡ ነዚ ኣብዚ 
እዋን ኣብ ደረጃ ተመለስቲ ክለባት ኣርጊጹዋ እዋን ኣብ ደረጃ ተመለስቲ ክለባት ኣርጊጹዋ 
ዘሎ ዓመተ ውድድር መልክዑ ንምቕያር፡ ኣብ ዘሎ ዓመተ ውድድር መልክዑ ንምቕያር፡ ኣብ 
ወርሒ ጥሪ ኣብ ዝካየድ መሸጣ ተጻወትቲ ወርሒ ጥሪ ኣብ ዝካየድ መሸጣ ተጻወትቲ 
ብንጥፈት ካብ ዝዋስኣ ክለባት ንምዃን መዲባ ብንጥፈት ካብ ዝዋስኣ ክለባት ንምዃን መዲባ 
ምህላዋ ተሓቢሩ። ኣብቲ ዝያዳ ጽገና ዝደሊ ዘሎ ምህላዋ ተሓቢሩ። ኣብቲ ዝያዳ ጽገና ዝደሊ ዘሎ 
መስመር ምክልኻላ ድማ፡ ንናይ ብሬንትፎርድ መስመር ምክልኻላ ድማ፡ ንናይ ብሬንትፎርድ 
ናታን ኮሊንስን ናይ ፉልሃም ካልቪን ባሲይን ናታን ኮሊንስን ናይ ፉልሃም ካልቪን ባሲይን 
ጠሚታቶም ከምእትርከብ ተገሊጹ። ጠሚታቶም ከምእትርከብ ተገሊጹ። 
  እዚ ከምዚ’ሉ እንከሎ፡ ኣሰልጣኒ ሃገራዊት   እዚ ከምዚ’ሉ እንከሎ፡ ኣሰልጣኒ ሃገራዊት 

ደቀምሓረ - ቅድመ መዳለዊ ሻምፕዮን ኵዕሶ እግሪ ተዛዚሙደቀምሓረ - ቅድመ መዳለዊ ሻምፕዮን ኵዕሶ እግሪ ተዛዚሙ

5ብ1 ስዒራታ። ነታ ሓንቲ ሸቶ ናይ ዕዳጋ 
ሓሙስ ዘቝጸረታ፡ ዲና ፍስሃየ እያ።
  ኣብ ሜዳ ሃገራዊ ፈደረሽን ኣብ ዝተኻየዱ 

ግጥማት፡ ታለንት ዞባ ማእከል ምስ ማይ 
ተመናይ ተራኺበን። ማይ ተመናይ፡ ብመገዲ 
ቤትኤል ቢንያም፡ ኤውረካ ሜሮንን ቤተልሄም 
ሙልጌታን  ሸቶታት ዘመዝገበት ኮይና፡ ካብ 
ህያብኤል ኣሮን ሓንቲ ሸቶ ንዝረኸበት ታለንት 
ዞባ ማእከል፡ 3ብ1 ስዒራታ። 
  ኣብ ግጥም ጎዳይፍን ኣባሻውልን ከኣ፡ 

ጎዳይፍ ብእንኮ ሸቶ ሂባ ናስር 1ብ0 ምዕዋታ፡ 
ህዝባዊ ርክባት ናይቲ ፈደረሽን ሓቢሩ።

ካብ 11 ጥቅምቲ ጀሚሩ ኣብ መንጎ 
ሓሙሽተ ጋንታታት ክካየድ ዝቐነየ 
ውድድር ቅድመ መዳለዊ ሻምፕዮና ኵዕሶ 
እግሪ ከተማ ደቀምሓረ፡ ብሰንበት 08 ሕዳር 
ተዛዚሙ። 
  እቲ ኣብ ግራስ ሩት ክስልጥኑ 

ዝጸንሑ ኣብ ክሊ ዕድመ 16 ክሳብ 18 
ዝርከብዎ ተጻወትቲ ዝተሳተፍዎ ውድድር፡ 
ትስፉዋት ተጻወትቲ ዝተረኣዩሉ ነይሩ። 
ኣብቲ ውድድር 110 ተጻወትቲ ክሳተፍዎ 

እንከለዉ፡ 13 ዳያኑ ነቲ ውድድር መሪሖሞ።
  ኣብ ናይ ደረጃ ጸወታ፡ ኣምሁርን 

ሃዳሙን ዝተጻወታ ኮይነን፡ ጋንታ ኣምሁር 
ዓወት ብምምዝጋብ ሳልሳይ ደረጃ ሒዛ። 
ሸውዓተ ሽሕ ናቕፋ ከኣ ተሸሊማ።
  ጋንታታት ማእከል ከተማን ማይ ወርቅን 

ድማ፡ 2ብ2 ተፈላልየን። ብውህሉል ነጥቢ 
ማይ ወርቂ መሪሓቶ ብምጽንሓ፡ ዋንጫ 
ዓቲራን 15 ሽሕ ናቕፋ ተሸሊማን። ማእከል 
ከተማ፡ 10 ሽሕ ናቕፋ ተሸሊማ።

  ብዘይካ’ዚ፡ ትስፉው ሓላዊ ልዳት 
ነቢ ክብሮም ካብ ኣምሁር፡ ብሉጽ ሓላዊ 
ልዳት ፍሊሞን መብራህቱ ካብ ማይ ወርቂ፡ 
ብሉጽ ተጻወታይ ሲራክ ዓወት ካብ ማእከል 
ከተማ፡ ዝለዓሉ ኣመዝገብቲ ሸቶ ኣንጎሶም 
ዘርእሰናይ ካብ ማእከል ከተማ ከምኡ’ውን 
ጀማል ካብ ማይ ወርቂ፡ ብሉጽ ኣሰልጣኒ 
ድማ፡ ዮናታን መኮነን ካብ ጋንታ ማይ 
ወርቂ ከምዝተሸለሙ፡ ወኪል ዜና ናይታ 
ከተማ ሓቢሩ።

መደብ ጸወታመደብ ጸወታ
ሎሚሎሚ

መጻረዪ ጸወታ ዋንጫ ኣፍሪቃ 2027መጻረዪ ጸወታ ዋንጫ ኣፍሪቃ 2027
ጊኒ - ኤርትራ 7፡00 ድ.ቀጊኒ - ኤርትራ 7፡00 ድ.ቀ

ኔሽንስ ሊግ ናይ ምድብ ጸወታኔሽንስ ሊግ ናይ ምድብ ጸወታ
ቱርኪ - ቤልጅዩም 8፡00 ድ.ቀቱርኪ - ቤልጅዩም 8፡00 ድ.ቀ
ኢጣልያ - ፈረንሳ 10፡45 ድ.ቀኢጣልያ - ፈረንሳ 10፡45 ድ.ቀ

ቸክ ሪፓብሊክ - ስጳኛ 10፡45 ድ.ቀቸክ ሪፓብሊክ - ስጳኛ 10፡45 ድ.ቀ
ክሮኤሽያ - እንግሊዝ 10፡45 ድ.ቀክሮኤሽያ - እንግሊዝ 10፡45 ድ.ቀ

ጋንታ ኣመሪካ - ማሪሽዮ ፖቸቲኖ፡ ንመደብ ጋንታ ኣመሪካ - ማሪሽዮ ፖቸቲኖ፡ ንመደብ 
ማንቸስተር ዩናይትድ ከምዝተቐበሎ ይግለጽ ማንቸስተር ዩናይትድ ከምዝተቐበሎ ይግለጽ 
ኣሎ። በዚ ድማ፡ እዛ ንዓላሚኣ ሚካኤል ካሪክ ኣሎ። በዚ ድማ፡ እዛ ንዓላሚኣ ሚካኤል ካሪክ 
ኣብ ዝቕጽል መዓልታት ከተባርሮ ምዃና ኣብ ዝቕጽል መዓልታት ከተባርሮ ምዃና 
እትግለጽ ክለብ፡ ንኣርጀንቲናዊ ፖቸቲኖ ከም እትግለጽ ክለብ፡ ንኣርጀንቲናዊ ፖቸቲኖ ከም 
መተካእትኡ ክትቆጽሮ ትጽቢት ይግበረላ። መተካእትኡ ክትቆጽሮ ትጽቢት ይግበረላ። 
- ናይ ሊቨርፑል ተጻዋታይ ጀረሚ - ናይ ሊቨርፑል ተጻዋታይ ጀረሚ 

ፍሪምፖንግ፡ ነዛ ኣብ ምፍራቕ እትርከብ ዓመተ ፍሪምፖንግ፡ ነዛ ኣብ ምፍራቕ እትርከብ ዓመተ 
ውድድር ኣብ ኣንፊልድ ኮይኑ ከምዝውድኣን ውድድር ኣብ ኣንፊልድ ኮይኑ ከምዝውድኣን 
ናብ ሊግ ስዑዲ ዓረብ ንምስግጋር ዘበገሶ መደብ ናብ ሊግ ስዑዲ ዓረብ ንምስግጋር ዘበገሶ መደብ 
ድማ ከምዘናውሖን ተገሊጹ። ወዲ 25 ዓመት ድማ ከምዘናውሖን ተገሊጹ። ወዲ 25 ዓመት 
ፍሪምፖንግ፡ ስሙ ምስ ክለብ ኣል-ሂላል ዝተሓሓዝ ፍሪምፖንግ፡ ስሙ ምስ ክለብ ኣል-ሂላል ዝተሓሓዝ 
ዘሎ ኮይኑ፡ ክለቡ ሊቨርፑል ዘዕግባ ክፍሊት ምስ ዘሎ ኮይኑ፡ ክለቡ ሊቨርፑል ዘዕግባ ክፍሊት ምስ 
እትረክብ ነዚ ከም ትምኒታ ክኾነላ ዘይከኣለ እትረክብ ነዚ ከም ትምኒታ ክኾነላ ዘይከኣለ 
ተጻዋታይ ከተፋንዎ ምዃና እዩ ዝሕበር። ነዚ ተጻዋታይ ከተፋንዎ ምዃና እዩ ዝሕበር። ነዚ 
ሆላንዳዊ፡ ዝሓለፈ ዓመት ንሓሙሽተ ዓመታት ሆላንዳዊ፡ ዝሓለፈ ዓመት ንሓሙሽተ ዓመታት 
ከገልግላ ብ30 ሚልዮን ፓውንድ ዝዓደገቶ ከገልግላ ብ30 ሚልዮን ፓውንድ ዝዓደገቶ 
ሊቨርፑል፡ ኣብ ባየር ለቨርኩሰን ዘርኣዮ ብሉጽ ሊቨርፑል፡ ኣብ ባየር ለቨርኩሰን ዘርኣዮ ብሉጽ 
ብቕዓት ክደግሞ ከምዝተጸገመን ኣብ ዝርዝር ብቕዓት ክደግሞ ከምዝተጸገመን ኣብ ዝርዝር 
ኣስማት ናይቶም ምስ ክሳራ ዝጽውዑ ተጻወትቲ ኣስማት ናይቶም ምስ ክሳራ ዝጽውዑ ተጻወትቲ 
እውን ከምዝኣቱን ይግለጽ።እውን ከምዝኣቱን ይግለጽ።
- ብጉዳይ ዋንነት ኣብ ውረድ ደይብ እትርከብ - ብጉዳይ ዋንነት ኣብ ውረድ ደይብ እትርከብ 

ክለብ ኤቨርተን፡ ዝመጽእ ዓመት ኣብ ኤውሮጳዊ ክለብ ኤቨርተን፡ ዝመጽእ ዓመት ኣብ ኤውሮጳዊ 
ውድድር ከሳትፋ ዘኽእል ደረጃ ረጊጻ ምህላዋ ውድድር ከሳትፋ ዘኽእል ደረጃ ረጊጻ ምህላዋ 
ዝፍለጥ ኮይኑ፡ ነዚ ንምዕቃቡ ድማ ኣብ ወርሒ ዝፍለጥ ኮይኑ፡ ነዚ ንምዕቃቡ ድማ ኣብ ወርሒ 
ጥሪ መሳርዓ ንምድልዳል መዲባ ትርከብ።ጥሪ መሳርዓ ንምድልዳል መዲባ ትርከብ።
  በዚ ድማ፡ ምስ ማንሲቲ ብምዃን ታሪኽ   በዚ ድማ፡ ምስ ማንሲቲ ብምዃን ታሪኽ 

ንዝሰርሐን መድረኽ ፕሪመር ሊግ ካብ ዝረኣዮም ንዝሰርሐን መድረኽ ፕሪመር ሊግ ካብ ዝረኣዮም 
ፈጠራውያን ተጻወትቲ ኣብ ቅድሚት ንዝስራዕን ፈጠራውያን ተጻወትቲ ኣብ ቅድሚት ንዝስራዕን 
ኬቨን ደብሩነ ናብዚ መድረኽ ንምምላሱ ኬቨን ደብሩነ ናብዚ መድረኽ ንምምላሱ 
ትሰርሕ ኣላ። ወዲ 35 ዓመት ኮይኑ ዘሎ ደብሩነ፡ ትሰርሕ ኣላ። ወዲ 35 ዓመት ኮይኑ ዘሎ ደብሩነ፡ 
ብክለባት ኒውካስልን ሳንደርላንድን እውን ዓይኒ ብክለባት ኒውካስልን ሳንደርላንድን እውን ዓይኒ 
ወዲቕዎ ምህላዉ እዩ ዝንገር።ወዲቕዎ ምህላዉ እዩ ዝንገር።

ፊደል ገብረሂወትፊደል ገብረሂወት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ተጋደልቲ ቁ.20፡ ጥቓ ፋብሪካ ምስማር (ጎዳይፍ) 181048

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሪሻም 12/11/2026

መበል 36 ዓመት ቁ.63 12 ሕዳር 2026 - ገጽ 12

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ዮርዳኖስ ጸጋይ ዮርዳኖስ ጸጋይ 

ዘተ ሩስያን ዩክሬንን ተዛዚሙ
ፈደረሽን ሩስያን ዩክሬንን ብመንጎኛነት 

ኣመሪካ ኣብ ከተማ ኣቡዳቢ - ሕቡራት 
ኢማራት ዓረብ ንኻልኣይ መዓልቲ 
ዝቐጸለ ዘተ ከም ዘካየዳ ተሓቢሩ።
እቲ ናይ ትማሊ ዘተ፡ ዘይከም እቲ ናይ 

ዝሓለፈ ሰሉስ፡ ንኣስታት ክልተ ሰዓታት 
ጥራይ ዝተኻየደ ምንባሩ ተፈሊጡ ኣሎ።
ኣብቲ ዘተ፡ ተሓጋጋዚ ፕረዚደንት ሩስያ 

ቭላዲሚር መዲንስኪ፡ ልኡኽ ኣመሪካ 
ስቲቭ ዊትኮፍ፡ ሚኒስተር ጉዳያት ወጻኢ 
ሕቡራት ኢማራት ዓረብ ሼኽ ኣብዱላ 
ቢን ዛይድ ኣል ናህያ፡ ከምኡ’ውን 
ሓላፊ ስለያ ዩክሬን ሩስተም ኡሜሮቭ 
ተረኺቦም ነይሮም።
ውጽኢት ናይቲ ንኽልተ መዓልታት 

ኣብ ኣቡዳቢ ዝተኻየደ ዘተ፡ ዛጊት 
ወግዓዊ ኣይኮነን።
ሚኒስተር ጉዳያት ወጻኢ ሩስያ ሰርገይ 

ላቭሮቭ ዝሓለፈ ሰሉስ ንጋዜጠኛታት 
ኣብ ዝሃቦ መግለጺ፡ እቲ ኣብ መንጎ 
ሃገሩን ዩክሬንን ዝካየድ ዘሎ ዘተ፡ 
ንጸጥታዊ ድሕነት ሃገሩ፡ ዩክሬንን 
ኤውሮጳን ቀዳምነት ዝሃበ ክኸውን ከም 
ዘለዎ ኣተሓሳሲቡ ምንባሩ ይዝከር።
ሞስኮ፡ እቲ ዝቕጽል ዘሎ ደማዊ 

ግጭት ነባሪ ፍታሕ ክርከቦ እንተ ደኣ 
ኮይኑ፡ መጀመርታ እቶም መሰረታውያን 
ጠንቅታት ናይቲ ኲናት ክፍትሑ ከም 
ዘለዎም እያ ትገልጽ።

ኢራን፡ ምስ ኣመሪካ ከም ዘይተዘራረበት ኣነጺራ
ሓላፊ ሃገራዊ ድሕነት ኢራን ሞሕሰን 

ሬዛኢ፡ ሃገሩ መልሲ ናይቲ ኣቐዲማ 
ንኣመሪካ ዝለኣኸትላ ሸውዓተ ነጥብታት 
ዝሓዘ እማመ ትጽበ ከም ዘላ ድሕሪ 
ምግላጽ፡ ኣብዚ ሕጂ እዋን ኢራን ምስ 
ዋሺንግተንር ዝኾነ ዝርርብ ተካይድ ከም 
ዘየላ ኣነጺሩ።
እቲ ብዓል ስልጣን ነዚ መግለጺ’ዚ 

ዘስምዕ ዘሎ፡ ፕረዚደንት ኣመሪካ ዶናልድ 
ትራምፕ፡ ኲናት ኢራን ደው ንምባል 
ዘኽእል እወታዊ ናይ ዘተ ምዕባለ ይዕዘብ 
ከም ዘሎ ድሕሪ ምሕባሩ እዩ።
ንሱ፡ ኣመሪካ፡ ምስ ኢራን ቀጻሊ ዘተ 

ተካይድ ከም ዘላ፡ ከምኡ’ውን ክልተአን 
ሃገራት ኣብ ቀጠር ርክብ ከካይዳ ምዃነን 
ዝገልጽ ሓቅነት ዘይብሉ ሓበሬታ ካብ 
ምዝርጋሕ ክትቁጠብ ድሕሪ ምምሕጻን፡ 
እቲ ናይ ሓሶት ሓበሬታታት፡ ዋሺንግተን 

ንዘለዋ ቁጠባዊ ጸቕጢ 
ንምፍዃስን ዋጋ ነዳዲ 
ንምጉዳልን ትጥቀመሉ 
ዘላ ፕሮፖጋንዳ ምዃኑ 
ኣነጺሩ።
ኢራን፡ ብኣመሪካ 

ኣብ ልዕሊኣ ጸዲቑ ዘሎ 
ማዕቀብ ክልዓል፡ ኣብ 
ልዕሊ ማያታ ጸኒዑ ዘሎ ዕጽዋ ክእለ፡ ኣብ 
ልዕሊኣ ዝካየድ መጥቃዕቲ ደው ክብል፡ 
ከምኡ’ውን ኣብ ኩሉ ግንባራት ብፍላይ 
ከኣ ኣብ ሊባኖስ ብእስራኤል ዝካየድ ዘሎ 
ወተሃደራዊ ወፍሪ ደው ክብልን ካልእን 
ዝጠልብ እማመ ንኣመሪካ ኣቕሪባትላ 
ምህላዋ’ዮም ጸብጻባት ዝሕብሩ።
ሚኒስተር ጉዳያት ወጻኢ ናይ’ታ 

ሃገር ዓባስ ዓራቕቺ፡ ግጭት ሃገሩን 

ኣመሪካን ብምጉብዕባዕ፡ ወተሃደራዊ 
ወፍሪን እገዳታትን ዘይኮነስ፡ ብምክብባር፡ 
ብዲፕሎማስን ኣብቲ እማመ ንዝቐረቡ 
ነጥብታት ብምትግባርን ጥራይ ደው 
ዝብል ምዃኑ ኣረዲኡ።
እቲ ታሽዓይ ወርሑ ኣቑጺሩ ዘሎ 

ኲናት ኢራን፡ ንዓለም ለኻዊ ዕዳጋን 
ቀረብ ነዳዲን ብምዝባዕ፡ ንዋጋታት ሃለኽቲ 
ነገራት ኣንሂሩዎ ምህላዉ ይፍለጥ።

ፖላንድ፡ ቀዋሚ ወተሃደራዊ መደበር ኣመሪካ 
ክድኰን ኣፍቂዳ

ፖላንድ፡ ኣብ ግዝኣታ ቀዋሚ 
ወተሃደራዊ መደበር ኣመሪካ ንኽድኰን 
ትሰርሕ ከም ዘላ ሓቢራ።
እቲ ሓድሽ ውሳነ፡ ሚኒስተራት 

ምክልኻል ኣመሪካን ፖላንድን፡ ኣብ ቤት 
ጽሕፈት ምክልኻል ኣመሪካ (ፔንታጎን) 
ድሕሪ ዘካየድዎ ዝርርብ እዩ ተበጺሑ 
ዘሎ።
እቶም ላዕለዎት ሰበ ስልጣን፡ ኣብ ጉዳይ 

ምድኳን ናይቲ ወተሃደራዊ መደበርን 
ምትካል ሚሳይላትን ኣተኲሮም ከም 
እተመያየጡ’ውን ይግለጽ ኣሎ።
ፖላንድ፡ ነቲ ክሳብ መወዳእታ 2029 

ክጻፈፍ ከም ዝኽእል ዝገለጸቶ ውጥን 
ንምትግባር፡ ልዕሊ 4 ቢልዮን ዶላር 
ባጀት ክትስልዕ ምዃና ድሕሪ ምጥቃስ፡ 
እቲ ወተሃደራዊ መደበር ክሳብ 5 ሽሕ 
ወተሃደራት ኣመሪካ ብቐዋምነት ከስፍር 

ከም ዝኽእል ኣሚታ’ላ።
እንተዀነ፡ ኣመሪካ ናብ ፖላንድ ኣስታት 

10 ሽሕ ወተሃደራት ክትልእኽ መደብ 
ከም ዘለዋ እዮም ጸብጻባት ዝሕብሩ 
ዘለዉ።

ኪዳን ሰሜን ኣትላንቲክ (ኔቶ)፡ ኣብ ልዕሊ 
ሩስያ ወተሃደራዊ ጸቕጢ ንምፍጣር፡ 
ፖላንድ ንእትርከበን ሃገራት ምብራቕ 
ኤውሮጳ ከዕጥቕ ምጽንሑ ምንጭታት 
ይሕብሩ።

ኢራን፡ ንሓይልታት ኣርጀንቲና ኣብ ዝርዝር ግብረ 
ሽበራ ኣስፊራቶም

ኢራን፡ ንሓይሊ ባሕርን ሓይሊ ኣየርን 
ኣርጀንቲና ኣብ መዝገብ ዝርዝር ግብረ 
ሽበራ ከም ዘስፈረቶም፡ ሚኒስትሪ ጉዳያት 
ወጻኢ ናይታ ሃገር ኣፍሊጡ።
እቲ ሚኒስትሪ ወሲኹ፡ እቲ ስጉምቲ 

ግብረ መልሲ ናይቲ መንግስቲ ኣርጀንቲና 
ዝሓለፈ መጋቢት ዝወሰዶ - ንእስላማዊ 
ሓለዋ ሰውራ ኢራን ኣብ ዝርዝር 
ግብረ ሽበራ ናይ ምስፋር ውሳነ ምዃኑ 
ኣነጺሩ’ሎ።
ኢራን፡ እቲ ብኣርጀንቲና ዝተወስደ 

ስጉምቲ፡ “ምስ መሰረታዊ ኣህጉራዊ ሕጊ 
ዝጻረር ዘይቅኑዕ ውሳነ፡” ክትብል ኣብ 
ግዜኡ ምኹናና ይዝከር።
ሚኒስትሪ ጉዳያት ወጻኢ ኢራን ወሲኹ፡ 

መንግስቲ ኣርጀንቲና ንውሳነታቱ ሓላፍነት 
ክወስደሉ ከም ዘለዎ ድሕሪ ምዝኽኻር፡ 
ሓለዋ ሰውራ ኢራን ፈጺሙ ተነጺሉ 
ክርአ ዘይክእል ኣካል ሰራዊት ኢራን 
ምዃኑ ኣስሚሩ።

ኢጣልያ - ብናይ ሓሶት ሓበሬታ 
300 ኣብያተ-ትምህርቲ ተዓጽየን
ኣብ ኢጣልያ መጠንቀቕታ መጥቃዕቲ 

ቦምብ ዝሓዘ መልእኽቲ ድሕሪ 
ምዝርጋሑ፡ ብውሑዱ 300 ኣብያተ 
ትምህርቲ ንጥፈታተን ከቋርጻ ከም 
እተገደዳ ተሓቢሩ።
እቲ ብኢንተርነት ዝተመሓላለፈ 

መጠንቀቕታ፡ ኣካል ናይቲ ኣብ መላእ 
ኤውሮጳ ኣብ ዝርከብ ዓበይቲ ናይ 
ሸቐጥ ቦታታት፡ ባንክታት ደም፡ ትራፊክን 
መደበራት ቴለቭዥንን ዝካየድ ዘሎ 
ተኸታታሊ ሳይበራዊ መጥቃዕትታት 
ምዃኑ ተገሊጹ’ሎ።
ሚኒስተር ትምህርቲ ኢጣልያ ጁሰፔ 

ቫልዲታራ፡ እቲ ብኢንተርነት ዝተዘርግሐ 
ናይ መጠንቀቕታ መልእኽቲ፡ ሓሶት 
ምንባሩ ገሊጹ’ሎ።
እቲ ሚኒስተር ወሲኹ፡ እቲ ናይ ሓሶት 

መልእኽቲ ናብ መላእ ኣብያተ ትምህርቲ 
ሃገሩ ድሕሪ ምዝርጋሑ፡ ተማሃሮ ኣብ 

መንጎ ሰዓታት ትምህርቲ ናብ ውሑስ 
ቦታ ክግዕዙ ከም እተገብረ ኣፍሊጡ።
ብተወሳኺ፡ ኣብ ሰሜናዊ ክፋል ኣየርላንድ 

ናብ ዝርከባ ኣብያተ ትምህርቲ’ውን 
ተመሳሳሊ ናይ መጠንቀቕታ መልእኽቲ’ኳ 
እንተ ተዘርግሐ፡ ሰበ ስልጣን ናይታ ሃገር 
ብዝወሰዱዎ ቅልጡፍ ስጉምቲ ግና እተን 
ኣብያተ ትምህርቲ ንጥፈታተን ከም 
ዘየቋረጻ ተገሊጹ።
ሚኒስተር ምክልኻል ኢጣልያ ጒዶ 

ክሮሰቶ ብወገኑ፡ እቲ ኣብ ዝተፈላለያ 
ሃገራት ኤውሮጳ ዝዝርጋሕ ዘሎ ናይ 
ሓሶት መልእኽትታትን ዝፍጸም ዘሎ 
ሳይበራዊ መጥቃዕትታትን፡ ኣብታ ኣህጉር 
ፍርሕን ሻቕሎትን ንምፍጣር ዝዓለመ 
ስትራተጂ ምዃኑ ኣመልኪቱ።
እቲ ሚኒስተር ወሲኹ፡ ምንጪ ናይቲ 

መልእኽትታት ንምልላይ መርመራታት 
ይካየድ ከም ዘሎ ሓቢሩ።

ኣብ ዝሓለፈ 31 መጋቢት፡ ቤት ጽሕፈት 
ፕረዚደንት ኣርጀንቲና፡ ንሓለዋ ሰውራ 
ኢራን “ግብረ ሽበራዊ ውድብ” ክብል ከም 
ዝሰመዮ ምንጭታት ይሕብሩ።
ውሳነ ኣርጀንቲና፡ ምምሕዳር ፕረዚደንት 

ዶናልድ ትራምፕ፡ መሻርኽቲ ኣመሪካ 
ዝኾና ሃገራት ንእስላማዊ ሓለዋ ሰውራ 
ኢራንን ሊባኖሳዊ ዕጡቕ ጉጅለ ሕዝቦላህን 
ኣብ መዝገብ ዝርዝር ግብረ ሽበራ 

ከስፍራኦም ድሕሪ ምምሕጻኑ ዝተወስደ 
ምዃኑ ጸብጻባት የመልክቱ።
ኣብ ዝሓለፈ ሰሙናት’ውን፡ ኢራን፡ ከም 

ግብረ መልሲ ናይቲ ብሪጣንያ ኣብ ልዕሊኣ 
ወሲዳቶ ዘላ ተጻባኢ ስጉምትታት፡ ንሓይሊ 
ባሕርን ሓይሊ ኣየርን ከምኡ’ውን ንትካል 
ስለያ ናይታ ሃገር ኣብ ዝርዝር ግብረ ሽበራ 
ከም ዘስፈረቶም ይፍለጥ።

